
GİRİŞ 

Mövzunun aktuallığı və işlənmə dərəcəsi.  Müasir cəmiyyət sürətlə inkişaf 

edir, innovasiya dəyişikliklər təhsil sahəsi də daxil olmaqla həyatın bütün sahələrini 

əhatə edir. Bu gün sürətlə dəyişən bir cəmiyyətdə özünə layiqli həyat  mövqeyi 

tutmaq barədə düşünən, fəal, ünsiyyətcil, liderlik keyfiyyətlərinə və universal 

fəaliyyət metodlarına sahib olan yaradıcı insanların təşəkkül taparaq formalaşması 

lazım bilinir. 

Yeni pedaqoji təfəkkür xarakterik xüsusiyyəti təhsilin praktik həyat yönümünün 

gücləndirilməsini tələbata çevirir.    

Ölkədə aparılan təhsilin modernləşdirilməsi məktəbli şəxsiyyətinin 

qabiliyyətlərini inkişaf etdirməyin və təşkilati keyfiyyətlərlə təmin etməyin səmərəli 

yollarını və vasitələrini müəyyənləşdirməyi vacib bilir. Bilik və bacarıqlara 

yiyələnmə prosesinin sürəti, dərinliyi, rahatlığı və gücü insanın yiyələndiyi zəruri 

qabiliyyətlərdən asılıdır. Bu imkanlar fəaliyyətin mənimsənilməsində əhəmiyyətli 

uğurların, yüksək göstəricilərin qazanılmasına imkan və şərait yaradır.    

Hər bir şəxs təşkilatçılıq qabiliyyətinə malik olmalıdır. Təşkilatçılıq 

qabiliyyətinə yiyələnmə şəxsiyyətin fəallığına dəlalət edir. 

Ailədə valideynlər, ailənin digər yaşlı üzvləri, uşaq bağçasında tərbiyəçilər, 

ümumtəhsil məktəblərində, institut, universitet və kolleclərdə müəllimlər bu 

istiqamətdə təhsilalanlarla iş aparırlar. 

Ölkə Prezidenti cənab İlham Əliyev demişdir: “Uşaqlar cəmiyyətimizin 

sabahıdır. Onların qayğısız böyüməsi, yüksək standartlara cavab verən təlim-tərbiyə 

və tibbi xidmətlərlə təmin edilməsi, əlverişli sosial mühitdə fiziki və mənəvi baxımdan 

sağlam yetişməsi, habelə öz istedadlarını nümayiş etdirmələri üçün zəruri şəraitin 

yaradılması bizim əsas məqsədlərimizdəndir” [72]. 

Yuxarıdakı iqtibasdan göründüyü kimi, ölkə Prezidenti uşaqların, o cümlədən 

şagirdlərin öz istedadlarını nümayiş etdirmələri üçün təhsil müəssisələrində və 

ailələrdə  lazımi şəraitin yaradılmasını vacib bilir. Bu mənada məktəblilərdə, o 

cümlədən yuxarı sinif şagirdlərində müstəqillik, təşəbbüskarlıq, ümumi fəallıq və 

idrak fəallığı inkişaf etdirilməli, onlarda təşkilatçılıq qabiliyyətləri 

formalaşdırılmalıdır. 

Təşkilatçılıq qabiliyyətlərinin səmərəli şəkildə formalaşdırılması üçün 

şagirdlərlə iş aparan müəllimlər üçün aşağıdakılar vacibdir: 

1. Müəllim, hər şeydən əvvəl özü təşkilatçılıq qabiliyyətinə malik olmalıdır ki, 

şagirdlərə nümunə göstərə bilsin. 

2. Təşkilatçılıq qabiliyyətlərinin strukturu və komponentləri aydın başa 

düşülməlidir. 

3. Təşkilatçılıq qabiliyyətlərinin formalaşdırılması modeli aydın təsəvvür  

edilməlidir.  

4. Müəllimlər şagirdlərin təşkilatçılıq qabiliyyətlərinin formalaşdırılmasının 

psixoloji-pedaqoji əsaslarına bələd olmalıdırlar. 

Təşkilatçılıq qabiliyyətləri şəxsiyyətin fəaliyyətində təzahür edən və sıx surətdə 

bir-biri ilə bağlı olan komponentlərdən ibarət mürəkkəb struktura malikdir. Müəllim 

ona nail olmalıdır ki, şagirdlər  təşkilatçılıq bilik və bacarıqlarına yiyələnsinlər ki, 

müvafiq qabiliyyət nümayiş etdirə bilsinlər, öz hərəkət və əməllərinə, davranış və 

rəftarlarına görə məsuliyyət daşısınlar, öz işlərini həvəslə, ürəklə görsünlər, 

perspektivi aydın təsəvvür etsinlər, özünütəhsil və özünütərbiyə ilə məşğul olsunlar. 

Məktəblilərin, o cümlədən yuxarı sinif şagirdlərinin təşkilatçılıq 

qabiliyyətlərinin inkişaf etdirilməsinə pedaqoji rəhbərlik həyata keçirilməlidir. 

Qabaqcıl təhsil müəssisələri “Bilirəm, bacarıram və başqalarını da öyrədəcəyəm” 

proqramı üzrə öz fəaliyyətlərini davam etdirirlər. Nəticə etibarilə “təşkilatçı”, 

“təşkilatçı-köməkçi”,  “təşkilatçı müəllim” rolları uğurla yerinə yetirilir. 

Təşkilatçılıq qabiliyyətlərinin struktur komponentlərinə aiddir: biliklər, 

bacarıqlar,  motivasiya, dəyər münasibətləri,  şəxsi keyfiyyətlər,  özünütəhsilə cəhd 

və tələbat. 

Təşkilatçılıq qabiliyyətlərinin formalaşdırılması səviyyəsi ibtidai, orta, kifayət 

və yüksək səviyyəli olur. Təşkilatçılıq qabiliyyətlərinin formalaşdırılmasının ibtidai 

və orta səviyyələri  şəxsiyyətə (bizim tədqiqatda yuxarı sinif şagirdinə) imkan verir 

ki, reproduktiv (icraçılıq) təşkilatçılıq fəaliyyətinə qoşulmağa,  kifayət və yüksək 

səviyyəyə keçidə, məktəblinin fəal mövqe qazanmasına, müstəqil təşkilatçılıq 

fəaliyyətinə (subyekt kimi) başlamasına imkan verir. 

Təşkilatçının modelinin təsəvvürə gətirilməsi də az əhəmiyyət daşımır. Bu 

modeldə təşkilatçılıq qabiliyyətlərinin başlıca xarakteristikaları öz əksini tapmışdır. 

Bunlar da funksional-əşyavi (təşkilatçılıq bilik və bacarıqları), şəxsiyətyönlü (səbatlı-

müsbət motivasiya, təşkilatçılıq qabiliyyətlərinin formalaşdırılması prosesinə dəyərli 

münasibət), şəxsi keyfiyyətlər (məsuliyyət, mobillik və s.),  perspektiv sahə 

(özünütəhsilə qabillik və informasiya mənbələrinin müstəqil  axtarışı, təşkilatçılıq 

qabiliyyətlərinin obyektlərinin müəyyənləşdirilməsi və s.) özündə ehtiva edir. 

Qabiliyyətlər xarakter və ya digər şəxsiyyət xüsusiyyətlərindən fərqli olaraq, 

yalnız müəyyən bir insan fəaliyyət növündən asılı olan şəxsiyyət xüsusiyyətidir. 

Psixologiyadakı qabiliyyət problemi şərti olaraq beş sahəyə bölünə bilər.  

Birinci istiqamət, qabiliyyətlərin (istedadın) irsi müəyyənləşdirilməsini və 

şəxsiyyətin inkişafının əlaqəli fiziki göstəricilərini müəyyənləşdirir.  

İkinci istiqamət bu qabiliyyətlərin inkişafını və ətraf mühitin təsirini araşdırır.  

Üçüncü istiqamət insanın əqli qabiliyyətlərinin quruluşunu, psixikanın digər 

xüsusiyyətləri ilə əlaqələrini öyrənir.  

Dördüncü istiqamət sahə qabiliyyət və fəaliyyət arasındakı əlaqə ilə bağlıdır.  

Beşinci istiqamət qabiliyyətlərin diaqnozu ilə əlaqədardır.  

"Liderlik", "rəhbərlik", "liderlik", "təşkilatçı" anlayışları bir-birinə çox sıx 

bağlıdır.  

Liderlik daha genişdir və bütün bu anlayışları əhatə edir və əsasən bir insanın 

təşkilati və ünsiyyət keyfiyyətlərinin inkişafından asılıdır 

Psixoloji lüğətdə lider anlayışı insanları idarə edən, onları təşkil edən bir şəxs 

kimi başa düşülür. 

İdarəetmə psixologiyasında “lider” və “təşkilatçı” öz funksiyalarının yerinə 

yetirilməsi ilə bağlı münasibətlərdə bir-birinə bənzəyirlər, lakin lider təşkilatçıdan, 

məsələn, bir gənclər hərəkatının lideri və ya bir gənclik partiyasının liderindən daha 

böyük nüfuza malikdir.  

Liderlik müxtəlif aspektlərdə (siyasi, iqtisadi, hüquqi, sosial-psixoloji və s.) 

nəzərdən keçirilə bilər və insanın həyata keçirilmə qabiliyyətini təmsil edir. 

İdarəetmə subyekt tərəfindən həm fərdi bir şəxs, həm də bir kollegiya, bir qrup 

şəxsin lider ola biləcəyi obyektə hədəflənmiş bir təsirin təşkili və reallaşmasını 

nəzərdə tutan daha geniş bir fenomendir.  

İdarəetmə sistemdəki ən geniş kateqoriyadır və əsasən işçilər kateqoriyasına 

aiddir. İdarəetmə hədəflərin qoyulması və bir obyektin ümumi hərəkət istiqamətinin 

müəyyənləşdirilməsindən ibarət olan təsir prosesidir və hədəflərə optimal, səmərəli 

nail olmağın təmin edilməsi təşkilati fəaliyyətin səciyyəvi xüsusiyyətidir [28, s. 56]. 

Mövcud ədəbiyyatın araşdırılmasından görünür ki, respublikamızda T.M. 

Muradova öz namizədlik dissertasiyasında təhsilalanlarda təşkilatçılıq 

qabiliyyətlərinin formalaşdırılmasına bu və ya digər dərəcədə toxunmuş (66), MDB 

respublikalarında S.V. Oskina (102), V.Q. Suranov (105), S.V. İvanova (97), A. 

Nikitçenko (101)  haqqında danışılan problemin müxtəlif aspektlərini araşdırmışlar.  

Təşkilatçılıq fəaliyyəti ictimaiyyətlə əlaqələr sahəyə aiddir və hər hansı bir işdə 

birgə fəaliyyət göstərərək insanların bir-biri ilə olan şəxsiyyətlərarası 

münasibətlərində özünü göstərir. Təşkilatçı həmişə liderdir, lakin təşkilati fəaliyyət 

həmişə fərdi olur və lider həm fərdi, həm də qrup (kollektiv) ola bilər.  

Təşkilatçılıq fəaliyyəti sistematik kollektiv iş, hər birinin imkanlarının düzgün 

nəzərə alınması, qüvvələrin və vasitələrin yerləşdirilməsi və paylanması, bütün 

vəziyyətlərin balanslaşdırılmış hesablanmasını tələb edir.  

Məlum olduğu kimi, bacarıq və qabiliyyətlər anadangəlmə olmur və ola da 

bilməz. Onlar sonradan həyatda məqsədyönlü, sistemli və fasiləsiz iş nəticəsində 

qazanılır. Bu qabiliyyətlər arasında təşkilatçılıq qabiliyyətləri özünəməxsusluğu və 

gərəkliyi baxımından seçilir.  

Təşkilatçılıq qabiliyyəti təşkilatçılıq fəaliyyətinə qabillik deməkdir. Müəssisə 

rəhbəri – fabriki, zavodu, şirkəti, müəssisəni; məktəb direktoru – təhsil ocağını; 

dövlət başçısı – ölkəni  yüksək səviyyədə idarə edə bilmək üçün bilik, savad və 

dünyagörüşü ilə yanaşı, təşkil etmək, başqa sözlə, təşkilatçılıq səriştəsinə, təşkilatçılıq 

qabiliyyətlərinə sahib olmalıdır.  

Təşkilatçılıq qabiliyyətləri şəxsiyyətin çox mühüm keyfiyyətlərindən biri sayılır. 

Hər bir insan bu qabiliyyətə yiyələnməlidir, hər şeydən əvvəl həyatda fəal mövqe 

tutmaq üçün. Həmin  keyfiyyət yaxşı olar ki, böyüyən nəsildə kiçik yaşlarından 

tərbiyə edilsin. Gələcəkdə öz fəaliyyətini, kollektivin, ailəsinin, cəmiyyətin həyatını 

və fəaliyyətini təşkil və idarə etmək üçün. 

Təşkilatçılıq qabiliyyətləri kommunikativ qabiliyyətləri, praktik ağılı və 

təfəkkürü özündə birləşdirir. Bu qabiliyyətlər ona başqalarını hərəkətə gətirmək və 

fəallaşdırmaq, tapşırılan işi (məktəbdə dəyirmi masanı, müzakirə və disputu, 

ekskursiyanı həyata keçirmək və s.) yaxşı təşkil edə bilmək üçün lazımdır. 

Təşkilatçılıq qabiliyyətləri şəxsiyyət qabiliyyətlərinin ümumi quruluşunu təşkil 

edən keyfiyyətdir. Təşkilatçılıq qabiliyyəti təşkil etmək, yəni başqa adamların 

səylərini hər hansı vəzifənin yerinə yetirilməsinə istiqamətləndirmək bacarığında öz 

ifadəsini tapır.  

Təşkilatçılıq qabiliyyətləri kollektivin psixologiyasını bilməyi tələb edir. Yaşlı 

adamların, böyüklərin təcrübəsindən bəhrələnən şagirdlər öz yaradıcı təşkilatçılıq 

qabiliyyətlərini təzahür etdirmək imkanı qazınırlar, hələ orta təhsil illərində ikən 

praktik təcrübəyə yiyələnirlər. Bu mənada ailədə və məktəbdə təhsil və tərbiyə 

sistemində təşkilatçılıq qabiliyyətlərinin formalaşdırılması önəmli yer tutmalıdır. Bu 

sahədə təlim prosesi və sinifdənxaric tədbirlərin rolu böyükdür. Xüsusən 

sinifdənxaric tədbirlər məktəblilərin təşkilatçılıq  qabiliyyətlərinə və səriştəsinə 

yiyələnmələrinə kömək göstərir. 

Beləliklə, tədqiqatın aktuallığı bir sıra səbəblərdən irəli gəlir. Birincisi, dövlət 

də, cəmiyyət də təşkilatçılıq qabiliyyətlərinə malik şəxslərin təşəkkül tapıb 

formalaşmasında maraqlıdır. İkincisi, respublikamızda təhsilalanlarda təşkilatçılıq 

qabiliyyətlərinin formalaşdırılması üzrə tədqiqatlar aparılmamışdır. Halbuki buna 

ehtiyac vardır. Üçüncüsü, təşkilatçılıq qabiliyyətlərinin formalaşdırılması  işinin 

səmərəli həyata keçirilməsinin  üçün zəruri ədəbiyyat, metodik vəsait lazımdır.    

 Problemin aktuallığını nəzərə alaraq dissertasiya mövzumuzu belə 

müəyyənləşdirdik: “Yuxarı sinif şagirdlərində təşkilatçılıq qabiliyyətlərinin 

formalaşdırılması üzrə işin sistemi”. 

Tədqiqatın obyekti – yuxarı sinif şagirdlərinin təşkilatçılıq qabiliyyətləridir. 

Tədqiqatın predmeti – X-XI sinif şagirdlərində təşkilatçılıq qabiliyyətlərinin  

formalaşdırılması prosesidir. 

          Tədqiqatın məqsədi və vəzifələri.  Tədqiqatın məqsədi yuxarı sinif 

şagirdlərində təşkilatçılıq qabiliyyətlərinin formalaşdırılması üzrə işin sistemini 

yaratmaqdan ibarətdir. 

         Tədqiqatın vəzifələri. Tədqiqatın qarşısında aşağıdakı vəzifələr dayanmışdır: 

1. Yuxarı sinif şagirdlərində təşkilatçılıq qabiliyyətlərinin formalaşdırılması 

üzrə işin nəzəri və təcrübi məsələlərini aydınlaşdırmaq.  

  2. Yuxarı sinif şagirdlərində təşkilatçılıq qabiliyyətlərinin formalaşdırılması 

üzrə işin pedaqoji  və psixoloji əsaslarını işləmək.    

 3. Şagirdlərdə təşkilatçılıq qabiliyyətlərinin formalaşdırılması problemi 

baxımından mövcud ədəbiyyatı təhlil etmək.   

          4. Təlim prosesində və sinifdənxaric tədbirlərdə yuxarı sinif şagirdlərində 

təşkilatçılıq qabiliyyətlərinin formalaşdırılması üzrə işin imkanlarını 

müəyyənləşdirmək və həyata keçirilməsi yollarını diqqət mərkəzinə gətirmək.  

          5. Yuxarı sinif şagirdlərində təşkilatçılıq qabiliyyətlərinin formalaşdırılması 

üzrə işə pedaqoji rəhbərlik məsələlərinə aydınlıq gətirmək.  

          6. Eksperimentin təşkili, aparılması və nəticələri barədə məlumat vermək.   

 

Tədqiqatın metodları. Araşdırmalar zamanı aşağıdakı tədqiqat metodlarından 

istifadə edilmişdir: nəzəri təhlil, müşahidə, müsahibə, sorğu, söhbət, induksiya və 

deduksiya, məktəb sənədlərinin, yuxarı sinif şagirdlərinin yaradıcılıq məhsullarının 

öyrənilməsi və təhlili, pedaqoji eksperiment.   

Müdafiəyə çıxarılan əsas müddəalar: 

            1.  Təşkilatçılıq qabiliyyətləri şəxsiyyətin zəruri  qabiliyyətlərindən  biridir. 

2. Yuxarı sinif şagirdlərində təşkilatçılıq qabiliyyətlərinin formalaşdırılması 

üzrə tərbiyəvi və maarifləndirici işlərə ailədə başlansa da, bu istiqamətdə 

məqsədyönlü, sistemli iş məktəbdə - təlim prosesində və sinifdənxaric tədbirlərdə 

davam etdirilir. 

3. Şagird özünüidarə orqanları X-XI sinif şagirdlərində təşkilatçılıq 

qabiliyyətlərinin formalaşdırılmasının etibarlı vasitəsidir.   

4. Pedaqoji rəhbərliyin səmərəli təşkili yuxarı sinif şagirdlərində təşkilatçılıq 

qabiliyyətlərinin formalaşdırılmasının zəruri şərtidir.   

Tədqiqatın elmi yeniliyi: 

          -“təşkilatçılıq qabiliyyəti”, “yuxarı sinif şagirdlərinin təşkilatçılıq qabiliyyətləri” 

anlayışlarının məzmunu, mahiyyəti haqqında elmi təsəvvür konkretləşdirilmişdir; 

-yuxarı sinif şagirdlərinin təşkilatçılıq qabiliyyətlərinin strukturu əsaslandırılmış 

və onların komponentlərinin məzmununa aydınlıq gətirilmişdir.    

-yuxarı sinif şagirdlərinin təşkilatçılıq qabiliyyətlərinin onların 

temperamentindən, sosial-psixoloji tipindən asılılığı, fəaliyyətin istiqaməti 

müəyyənləºdirilmiºdir. 

- yuxarı sinif şagirdlərinin təşkilatçılıq qabiliyyətlərinin formalaşdırılmasının 

pedaqoji-psixoloji şərtlərinə aydınlıq gətirilmişdir.   

Tədqiqatın nəzəri əhəmiyyəti. Dissertasiyada diqqət mərkəzinə gətirilən  elmi 

ideyalar pedaqogika nəzəriyyəsindən ötrü önəmli olacaqdır.  

Tədqiqatın praktik əhəmiyyəti ondan ibarətdir ki, problem X-XI sinif 

şagirdlərində təşkilatçılıq qabiliyyətlərinin təşəkkül tapıb inkişaf etdirilməsinə doğru 

istiqamətlənmişdir. Dissertasiyada öz ifadəsini tapmış iş sistemi, əsas ideyalar, 

tədqiqatın nəticələri məktəblilərdə təşkilatçılıq qabiliyyətlərinin səmərəli şəkildə 

formalaşdırılması sahəsində ümumtəhsil məktəblərinin pedaqoji kollektivlərinə, fənn 

müəllimlərinə sinif rəhbərlərinə, direktorun tərbiyə işləri üzrə müavininə öz köməyini 

göstərəcəkdir. 

Tədqiqatın nəticələrinin aprobasiya və tətbiqi. Əsərlə bağlı elmi jurnallarda 7 

məqalə (o cümlədən 2 məqalə xaricdə) nəşr olunmuşdur. İddiaçı, həmçinin 6 

beynəlxalq və respublika elmi konfransında məruzələrlə çıxış etmiş, məruzələrin 

tezisləri (o cümlədən 1 konfrans materialı xaricdə) nəşr edilmişdir.   

Dissertasiya işinin yerinə yetirildiyi təşkilatın adı. Azərbaycan 

Respublikasının Təhsil İnstitutunun Təhsilin nəzəriyyəsi və tarixi şöbəsi.  

Dissertasiyanın quruluşu. Dissertasiya girişdən, 7 paraqrafı özündə birləşdirən 

2 fəsildən, nəticə və istifadə edilmiş ədəbiyyat siyahısından ibarətdir. 

Giriş – 15563 işarə sayı, I fəsil – 75089 işarə sayı, II fəsil – 105220 işarə  sayı, 

nəticə - 7034 işarə sayı, istifadə edilmiş ədəbiyyat siyahısı – 16628 işarə sayından,  

ümumilikdə dissertasiya işi  220509 işarə sayından ibarətdir.   

I FƏSİL. YUXARI SİNİF ŞAGİRDLƏRİNDƏ TƏŞKİLATÇILIQ 

QABİLİYYƏTLƏRİNİN FORMALAŞDIRILMASI ÜZRƏ İŞİN NƏZƏRİ 

MƏSƏLƏLƏRİ 

 

1.1. Yuxarı sinif şagirdlərində təşkilatçılıq qabiliyyətlərinin 

formalaşdırılması üzrə işin pedaqoji əsasları  

 

Təşkilatçılıq qabiliyyətlərindən bəhs etməzdən əvvəl gəlin görək, “qabiliyyət” 

nədir?  

Şəxsiyyətin bir sıra fərdi-psixoloji xüsusiyyətləri vardır. Onlardan biri də 

qabiliyyətdir.  Psixoloqlar qabiliyyətə müxtəlif təriflər verirlər. 

Professorlar Ə.S. Bayramov və Ə.Ə. Əlizadə qabiliyyətlərə şəxsiyyətin fərdi-

psixoloji xüsusiyyətləri kimi yanaşırlar. Göstərirlər ki, qabiliyyətlər bu və ya digər 

fəaliyyətin uğurla həyata keçməsini təmin edir [15, s. 367]. 

Qabiliyyət şəxsiyyətin fərdi-psixoloji xüsusiyyətlərindən biri hesab edilərək bu 

və ya digər fəaliyyətin uğurla həyata keçirilməsi şərtini təşkil edir və onun üçün lazım 

olan bilik, bacarıq və vərdişləri mənimsəmə dinamikasındakı fərqlərdə öz ifadəsini 

tapır.  

Müəyyən bir işin, fəaliyyətin, əmək növünün təşəbbüskarı olmaq təşkilatçılığa 

aparan səmərəli yoldur. 

“Qabiliyyət”, “bacarıq” və “vərdiş” anlayışlarını  fərqləndirmək lazımdır. Çünki 

“Qabiliyyətlərlə bacarıq və vərdişləri eyniləşdirmək, bunlar arasındakı fərqi 

görməməyi bacarmamaq, təlim-tərbiyə işində də mühüm səhvlərə  səbəb olur” (76, s. 

262).  

Fikrimizcə, qabiliyyət dedikdə, insanın (bizim tədqiqatda – yuxarı sinif 

şagirdinin – H.Q.)  bu və ya başqa fəaliyyət növünə nisbətən çox yararlı olduğunu 

sübuta yetirən, onun hər hansı bir işi uğurlu yerinə yetirməsi məqsədi ilə subyektiv 

şərt sayılan  fərdi psixi xüsusiyyəti başa düşülməlidir. 

“Azərbaycan dilinin izahlı lüğəti”ndə “təşkilatçılıq” anlayışına aşağıdakı kimi 

aydınlıq gətirilir: “təşkilatçılıq: is. təşkilatçı bacarığı, təşkil etmə bacarığı” (10). 

Mövcud ədəbiyyatda “təşkilatçılıq qabiliyyəti” ilə yanaşı “təşkilatçılıq bacarığı” 

ifadəsindən də istifadə olunur. Bacarıq nədir? Yenə “Azərbaycan dilinin izahlı 

lüğətin”nə müraciət edək: “Bacarıq – bilik, təcrübə, vərdiş nəticəsində əldə edilmiş 

işgörmə qabiliyyəti, təcrübə” deməkdir [9, s. 195].  

Təriflərdən göründüyü kimi, “Təşkilatçılıq qabiliyyəti”, “təşkilatçılıq bacarığı” 

ifadələri əslində sinonim kimi işlədilir. Belə ki,  “qabiliyyətə” tərif verəndə 

“bacarıq”, bacarığa tərif verəndə, “qabiliyyət” terminlərinə müraciət olunur. Diqqət 

yetirək: “qabiliyyət - bir şeyi tez qavrama, tez mənimsəmə bacarığı”; “bacarıq - 

vərdiş nəticəsində əldə edilmiş işgörmə qabiliyyəti”dir. 

Mövcud ədəbiyyatda göstərildiyi kimi, qabiliyyətlər ümumi qabiliyyətlərə, 

xüsusi qabiliyyətlərə, nəzəri qabiliyyətlərə, təlim qabiliyyətlərinə və insanlarla birgə 

fəaliyyət və ünsiyyət qabiliyyətlərinə bölünür. 

Həmin bölgüyə təşkilatçılıq qabiliyyətlərini də əlavə edə bilərik.  

 “Təşkilatçı”  və “təşkilatçılıq” sözlərinin mahiyyətinin açılmasına da ehtiyac 

vardır. “Azərbaycan dilinin izahlı lüğəti”nin dördüncü cildində “təşkilatçı” sözü 

aşağıdakı şəkildə aydınlaşdırılır: “Təşkilatçı - bir şeyi təşkil edən, təşəbbüsçü olan 

adam. Təşkilatçılıq qabiliyyəti olan adam. İstedadlı təşkilatçı”  [10, s. 332. 

“Azərbaycan dilinin izahlı lüğəti”ndə “təşkilatçılıq” sözünün də mənası 

açılmışdır. Diqqət yetirək: “Təşkilatçılıq” – təşkilatçı bacarığı, təşkil etmə bacarığı. 

Təşkil etmə. Təşkilatçılıq işi. Təşkilatçılıq fəaliyyəti” [10, s. 332].   

Bəs “təşkilatçılıq qabiliyyətləri” özü nə deməkdir? 

Təhsilalanlarda formalaşdırılması vacib bilinən qabiliyyətlər sırasında 

“təşkilatçılıq qabiliyyətləri” öncül yer tutur. 

Fikrimizcə, yuxarı sinif şagirdinin təşkilatçılıq qabiliyyətləri dedikdə, onun 

təşkilatçılıq işinə yararlı olduğunu sübuta yetirən, məktəblinin təşkilatçılıq kimi 

mühüm vəzifəni, təşkiletmə işini uğurla yerinə yetirə bilməsi, düzgün seçilmiş 

vasitələrini köməyilə və  çox vaxt itirmədən məqsədinə çatması anlaşılmalıdır.  

Təşkilatçılıq qabiliyyəti yuxarı sinif şagirdindən kommunikativ bacarıqlara, 

praktik təcrübəyə, digərlərini fəallaşdırmaq, təşəbbüskarlıq qabiliyyətlərinə 

yiyələnməyi, özünə və başqalarına tələbkar, təkidli, prinsipial olmağı tələb edir. 

Yeni pedaqoji təfəkkürün tələblərindən biri də məktəblilərdə, o cümlədən yuxarı 

sinif şagirdlərində müstəqillik və idrak fəallığı ilə yanaşı onlarda təşkilatçılıq 

qabiliyyətlərinin formalaşdırılması və inkişaf etdirilməsindən ibarətdir.  

Təşkilatçılıq qabiliyyəti ilə əlaqədar Ə.Ə. Ağayevin də fikirləri vardır. Diqqət 

yetirək: “Təşkilatçılıq qabiliyyəti şagirdləri şəxsiyyətin fəallığına nail olmağı vacib 

hesab edir” (85, 124). 

Ə.X. Paşayev və F.A. Rüstəmov pedaqoji qabiliyyətlərdən danışarkən onların 

yeddi qrupuna diqqəti yönəldirlər. Həmin bölgüdə birinci yerdə təşkilatçılıq 

qabiliyyətinin adını çəkirlər. Professorlar təşkilatçılıq qabiliyyətləri olaraq pedaqoji 

peşə sahibinin təhsilalanları bir araya gətirmək, onları, vəzifələri müəyyənləşdirmək, 

həyata keçirilməsi nəzərdə tutulan tədbirlərin planını tutmaq və s. bu kimi 

bacarıqlarını diqqətə çatdırırlar.   

Prof. L.N. Qasımova və dos. R.M. Mahmudovanın fikirlərinə görə, təşkilatçılıq 

qabiliyyəti təlim-tərbiyə işində çox mühüm bir məsələdir. Müəllim fəaliyyətini  

səmərəli qurmaqdan ötrü onu tələb olunan səviyyədə planlaşdırmalıdır.  

Müəlliflər əslində şagirdlərin deyil, müəllimin təşkilatçılıq qabiliyyətində danışır 

və diqqəti belə bir cəhətə yönəldirlər ki,  pedaqoji peşə sahibi təşkilatçılıq 

qabiliyyətinə yiyələnsə,  məktəbli kollektivini yaxşı təşkil edə bilər. 

V.Q. Kutsenko,  V.A. Slastenin, İ.F. İsayev, A.İ. Mişşenko və E.N. Şiyanova da 

müəllimin təşkilatçılıq qabiliyyətindən danışırlar (50, s. 224). 

Bu, bir həqiqətdir ki, hər bir müəllim pedaqoji vəzifələrinin uğurla yerinə 

yetirilməsində özünün  təşkilatçılıq qabiliyyətlərinə arxalanır.   

Təşkilatçılıq qabiliyyəti müxtəlif xarakterli pedaqoji vəziyyətləri təhlil edərək, 

obyektiv qiymətləndirməyə, tərbiyəvi vəzifələrin həyata keçirilməsi üzrə işdə zəruri  

fəaliyyət proqramının tərtibinə əsaslanır, şagirdlərin imkanlarını və maraqlarını 

diqqət mərkəzində saxlamaqla onlara tapşırılacaq işlərin müəyyənləşdirilməsinə 

xüsusi önəm verir. Təşkilatçılıq qabiliyyəti davranış mədəniyyətinə  lazımınca 



14 

 

yiyələnməmiş, yaxşı oxumayan məktəblilərə köməyin göstərilməsinə, sinifdənxaric 

və məktəbdənkənar tədbirlərin təşkilinə pedaqoji rəhbərlikdə öz inikasını tapır. 

Bundan başqa,  təşkilatçılıq qabiliyyəti məktəblilərin fəaliyyətinə nəzarət etməyi, 

fərdi və eyni zamanda kollektiv fəaliyyətin düzgün qiymətləndirilməsini nəzərdə 

tutur.   

Şagirdlərdə bu qabiliyyətlərin  inkişaf etdirilməsi kimi mühüm məsələ 

ümumtəhsil məktəblərində həyata keçirilməlidir.   

Burada L.N. Tolstoyun sözləri yada düşür. Yazıçıya görə, müəllimdə təkcə hər 

hansı bir işə məhəbbət varsa, o, yaxşı müəllim kimi özünü təsdiq edəcəkdir. 

Müəllimdə təkcə valideyn kimi məktəbliyə sevgi mövcudsa, o, kitabları oxumuş olan, 

fəqət özünün fəaliyyətinə və məktəblilərə məhəbbəti olmayan bir müəllimdən daha 

yaxşı olacaq.  Müəllim öz peşəsinə və yetirmələrinə məhəbbəti bir yerdə özündə 

ehtiva edərsə, o, müəllim hesab olunur.                             

Yuxarı sinif şagirdlərində təşkilatçılıq bacarıqlarının formalaşdırılması kor-

koranə deyil, sistemli, məqsədyönlü şəkildə qurulmalıdır. Bu işə pedaqoji rəhbərlik 

həyata keçirilməlidir. 

Təşkilatçılıq qabiliyyətlərinin formalaşdırılması üzrə ailədə başlanan iş 

ümumtəhsil məktəblərində davam etdirilir. Təlim prosesi, ayrı-ayrı fənlərin tədrisi və 

sinifdənxaric tədbirlər zamanı bunun üçün əlverişli imkanlar açılır. 

Yuxarı sinif şagirdlərində təşkilatçılıq qabiliyyətlərinin lazımi səviyyədə tərbiyə 

olunması üçün ilk növbədə müəllim-şagird münasibətləri düzgün qurulmalıdır. 

İkincisi, yuxarı sinif şagirdləri pedaqoji prosesin bərabərhüquqlu üzvləri kimi 

nəzərdən keçirilməlidirlər. Pedaqoji kollektivin üzvləri məktəblilərə pedaqoji 

prosesin yalnız obyekti kimi deyil, eyni zamanda subyekti kimi yanaşmalıdırlar. 

Sinifdənxaric tədbirlər yalnız müəllimlərin, tərbiyə işləri üzrə direktor 

müavininin, gənclər təşkilatının, sinif rəhbərinin qüvvəsi ilə  təşkil olunduqda, 

şagirdlər bu təşkiletmədə bir kənarda qaldıqda öz-özlüyündə tədbir onlar üçün 

maraqsız olur. Əksinə, müsabiqə, yarış, viktorina, disput, müzakirə, dəyirmi masa və 

s. yuxarı sinif şagirdlərinin təşəbbüsü və təşkilatçılığı ilə baş tutduqda, onlar bunu öz 

uğurları, öz əməkləri, öz bacarıqları, öz qabiliyyətləri kimi qəbul edir, sevinc hissi 

keçirir, növbəti tədbirlərin təşəbbüskarlarına çevrilirlər. 

Deməli, bu kimi  tədbirlərdə müəllimlər təşkilatçılığı deyil, pedaqoji rəhbərliyi 

öz üzərlərinə götürməlidirlər. 

Yuxarı sinif şagirdlərində təşkilatçılıq qabiliyyətlərinin formalaşdırılması 

zamanı daxili motivasiyaya önəm verilməlidir. Kollektiv fəaliyyət zamanı 

əməkdaşlıq, qarşılıqlı kömək, xarüqələr yaratmağa istək, təşəbbüskarlıq, özünürealizə 

əsasdır. 

Şagirdlərin tədricən özünüidarə orqanlarının fəaliyyətinə cəlb edilməsi onlarda 

təşkilatçılıq qabiliyyətlərini inkişaf etdirir. Bu isə, məktəb həyatının şagirdlərin 

təşəbbüskarlığı, müstəqilliyi, təşkilatçılıq bacarıqları  nəticəsində maraqlı və 

məzmunlu olmasına şərait yaradır.  

Gəncə şəhər  15, 16, 17 nömrəli məktəblərində şagird özünüidarəsi vasitəsi ilə 

şagirdlərdə təşkilatçılıq qabiliyyətlərinin formalaşdırılması zamanı bəzi pedaqoji 

şərtlər nəzərə alınırdı.    

Bu sahədə S.B. Oskinanın “Məktəb şagirdi özünüidarəetmə prosesində böyük 

yaşlı yeniyetmələrdə təşkilatçılıq bacarıqlarının formalaşdırılmasının pedaqoji 

şərtləri” tədqiqat işi köməyimizə gəldi. 

Müəllifin aşağıdakı fikirlərindən faydalandıq: “Məktəb şagird özünüidarəetmə 

prosesində böyük yaşlı yeniyetmələrdə təşkilatçılıq bacarıqlarının formalaşması üçün 

pedaqoji şərait yaratmaq lazımdır: 1) metodoloji (təşkilatçılıq bacarıqların 

formalaşdırılmasının məzmunu və üsullarının müəyyən edilməsi); 2) təşkilati və 

idarəetmə (məktəb idarəetmə sisteminin tərkib hissəsi kimi təşkilatçılıq bacarıqlarının 

formalaşmasına yönəldilmiş şagird özünüidarəetmə prosesinin modelləşdirilməsi); 3) 

böyük yeniyetmə yaşlılarda təşkilatçılıq bacarıqlarının formalaşması üçün 

müəllimlərin hazırlanması; 4) böyük yeniyetmə yaşlılarda təşkilatçılıq bacarıqlarının 

formalaşdırılması meyarlarının işlənib hazırlanması); 5) təşkilatçılıq bacarıqlarını 

mənimsəmək üçün idrak marağı və daxili motivasiyanı stimullaşdırılması [102, s.  

12]. 

Yuxarı sinif şagirdləri müstəqil həyatın astanasında olurlar. Onlar orta təhsili 

başa vurmaq üzrədirlər. Bir müddət sonra bəziləri ali və orta ixtisas məktəblərinə 

gedəcək, bir qismi istehsalatda çalışacaq, bəziləri də ordu sıralarında xidmətə 

yollanacaqlar. Odur ki, onların təşkilatçılıq qabiliyyətlərinə yiyələnmələri vacibdir. 

Məktəbdə bu işi – X-XI sinif şagirdlərinin təşkilatçılıq qabiliyyətlərinə sahib 

olmalarını  canlandırmaq üçün pedaqoji rəhbərlik məsələlərinə ciddi fikir 

verilməlidir. Təhsil ocağının pedaqoji şurasında vaxtaşırı məktəblilər, o cümlədən 

yuxarı sinif şagirdləri arasında tərbiyə işlərinin aparılması vəziyyəti müzakirə 

olunmalı, təhsilalanların tərbiyəlilik, o cümlədən təşkilatçılıq qabiliyyətinə 

yiyələnmələri səviyyəsi ilə bağlı tədbirlər müəyyənləşdirilməlidir. 

Eksperimentə cəlb edilmiş məktəblərdə bu cəhətlər nəzərə alınırdı. 

Təşkilatçılıq qabiliyyətləri şəxsiyyətin təşəkkül tapıb formalaşmasında çox 

mühüm rol oynayır. Bu qabiliyyətlər fəaliyyətin bütün növlərində vacibdir. Xüsusi 

qabiliyyətlər fəaliyyət prosesində müvəffəqiyyəti təmin edən keyfiyyətlərdir. Buraya, 

məsələn, görmə yaddaşı, insanları anlamaq, əllərin hissiyyatı aiddir. Kommunikativ 

və təşkilatçılıq qabiliyyətləri də xüsusi qabiliyyətlərə daxildir.  

Təşkilatçılıq qabiliyyətləri idarəetmə sahəsində yüksək səviyyəyə çatmağa, 

müxtəlif planların həyata keçirilməsinə və tədbirlərin təşkilinə kömək göstərir.  Bu 

qabiliyyətlərinin formalaşdırılması probleminin öyrənilməsi həm didaktikanın, həm 

də tərbiyə nəzəriyyəsinin vəzifələrinə daxildir. Təşkilatçılıq qabiliyyətlərinin 

öyrənilməsində çox mühüm cəhət kimi özünütəyin, özünüreallaşdırma və 

həyatakeçirmə, azadlıq, qarşılıqlı anlama, əməkdaşlıq, bir-birinə dayaqdurma 

dəyərlərinə əsaslanan kollektiv fəaliyyətə  müsbət münasibət başlıca cəhətlərdir. 

Şagird kollektivinin təşəkkülü şagirdlərin inkişafının hər bir yaş mərhələsində 

təşkilatçılıq qabiliyyətlərinin necə formalaşdırılmasından xeyli dərəcədə asılıdır. 

Böyük məktəb yaşı dövrü (13-15 yaş) təşkilatçılıq qabiliyyətlərinin planauyğun və 

sistemli formalaşdırılması üçün mühüm dövrdür. Böyük məktəb yaşlı məktəbli nəzəri 

təfəkkürə yiyələnir, onda həyat fəaliyyəti barədə dəyərli fikirlər, mövqe yaranır, onlar 

öz həyat yollarını layihələndirirlər. Formalaşdırılmış təşkilatçılıq qabiliyyətləri böyük 

məktəbyaşlı şagirdə imkan verir ki, hər hansı bir qrupa uyğunlaşa bilsin.    

Yuxarı sinif şagirdlərinin təşkilatçılıq qabiliyyətləri fəaliyyətin müxtəlif 

növlərində həyata keçirilir. Yeniyetmənin fəaliyyətində ünsiyyətin özünəməxsus rolu 

vardır. Diqqət onun həmyaşıdları ilə qarşılıqlı anlaşmanın, qarşılıqlı fəaliyyətin 

müəyyənləşdirilməsinə, bu bacarıqların formalaşdırılmasının səmərəli şərtlərinə 

yönəlməlidir.  

Yeni pedaqoji təfəkkür şəraitində məktəblilərin, o cümlədən yuxarı sinif 

şagirdlərinin şəxsiyyətinə, onların işgüzar keyfiyyətlərinə tələblər xeyli artmışdır. 

Bunu, ilk növbədə insanın (bizim tədqiqatda X-XI sinif şagirdlərinin) başqalarını 

təşkil etmək qabiliyyətinə və onları idarə etmək bacarığına  aid etmək mümkündür. 

Lakin etiraf etmək lazımdır ki, bunu heç də hər bir şəxs, xüsusən məktəblilər 

bacarmırlar. Lazımdır ki,  lap erkən yaşlardan uşaqda təşkilatçılıq bacarıqları inkişaf 

etdirilsin. Bəs nə üçün erkən yaşlardan? Ona görə ki, məhz həmin yaşlarda  uşağın 

psixi funksiyalarının və  onun idrak proseslərinin inkişafı, bir şəxsiyyət kimi 

formalaşması baş verir. 

Məktəbdə şagird kollektivinin fəaliyyətində başlıca vəzifə məktəbliləri müəyyən 

həcmdə bilik, bacarıq və vərdişlərə yiyələndirmək, şəxsiyyətin qabiliyyətlərinin və 

sosial-faydalı keyfiyyətlərini formalaşdırmaqdan ibarət olmalıdır. Kollektivdə, 

kollektiv üzvlərinin köməyilə baş qaldıran problemləri yaradıcı və müstəqil şəkildə 

həll etməyə qadir olan şəxsiyyət inkişaf edir;  yaradıcı, təşkilatçı və başqalarını öz 

ardınca apara bilən  şagirdlər yetişir.  

  İlk təşkilatçılıq qabiliyyətləri kiçik yaşlı məktəblilərdə yaranır və sonradan orta 

və böyük yaşlı məktəblilərdə bu vacib keyfiyyət daha da inkişaf edir. Hər bir şəxsin 

bu və ya digər qabiliyyətə yiyələnməsi onun həyat və fəaliyyətində əhəmiyyətli rola 

malikdir,    onun daha çox hansı fəaliyyət sahəsindən ötrü  yararlı olduğu barədə 

təsəvvür yaradır.   

Mövcud ədəbiyyatda təşkilatçılıq qabiliyyətlərini ümumi və xüsusi olmaqla iki 

yerə bölürlər. Ümumi qabiliyyətlər diqqətlilik, məqsədyönlülük, işgüzarlıq kimi 

keyfiyyətləri özündə birləşdirir. Bu keyfiyyətlər fəaliyyətin bütün növlərinin həyata 

keçməsi  üçün lazımdır. Xüsusi qabiliyyətlər fəaliyyət zamanı uğur qazanmağa 

kömək göstərir. Onlara aiddir: görmə yaddaşı, anlama, əllərin hissiyyatı.  

Kommunikativ və təşkilati qabiliyyətləri də xüsusi qabiliyyətlərə aid etmək 

mümkündür. 

Pedaqoji qabiliyyətləri, adətən şərti olaraq 3 qrupa bölürlər: şəxsi qabiliyyətlər, 

didaktik qabiliyyətlər, təşkilati-kommunikativ qabiliyyətlər. 

Şəxsi pedaqoji qabiliyyətlər dedikdə, insanın, o cümlədən yuxarı sinif şagirdinin 

xarakterik əlamət və keyfiyyətləri ilə (dözümlülük, özünəsahib olmaq, ətrafdakılara, 

müəllimlərinə, sinif və məktəb yoldaşlarına hüsn-rəğbət bəsləmək) bağlı olan 

qabiliyyətlər; didaktik qabiliyyətlər dərsdə zəruri məlumatları sinif yoldaşlarına 

çatdırmağı bacarmaq, material və ya problemi aydın və anlaşıqlı şəkildə təqdim edə 

bilmək, fəal müstəqil fikrə malik ola bilmək qabiliyyətləri; təşkilati-kommunikativ 

qabiliyyətlər dedikdə, kommunikativ qabiliyyətlərə sahib olmaq anlaşılır. 

 Təşkilatçılıq qabiliyyətləri iki formada özünü göstərir. Əvvəla, özünüidarə 

orqanlarının fəaliyyətini təşkil etmək, şagird kollektivini möhkəmləndirmək 

qabiliyyəti. İkincisi, öz fəaliyyətini düzgün qurmaq qabiliyyətləri: öz işini lazımınca 

planlaşdırmaq bacarığı, işgüzarlıq, səliqəlilik, dəqiqlik,  özünənəzarət.     

Bu, bir həqiqətdir ki, təlim prosesi qabiliyyətlərin təşəkkül tapıb 

formalaşdırmasında  mühüm rol oynayır. Ayrı-ayrı şəxslərdə, o cümlədən şagirdlərdə 

qabiliyyətlərin  inkişafı eyni şəkildə deyil, müxtəlif cür olur. İnsanlar təlim zamanı 

tarixən qazanılmış nailiyyətləri mənimsəməklə, həmin tip qabiliyyətləri 

formalaşdırmağa çalışırlar. Lakin danılmaz həqiqətdir ki,  qabiliyyətlərin 

formalaşdırılmasında təlimdən başqa eyni zamanda  xüsusi maraqların da 

özünəməxsus əhəmiyyəti vardır. 

Xüsusi maraqlar dedikdə, nə başa düşülməlidir? Şəxsiyyətin fəaliyyətinin hər 

hansı  sahəsinin məzmununa aid olan, həmin fəaliyyət növü  ilə yaxından məşğul 

olmaq meylinə çevrilən maraqlara xüsusi maraqlar demək mümkündür. Bu əsasda 

digər qabiliyyətlərlə yanaşı insanda, məktəblilərdə, o cümlədən yuxarı sinif 

şagirdlərində təşkilatçılıq qabiliyyətləri də meydana gəlir. 

Təşkilatçılıq qabiliyyətləri dedikdə nə anlaşılmalıdır? 

 Təşkilatçılıq qabiliyyətləri şəxsiyyətin, bizim tədqiqatda yuxarı sinif 

şagirdlərinin təşkilatı fəaliyyətlə bağlı qabiliyyətləridir. Məktəbli, hər bir şəxs  

cəmiyyətdə layiqli mövqe tutmaq, təhsil müəssisəsində seçilmək, nümunə 

göstərilmək, hörmət və nüfuz qazanmaq, sayılmaq, lider olmaq üçün özünün 

təkmilləşdirilməsi, kamilləşməsi, əxlaqını saflaşdırması qayğısına qalmalı, 

təşkilatçılıq və kommunikativ keyfiyyətlərini inkişaf etdirməlidir. 

Təşkilatçılıq qabiliyyəti anadangəlmə olmayıb sonradan fəaliyyət prosesində, 

maraqların, tələbatların, istəklərin əsasında meydana gəlir. Təşkilatçılıq qabiliyyətinə 

yiyələnməklə   hər hansı fəaliyyəti istiqamətləndirmək, tapşırığı yerinə yetirə bilmək 

mümkün olur. 

Şagird özünüidarə orqanlarında fəaliyyət göstərən məktəblilər belə 

qabiliyyətlərə yiyələnməlidirlər. Əks təqdirdə ayrı-ayrı tədbirlərin təşkilində aciz 

qalar, səriştəsizlik göstərər, etimadı doğrulda bilməzlər. 

Adətən şagird özünüidarə orqanlarında məktəblilər müxtəlif vəzifələr daşıyırlar: 

şagird komitəsinin sədri, özünüidarə orqanının sədri, mədəni-kütləvi işlər üzrə 

komissiyanın sədri, təlim komissiyasının sədri, idman işləri komissiyasının sədri, 

tərtibat işləri üzrə komissiyanın sədri, sanitar-gigiyena işləri komissiyasının sədri və 

s.  

Şagirdlər  təşkilatçılıq qabiliyyətlərinə malik olmasalar, onlara tapşırılmış bu 

işlərin öhdəsindən gələ bilməz, komissiya üzvlərinin fəaliyyətini təşkil edə bilməzlər. 

Bu isə, onlar barədə mənfi təsəvvürün yaranmasına, özünüidarə orqanının nüfuzdan 

düşməsinə səbəb olardı. 

Yuxarı sinif şagirdlərində təşkilatçılıq qabiliyyətlərinin formalaşdırılmasında 

sinif və məktəb özünüidarə orqanları əhəmiyyətli rol oynayır. Ona görə də 

ümumtəhsil məktəblərinin pedaqoji kollektivləri şagird özünüidarə orqanlarının 

təşkili və səmərəli fəaliyyəti qayğısına qalmalıdırlar.  

Şagird özünüidarə orqanları məktəblilərin həyat fəaliyyətinin müstəqil təşkilinə 

istiqamətlənir. Bu, şagirdlərdən öz fəaliyyətlərinə məsuliyyətli yanaşmanı nəzərdə 

tutur. Şagird özünüidarəsinin inkişaf etdirilməsi prosesi müəllimin pedaqoji rəhbərliyi 

şəraitində müvəffəqiyyətlə reallaşır. Yeni pedaqoji təfəkkür təhsil prosesinin bütün 

subyektlərinin məktəbin idarə olunmasında fəal iştirakını nəzərdə tutur. Şagird 

özünüidarəsi həm şagirdləri məktəbin həyat fəaliyyətinin idarə olunmasına fəal 

surətdə cəlb edir, həm də  passiv şagirdləri təşkilatçı rolunda çıxış etməyə hazırlayır.   

Hazırda təşkilatçılıq qabiliyyətinin formalaşdırılmasında və idarə edilməsində   

aşağıdakı zəruri bacarıqlar lazım bilinir:    

-liderlik üslublarından faydalanmaq;   

-sinifdənxaric tədbirin gedişində nizam-intizam yaratmaq və ona nəzarət etmək 

bacarığı; 

-başqaları ilə yaxşı əlaqələr qurmaq, bu əlaqələri və münasibətləri qoruyub 

saxlamaq; 

-idarəetmədə bu və ya digər tədbirin iştirakçılarına münasibətdə tolerant olmaq; 

-tədbirlərin iştirakçılarının davranışını nəzərə almaq bacarığı; 

-öz rolunu anlama və öz vəzifələrindən səmərəli bəhrələnmə; 

-düzgün göstəriş və sərəncamlar verməyi bacarmaq; 

-fəaliyyətin təhlilinə sistemli yanaşma; 

-iştirakçıların fəaliyyətinin  vaxtaşırı təhlilini aparmaq və onun nəticələrinə 

nəzarət;   

-iştirakçıların fəaliyyətinin stimullaşdırılması;   

-fəaliyyətin təhlilinə sistemli yanaşma; 

-təşkilatçıya səlahiyyətlərin verilməsi; 

-səmərəli əks əlaqə yaratmaq; 

-tədbir iştirakçılarının  fəaliyyətinin yaxşılaşdırılması yollarını axtarmaq və s.  

Təhsilalanlarda təşkilatçılıq qabiliyyətlərinin formalaşdırılması pedaqoji 

tədqiqatlarda yeni məsələ deyildir. Hələ vaxtilə A.S. Makarenko uşaq kollektivində 

təşkilatçının tərbiyə olunması problemini diqqət mərkəzinə gətirmişdi. Onun ideyaları 

sonralar M.Ə. Muradxanov, Y.R. Talıbov, Ə.Ə. Ağayev, İ.P. İvanov, A.N. Lutoşkin, 

M.İ. Rojkov, A.S. Çernışev və b. tərəfindən inkişaf etdirildi. Təşkilatçılıq fəaliyyəti 

və təşkilatçılıq bacarıqları və qabiliyyətləri psixoloqlardan Ə.S. Bayramov, Ə.Ə. 

Əlizadə, R.İ. Əliyev, L.İ. Umanski və A.N. Lutoşkin tərəfindən tədqiqata cəlb 

edilmişdir. A.V. Kosov, E.A. Malaşenkova və E.T. Toksombayev təşkilatçılıq 

bacarıqlarının formalaşdırılmasını tədqiq etmişlər. Özünüidarə pedaqoji fenomen 

kimi pedaqoji nəzəriyyə və təcrübənin diqqət mərkəzində olmuşdur. 

K.D. Uşinski bu problemi şagird mühitində araşdırmış, cəmiyyətdə müstəqil 

həyata hazır olan azad şəxsiyyətin tərbiyəsi haqqında fikri əsaslandırmışdı. Müasir 

elmi-pedaqoji ədəbiyyatda şagird özünüidarə orqanı prosesinin çoxcəhətli 

öyrənilməsinə baxmayaraq, yuxarı sinif şagirdlərində təşkilatçılıq qabiliyyətlərinin 

pedaqoji əsasları xüsusi olaraq nəzərdən keçirilməmişdir.  

Yuxarı sinif şagirdlərinin təşkilatçılıq qabiliyyətlərinin strukturunu 

müəyyənləşdirməyə çalışdıq. Bu strukturun dörd komponentini aşkara çıxardıq:  

1) motivasiyadəyərli komponent şagirdin həyatda fəaliyyətin rolunun, 

əhəmiyyətinin və eyni zamanda təşkilatçılıq qabiliyyətlərinə yiyələnmənin 

zəruriliyinin başa düşülməsini özündə birləşdirir.  

2) Koqnitiv komponent fəaliyyətin strukturu və onun hər bir elementi barədə 

biliklərin formalaşdırılmasını, eyni zamanda sinifdə, məktəbdə hansı təşkilatçılıq 

qabiliyyətinə malik olmağın vacibliyi barədə təsəvvürü nəzərdə tutur.  

3) Əməliyyatyönlü komponent təşkilatçılıq qabiliyyətlərinin kompleksinə daxil 

olan müstəqil fəaliyyətin, işin həyata keçirilməsini tələbata çevirir.  

4) Qiymətləndirici-refleksiv komponent yerinə yetirilmiş fəaliyyətin və 

əməliyyatların qiymətləndirilməsini və təhlilini nəzərdə tutur. Təşkilatçılıq 

qabiliyyətlərinin strukturuna və yuxarı sinif şagirdlərinin yaş xüsusiyyətlərinə uyğun 

olaraq, ümumiləşdirilmiş qabiliyyətlərin mərhələlərlə formalaşdırılmasına 

əsaslanmaq lazımdır.  

Bu mənada təşkilatçılıq qabiliyyətlərinin formalaşdırılmasının aşağıdakı 

mərhələlərini qeyd etmək mümkündür:  

1) kollektiv fəaliyyət prosesində təşkilatçılıq vəzifələrinin həyata keçirilməsi 

zamanı təşkilatçılıq qabiliyyətlərinə yiyələnmənin vacibliyinin şagirdlər tərəfindən 

dərk olunması;  

2) təşkilatçılıq fəaliyyətlərinin məqsədinin müəyyən edilməsi;  

3) təşkilatçılıq fəaliyyətinin elmi əsaslarına aydınlıq gətirilməsi;  

4) fəaliyyətin başlıca struktur komponentlərinin müəyyən edilməsi;  

5) əməliyyatların yerinə yetirilməsinin daha səmərəli yollarının aşkarlanması.  

Fəaliyyətin modelinin (alqoritminin) qurulması.   

6) daha çox tapşırıqların verilməsi. Bu zaman müəllim-təşkilatçı tərəfindən 

nəzarət həyata keçirilir.  

7) yerinə yetirilmiş tapşırıqların birgə təhlili və alınmış nəticələrin 

qiymətləndirilməsi;  

8) kollektiv fəaliyyət prosesində yerinə yetirilmiş təşkilatçılıq fəaliyyətlərinin 

müstəqil təhlili və alınmış nəticələrin qiymətləndirilməsi;  

9) fəaliyyətin daha mürəkkəb növlərində yeni, daha mürəkkəb bacarıqlara 

yiyələnmək üçün fəaliyyətin yerinə yetirilməsi zamanı müəyyən qabiliyyətlərdən 

istifadə olunması və s. 

Tədqiqat zamanı biz yuxarı sinif şagirdlərində formalaşdırılması nəzərdə tutulan 

təşkilatçılıq qabiliyyətlərinin təsnifatını apardıq:  

1. Fəaliyyət seçimində prioritetləri müəyyənləşdirən bacarıq – öz fəaliyyətində 

və sinfin fəaliyyətində başlıcanı və ikinci dərəcəlini ayırmağı, həmçinin əsas 

vəzifələri müəyyənləşdirməyi bacarmaq. 

2. Şəxsi və sinif motivlərini müəyyən etmək bacarığı – motivləri aşkara 

çıxarmağa hazır olmaq (fəaliyyətə təhrikedici) ki, bu da fəaliyyətin ayrı-ayrı 

növlərinin əhəmiyyətini dərk etməyə imkan verir. 

 3. Özünün və kollektivin qarşısında konkret məqsəd qoymaq bacarığı.  

4. Sinfin fəaliyyətini planlaşdırmaq bacarığı.  

5. Vasitələri seçmək bacarığı. 

6. Fəaliyyəti yerinə yetirmək bacarığı. 

7. Müvafiq plana uyğun olaraq fəaliyyət göstərmək bacarığı.  

8. Fəaliyyətin yerinə yetirilmə vaxtını dəqiq müəyyənləşdirmək bacarığı.  

9. Fəaliyyətin nəticələrini təhlil etmək bacarığı.  

10. Nəticələr əsasında sinfin fəaliyyətinin və  kollektiv fəaliyyətin gedişi 

vəziyyəti barədə proqnoz vermək bacarığı.  

Səriştəli təşkilatçı aşağıdakı şəxsi keyfiyyətlərə yiyələnməlidir: 

- təşəbbüskarlıq, ixtiraçılıq, qeyri-standart düşüncə və ideya yaratmaq bacarığı; 

-əməkdaşlıq arzusu, ünsiyyət bacarıqları və uğur hissi; 

-müstəqil fəaliyyət göstərmək bacarığı; 

-geniş dünyagörüşü, qabiliyyətlilik, yaranmış vəziyyətlərdən baş çıxarmaq 

bacarığı, biliyə və təşkilatçılığa həvəs, yenilikçilik, işə yaradıcı yanaşma; 

-təkidlilik, inadkarlıq, əməksevərlik, işgüzarlıq, özünə inam və fədakarlıq; 

-çeviklik, açıqlıq, və dəyişikliklərə asan uyğunlaşma; 

-emosional tarazlıq və stressə qarşı müqavimət, şagird kollektivinə, ayrı-ayrı 

məktəblilərə psixoloji təsir göstərə bilmək bacarığı; 

- özünü inkişaf etdirmək və özünü təşkil etmək üçün daxili ehtiyac; 

-riskli olmaq bacarığı; 

-fəaliyyətə və qəbul edilmiş qərarlara görə məsuliyyət daşımaq; 

-kollektivlə, ayrı-ayrı şagirdlərlə işləmək bacarığı; 

-vacib olanı müəyyənləşdirə bilmək bacarığı; 

-nəticəni qabaqcadan görmək bacarığı; 

-planları yerinə yetirmək bacarığı. 

Pedaqoji ədəbiyyatda “təşkilati bacarıqlar” anlayışı, birincisi, şagird kollektivini 

təşkil etmək, onu birləşdirmək, mühüm problemlərin həllinə ruhlandırmaq bacarığı və 

ikincisi, öz işini düzgün təşkil etmək bacarığı kimi izah olunur. 

Bu qabiliyyətlərin inkişaf səviyyəsi müəllim və şagirdin uğurunu, müəllimlə 

şagird və digər müəllimlər arasında əlaqələrin qurulmasının asanlığını, eləcə də 

emosional yüklənmə, maraq oyatmaq, birgə fəaliyyət üçün motivasiya funksiyasını 

müəyyən edir. 

Yuxarıda nəzərdən keçirdiyimiz məsələlər belə bir qənaətə gəlməyə imkan verir 

ki, ümumtəhsil məktəblərinin pedaqoji kollektivləri, məktəb direktorları, müavinləri, 

sinif rəhbərləri X-XI sinif şagirdlərində təşkilatçılıq qabiliyyətlərinin 

formalaşdırılması üzrə işin pedaqoji əsaslarına bələd olmalıdırlar.  

 

1.2. Yuxarı sinif şagirdlərində təşkilatçılıq qabiliyyətlərinin 

formalaşdırılması üzrə işin psixoloji əsasları 

Qabiliyyət müəyyən bir sahədə fəaliyyət üçün zəruri sayılan zehni xassələri və 

keyfiyyətləri özündə birləşdirir. Bilik, bacarıq və vərdişlərin mənimsənilməsi 

prosesinin asanlığı, sürəti və gücü qabiliyyətlərin inkişaf səviyyəsindən xeyli 

dərəcədə asılıdır. Fəqət qabiliyyətlər bilik, bacarıq və vərdişlərlə məhdudlaşmır. Daha 

doğrusu, qabiliyyətlər bilik, bacarıq və vərdişlərin mənimsənilməsi dinamikasında öz 

ifadəsini tapır. 

Qabiliyyətlər insanın psixi xassələr sırasında özünəməxsus əhəmiyyətə 

malikdir. Qabiliyyəti baxımından bir-birinə bənzər şəxs yoxdur.  Bu da bir həqiqətdir 

ki,  hər cür fərdi psixi xüsusiyyət də qabiliyyət sayılmır. Qabiliyyət bu və ya  digər 

şəxsi başqasından fərqli edən fəri xüsusiyyət hesab olunur. 

Qabiliyyətlər müəyyən fəaliyyət növlərinə meyllər sistemini təşkil edən və onun 

uğurla həyata keçirilməsi üçün zəruri şərt olaraq fərdin psixoloji keyfiyyətləridir. 

Bir çox psixoloqların qənaətincə, qabiliyyətlərin inkişafının və 

formalaşdırılmasının fərdi-təbii əsasında təbii imkanlar dayanır. Təbii imkanlar  -   

qabiliyyətlərin inkişafının əsası olan anatomik-fizioloji xüsusiyyətlər və psixoloji 

xassələrdir.    

Qabiliyyətlər konkret fəaliyyətdə özünü göstərən və onu sürət, keyfiyyət və 

həyata keçirilməsinin mümkünlüyü səciyyələnən fərdi şəxsiyyət xüsusiyyətləridir. 

Qabiliyyətlər: 

- yalnız şüurun deyil, psixikanın xüsusiyyətlər sistemidir. Qabiliyyətlərin 

formalaşdırılmasından ötrü, hər şeydən əvvəl ilkin şərtlər orqanizmin təbii, fizioloji 

və irsi xüsusiyyətləri,  sosial mühit və onun inkişaf səviyyəsi, dominant amil isə, 

cəmiyyətin ehtiyacları, maraqları, dəyərləri və insanların tələbləridir.   

-qocalığa qədər öz inkişafına davam edən ömür boyu psixi formalaşdırmalar. 

Biliklər qabiliyyətlərin davamlı inkişafı mənbəyinə çevrilir. Qabiliyyətlər bilik, 

bacarıq və vərdişlərlə məhdudlaşmır, onlarsız mövcud ola bilməz; 

-meyl və meyllərin qabiliyyətlər üçün fitri ilkin şərtlər kimi həyata keçirilməsi. 

Onlar mərkəzi sinir sisteminin təşkilinin morfoloji, struktur və funksional 

xüsusiyyətləridir. 

Ümumi qabiliyyətlər və xüsusilə təşkilatçılıq qabiliyyətləri problemi psixologiya 

elminin ənənəvi və ən vacib problemlərindən biridir. 

Təşkilatçılıq qabiliyyətləri insan qabiliyyətlərinin ümumi strukturunun vacib 

tərkib hissəsidir. 

Təşkilatçılıq fəaliyyəti onun üç komponentinin qarşılıqlı fəaliyyətinin nəticəsi 

kimi qiymətləndirilməlidir: 

   

1) şagirdin təşkilatçı kimi öz özünü təşkil etməsi; 

2) təşkilatçı məktəblinin  şagird yoldaşlarının   fəaliyyətini təşkil etməsi; 

3) təşkilatçı şagirdin bu və ya digər fəaliyyəti   təşkil etməsi. 

Təhsilalanlara təşkilatçılıq qabiliyyətlərinin aşılanması problemi  yeni məsələ 

deyildir. Elmi ədəbiyyatda bu məsələ ilə bağlı müəyyən nəzəri və empirik materiallar 

vardır. Alimlər belə qənaətə gəlmişlər ki, təşkilatçılıq fəaliyyəti “şəxsiyyətin sosial 

mühitlə qarşılıqlı fəaliyyətində mövcud olan psixi fəallığıdır”, belə fəaliyyətin 

xüsusiyyətlərini isə dialektik olmaq (L.İ. Umanski), sosial  şərtlənmə (V.A. 

Slastenin), fəaliyyət növlərinə münasibətdə fəaliyyətin təşkili üzrə  ikincili xarakter 

(L.İ. Umanski) təşkil edir. 

Təşkilatçılıq qabiliyyətləri şəxsiyyətin struktur komponenti kimi nəzərdən 

keçirilə bilər. Bu qabiliyyətlər təşkilatçılıq fəaliyyətini səmərəli şəkildə həyata 

keçirməyə imkan verən səciyyəvi və qarşılıqlı əlaqədə olan əməliyyatları özündə 

birləşdirir. 

Yuxarı sinif şagirdlərində təşkilatçılıq bacarıqlarının inkişaf etdirilməsi işləri 

aşağıdakıları əhatə etməlidir: prioritet vəzifələri ayırmaq, qüvvələri və resursları 

bölüşdürmək, başqalarının və özünün fəaliyyətini təşkil etmək, optimal 

planlaşdırmaq, səyləri və mümkün nəticələri ölçmək, vaxtında və balanslaşdırılmış 

qərarlar qəbul etmək, peşəkar ünsiyyət qurmaq, özünü idarə etmək, öz səmərəliliyini, 

nəzarətetmə bacarıq və bacarıqlarını qorumaq. 

Şagirdlərin təşkilatçılıq qabiliyyətlərini səmərəli şəkildə formalaşdırmaq üçün 

onların şəxsi xüsusiyyətlərini, xüsusən - temperamentini, sosial-psixoloji şəxsiyyət 

tipini, şəxsiyyətyönümünü  nəzərə alınmalıdır. Beləliklə, fleqmatik temperamentə 

malik olan şagirdlər təşkilatçılıq fəaliyyət üçün zəruri olan analitik bacarıqlar, 

özünənəzarət və dözümlülük nümayiş etdirirlər; həssas sosial-psixoloji tipli şagirdlər 

proqnozlaşdırma bacarıqları, özünənəzarət və dözümlülük müjdəçisi olurlar; daxili 

nəzarət mərkəzi olan şagirdlər ünsiyyət bacarıqlarına yiyələnirlər. Bunu bilmək 

yuxarı sinif şagirdlərində təşkilatçılıq qabiliyyətlərinin formalaşdırılması üçün əsas 

ola bilər. 

Təşkilatçı şagird sinif yoldaşları ilə təşkilatçılıq işləri apararkən onların yaş, 

fərdi və psixoloji xüsusiyyətlərini nəzərə almalıdır. Psixologiya elmləri üzrə fəlsəfə 

doktorları L.Ş. Əmrahlı, N.T. Rzayeva yazırlar: “Böyük məktəb yaşının sonunda 

şəxsiyyətin bütövləşməsi, davamsız elementlərdən təmizlənməsi getdiyindən 

qarşılıqlı münasibətlər də bu istiqamətə yönəlir. Əgər əvvəlki dövrlərdə  

həmyaşıdlarla yoldaşlıq birtərəfli, hansısa subyektiv şərtlərlə qurulurdusa, xüsusən 15 

yaşlılar öz münasibətlərini daha məntiqlə tənzimləməyə çalışırlar. Yoldaşlarını 

mənəvi keyfiyyətlərinə görə təhlil edir, sosial pərdələnmiş davranışa dözmür, 

müxtəlif bəhanələrlə belə üstüörtülü ünsiyyətdən qaçırlar. Yaşlılar məhz bu 

xüsusiyyətlərə istinad edərək, uşaqların xarakterindəki, davranışında, həmyaşıdları ilə 

münasibətlərindəki dəyişmələrdən, aqressiv təzahürlərdən şikayətlənirlər. Burada 

yaşlının başlıca vəzifəsi  qarşılıqlı münasibətlərə aydınlıq gətirmək, onları dialoqa, 

diskussiyaya dəvət etmək, münasib təsir metodları tətbiq etməklə qarşılıqlı dözüm, 

bir-birini anlama, qavrama və qəbuletmə bacarığı, tolerantlıq və humanizm kimi 

keyfiyyətlər formalaşdırmaqdır [37, s. 323].  

Müəllim təşkilatçı şagirdin köməyindən faydalanır. 

Şagirdlər hələ məktəb illərindən təşkilatçılıq qabiliyyətinə yiyələnməlidirlər. 

təşkilatçılıq səriştəsinə malik olmaq bir tərəfdən hələ ümumtəhsil məktəbində 

oxuduğu zaman şagird kollektivinin təşkilində, sinifdənxaric tədbirlərin hazırlanıb 

həyata keçirilməsində; digər tərəfdən, gələcək müstəqil həyatda, kollektivə rəhbərlik 

edərkən onlara lazım olur.  

Təşkilatçılıq səriştəsi qazanmaqla  məktəblilər lider kimi formalaşa bilir, 

yoldaşları arasında vəzifələri düzgün bölüşdürür. Bundan başqa,  verdiyi tapşırıqların 

yerinə yetirilməsinə   nəzarət etməyi bacarırlar. 

Şagird qarşıda dayanan məqsədə yetmək üçün əzmkarlıq göstərir, əsas 

resursları lazımı istiqamətə yönəldir. 

Təşkilatçılıq bacarıqları yuxarı sinif şagirdlərinə daha çox lazımdır. Onlar 

müstəqil həyatın astanasındadırlar. Müstəqil, təşəbbüskar, fəal, yaradıcı olmalıdırlar. 

Təşəbbüskarlıq və müstəqil qərar qəbul etmək bacarığı şəxsiyyətin mühüm 

keyfiyyətlərindəndir. Təşkilatçı şagird sinif və məktəb yoldaşlarına münasibətdə 

diqqətli, həssas, obyektiv, diqqətli, qayğıkeş, təmkinli olmalı, onların arzu və 

istəklərini, tələbatlarını anlamalı, dostlarına fərdi yanaşmağı bacarmalıdır.   

Düzlük və alicənablıq məktəbdə, məhəllədə yoldaşlarına münasibətdə və ailədə 

özünü göstərməlidir. Yuxarı sinif şagirdi öz davranış və rəftarına diqqət yetirməli, öz 

emosiyalarını idarə edə bilməlidir.   

Təşkilatçı müvafiq  idarəetmə metodları və fəndlərinə yiyələnməli, özünü ədəbli   

aparmalıdır. O, təşkilatçılıq və rəhbərlik üslubuna yiyələnməlidir.  

Mövcud ədəbiyyatda rəhbərlik üslubunun bir neçə tipini fərqləndirirlər. Daha çox 

üç növün üzərində dayanılır:  

1. Avtoritar. Bu tipə həm də direktiv rəhbərlik üslubu deyirlər. 

2. Demokratik. 

3. Liberal. 

   Direktiv idarəetmə üslubu belədir ki, təşkilatçı qərarları özü təkbaşına qəbul 

edir; demokratik üslub zamanı təşkilatçı yoldaşları ilə məsləhətləşir. Liberal üslub 

şəraitində qərarlar digər şagirdlər tərəfindən qəbul olunur. Təşkilatçı təşəbbüskarlıq 

göstərmir. 

  Yuxarı sinif şagirdlərində təşkilatçılıq qabiliyyətləri fəaliyyətin ayrı-ayrı 

növlərində təşəkkül tapır. Özünüidarə orqanlarına üzv yazılmaqla onlar fəallıq 

nümunəsi göstərirlər. Özünüidarə orqanlarında şagirdlər rəhbərlik, tabeçilik, 

təşkilatçılıq, icraçılıq təcrübəsi keçir, kollektiv daxilində fəaliyyət göstərməyə, əlbir 

işləməyə alışırlar. Fəaliyyətin başlıca növü kimi ünsiyyət, həmyaşıdları, sinif və 

məktəb yoldaşları ilə qarşılıqlı anlama çıxış edir.  

   Sinif və məktəb şagird özünüidarəsinin inkişafı müəllim, məktəb rəhbərləri, 

ictimai təşkilatlar tərəfindən istiqamətləndirildiyi və müdafiə olunduğu təqdirdə 

səmərəli olur. 

   Yuxarı sinif şagirdlərinə təşkilatçılıq  qabiliyyətlərinin aşılanması üzrə təcrübi-

eksperimental iş aşağıdakı mərhələlərlə müşayiət olunur: müəyyənləşdirici (pedaqoji 

diaqnostika); formalaşdırıcı (təşkilatçılıq bacarıqlarının səmərəli şəkildə 

formalaşdırılması şərtləri); nəzarətedici (nəticələrin monitorinqi, təhlili və 

qiymətləndirilməsi).  

  Pedaqoji ekspertiza da bu sahədə mühüm rol oynayır. 

    Yuxarı sinif şagirdlərinin  təşkilatçılıq qabiliyyətlərinin struktur komponentləri  

aşağıdakılardan ibarətdir:  idraki, emosional-iradi, davranış xarakterli. Bunların hər 

biri özünəməxsus məzmuna malikdir. 

  Yuxarı sinif şagirdində təşkilatçılıq qabiliyyətlərini formalaşdırmaqdan ötrü 

onların şəxsiyyət keyfiyyətləri, xüsusən  temperamentinin tipləri, şəxsiyyətin sosial-

psixoloji tipi, məktəblilərin arzu və istəkləri, tələbatları, istiqamətləri nəzərə 

alınmalıdır.  

 Məktəblilərdə təşkilatçılıq bacarıqlarının inkişafı səviyyəsini qiymətləndirmək 

üçün bir sıra meyarlara əsaslandıq. Onları qeyd edək: fəallıq, təşəbbüskarlıq, 

müstəqillik, səriştəlilik, təşkilatçılıq bacarığının olması, ünsiyyətcillik, səmərəlilik, 

çeviklik, cəldlik, inadkarlıq, özünü idarəetmə, müşahidə.  

 X-XI sinif şagirdlərində təşkilatçılıq qabiliyyətlərinin inkişafı səviyyəsini 

qiymətləndirərkən aşağıdakı üsulların diqqət mərkəzində dayanması 

məqsədəuyğundur: zəruri məlumatların əldə olunması, sorğu, işgüzar və rollu 

oyunlar, modelləşdirmə,  müşahidə, diaqnostikayönlü təlim, toplanmış materialların 

təhlili və s.  

Şagirdlərdə təşkilatçılıq bacarıqlarının formalaşdırılması bir sıra şərtlərlə 

bağlıdır. Onları diqqət mərkəzinə gətirək:    

-təşkilatçılıq qabiliyyətlərinin inkişaf etdirilməsinə kompleks yanaşma, 

qabiliyyətlərin təşəkkül tapmasından ötrü prioritetlərin müəyyən edilməsi; 

-X-XI sinif şagirdləri tərəfindən fərdi təşkilati iş təcrübəsinin əldə olunması; 

-məktəblilərdə təşkilatçılıq qabiliyyətlərinin formalaşdırılması və inkişafı 

prosesinin modelinin hazırlanması; 

 -təşkilatçılıq qabiliyyətlərinin formalaşdırılmasının ən təsirli vasitələrinin və 

inkişaf üsullarının seçilməsi. 

Model (professioqram) təşkilati fəaliyyətin, təcrübənin fərdiyönlü olması üçün 

sadələşdirməni məqbul sayır.  

Təşkilatçılıq qabiliyyətlərinə yiyələnmək üçün şagirdlər xüsusi səy göstərməli, 

çətinliklərdən qorxmamalı, onların öhdəsindən gəlməyi bacarmalı, hövsələli, səbirli, 

təkidli olmalıdırlar.   

Mövcud ədəbiyyatda bu məqsədlə aşağıdakı məsələlər vacib hesab edilir: 

1. Xarakterin gücü, səlahiyyət. Tabeliyində olanlar başa düşməlidirlər ki, 

verilən əmrlər müzakirəsiz yerinə yetirilməlidir. Liderin səlahiyyəti təkcə özünə 

inamın xarici atributlarından ibarət deyildir. Təşkilatçı həvalə etdiyi işin bütün 

incəliklərini anlayır, onu başa çatdırmağın nə qədər vaxt aparacağını, ən yaxşı şəkildə 

necə yerinə yetirəcəyini bilir. Şagirdlər özləri liderə məsləhət və kömək üçün 

müraciət edəcəklər. Yüksək peşəkarlıqla başqalarına nümunə olmaq mümkündür.   

2. Münaqişələri həll etmək bacarığı təşkilatçılıq qabiliyyətinin çox vacib 

komponentidir. Belə ki, fikir ayrılıqları əməyin səmərəliliyinə mane olmasın, 

yaranmış mübahisələri vaxtında aradan qaldıra bilsin.   

3. Ədalətlilik təşkilatçının mühüm qabiliyyətidir. Narazı olmaq lazım deyil. 

Hamı, hər kəs öz hüquqlarında bərabər olmalıdır.  

 4. Ciddilik. Şagird bilməlidir ki, keyfiyyətsiz işinə görə onlara irad 

tutulacaq.   Bu, təşkilatçılıq bacarığının zəruri təzahürüdür 

5. Rəğbətləndirmək bacarığı. Təşkilatçının şəxsi xidmətlərinin diqqət 

mərkəzinə gətirilməsi, zəhmətinə, yaxşı nəticələrinə görə ictimai və ya şəxsi 

mükafatlandırılma əlavə motivasiya gətirir.   

6. Nə, necə, hansı ardıcıllıqla, hansı vaxt çərçivəsində edilməli olduğuna dair 

dəqiq fikir. Aydın plan olmadan kollektivə rəhbərlik etmək çox çətindir. 

7. Gündəlik planlaşdırma. İşin həcmi bütövlükdə gündəlik və hər bir şəxs 

üçün ayrıca müəyyən edilməlidir. 

8. Səlahiyyətlərin verilməsi təşkilatçılıq qabiliyyətinin mühüm təzahürüdür. 

Təşkilatçı nə qədər istedadlı olsa da, o, fiziki olaraq hər şeyi özü edə bilmir. 

9. Tənqidə sakit münasibət. İşin daha yaxşı təşkili üçün təkliflər vermək imkanı, 

təşkilatçılıq qabiliyyətlərinə güvənərək sizə daha çox hörmət ediləcəkdir (109). 

Təşkilatçılıq  qabiliyyətləri (təşkilatçılıq fəaliyyətinə qabiliyyət) kommunikativ 

qabiliyyətləri, praktik ağıl, başqalarını aktiv fəaliyyətə təhrik etmək, tənqidilik,  

mərifət, nəzakət, təşəbbüskarlıq, özünə və başqalarına münasibətdə tələbkarlıq, 

təkidlilik kimi mühüm keyfiyyətlərin özündə tərbiyə etməyi zərurətə çevirir. 

Təşkilatçılıq qabiliyyətlərinə malik olma yuxarı sinif şagirdinin şəxsiyyətinin 

tamlığı, kamillili üçün son dərəcə mühümdür. Təşkilatçılıq qabiliyyətləri idarəetmə 

sahəsində ustalığın yüksək səviyyəsinə yiyələnmə; müxtəlif planların və tədbirlərin 

təşkili imkanları kimi nəzərdən keçirilir. 

Təşkilatçılıq qabiliyyətlərinin formalaşdırılması şagirdlərə planlaşdırma, 

özünütəshih, özünütəhlil (refleksiya) vərdişləri aşılamağı zərurətə çevirir. 

Bir sıra hallarda ailədə və məktəbdə oğlanlarda təşkilatçılıq qabiliyyətlərinin 

inkişaf etdirilməsi diqqət mərkəzində dayandığı halda, qızlara həmin keyfiyyətin 

aşılanması nədənsə arxa plana keçir. Odur ki, istət ailədə, istərsə də məktəbdə 

pedaqoji kollektivin üzvləri - sinif rəhbərləri, tərbiyə işləri üzrə direktor müavini, 

ictimai təşkilatların rəhbərləri, fənn müəllimləri həm də qızlarda təşkilatçılıq 

qabiliyyətlərinin formalaşdırılmasına qayğı ilə yanaşmalıdırlar. Bu, eyni zamanda 

qızların gələcək müstəqil həyata hazırlanmaları baxımından faydalıdır. 

Ümumtəhsil məktəbinin qarşısında dayanan mühüm vəzifələrdən biri 

təhsilalanları bir şəxsiyyət kimi formalaşdırmaq, onları fəal həyat mövqeyinə 

yiyələndirmək, Vətənin ləyaqətli oğul və qızları kimi yetişdirməkdən ibarətdir.  

Təşəbbüskarlıq şəxsiyyətin son dərəcə dəyərli keyfiyyətidir.  Təşəbbüskarlıq  

həm əqli, həm də mənəvi keyfiyyət kimi nəzərdən keçirilir.  

Təşkilatçılıq  sahəsində maraq və tələbat mühüm rol oynayır.  

Psixologiya üzrə ədəbiyyatda yazıldığı kimi,  maraq fərdin  xüsusi səy etmədən 

öz istəyinə görə, zövq  alaraq bu və ya digər səmtə istiqamətlənmədir. Maraq 

şəxsiyyətin idrak tələbatları ilə sıx surətdə bağlıdır. Maraq reallığa çevrildikdə 

biliklərdə olan əyər-əskikliklər yoxa çıxır. Maraq həm daxili və eyni zamanda həm də 

xarici təsirlə meydana gəlir. Fəaliyyət zamanı maraqlar xüsusi əhəmiyyət daşıyır.  

İnsanın, o cümlədən yuxarı sinif şagirdinin istiqaməti öz ifadəsinin həmin 

şəxsin maraqlarında tapır [108].  

Hər hansı fəaliyyətə olan maraq onun yerinə yetirilməsini tələb edir. Buradan 

da tələbat yaranır. Tələbat düşüncədən irəli gəlir, şəxsiyyətin arzu və məqsədlərini 

müəyyənləşdirir. 

  Maraq və tələbata əsasən, valideyn ailədə, pedaqoji kollektivin üzvləri 

məktəbdə təhsilalanın fəaliyyətini məqsədyönlü şəkildə istiqamətləndirməlidir. Belə 

halda şagirdlərə təşkilatçılıq qabiliyyətləri aşılana və inkişaf etdirilə bilər.  Ailədə 

belə təşkilatçılıq işi kimi oğlan qardaş və bacılarını  evin səliqəyə salınması işinə cəlb 

etmək və bu işə rəhbərliyi həyata keçirmək; yaxud müəyyən təmir işlərini aparmağı 

təşkil etmək, bu zaman yoldaşlarının, qonşuların köməyindən faydalanmağı və s. aid 

etmək mümkündür. Bu zaman təşkilatçıya tam sərbəstlik verilir. 

Təhsilalanın təşkilatçılıq qabiliyyəti və bacarığı məktəbin həyətində iməciliyin 

təşkilində, həyət-bacanın qaydaya salınmasında, sinifdənxaric tədbirin həyata 

keçirilməsi sahəsindəki qabiliyyətlərində özünü büruzə verilir. Şagirdlərdə 

təşkilatçılıq qabiliyyətləri sinif və ümumməktəb özünüidarə orqanları vasitəsilə daha 

səmərəli şəkildə inkişaf etdirilir. 

Şagirdləri ümumi işə cəlb etməklə kollektivi formalaşdırmaq bacarığı da sinif 

rəhbərinin başlıca vəzifələrindəndir.  Məktəbliləri fəaliyyətə həvəsləndirmək bacarığı 

müəllimin işində əhəmiyyətli və önəmli məsələdir. Həmin fəaliyyətin zəruriliyinə, 

dəyərinə şagirdləri inandırmaq, işin maraqlı tərəfini onlara göstərmək 

məqsədəuyğundur.  Tapşırıqların yerinə yetirilməsi və işin icra üsulları da şagirdlərə 

izah edilməlidir. 

Pedaqoji və psixoloji ədəbiyyatda “təşkilatçılıq bacarıqları” və “təşkilatçılıq 

qabiliyyətləri” ifadələrinə rast gəlinir. “Təşkilatçılıq qabiliyyətləri” “təşkilatçılıq 

bacarıqları” ifadəsinə nisbətən son dərəcə geniş anlayışdır.  

“Ailə tərbiyəsi” lüğətində oxuyuruq: “Bacarıq vaxtilə qazanılmış biliklərə 

əsasən insanın yeni şəraitdə müəyyən fəaliyyəti yerinə yetirmə qabiliyyətidir” (104, s. 

274). Yuxarıdakı tərifdə nədənsə bacarıq “fəaliyyəti yerinə  yetirmə qabiliyyəti” kimi 

əks etdirilir. Əslində isə, ”qabiliyyət” və “bacarıq” fərqli anlayışlardır. Bu xüsusda 

prof. A.N. Abbasov yazır: “Bacarıq biliyi tətbiq edə bilmək, biliyə müvafiq hərəkət 

edə bilməkdir. İnsan (şagird, tələbə) bacarığın icrasında diqqətlə, fikirləşə-fikirləşə 

çalışır” [2].  

Şəxsiyyətdə təşkilatçılıq bacarıq və qabiliyyətlərinin səmərəli şəkildə 

formalaşdırılması  yeni pedaqoji təfəkkürün tələblərindəidir. 

Yuxarı sinif şagirdlərinin təşkilati qabiliyyətlərə hansı səviyyədə  

yiyələndiklərini bilmək üçün onların maraqlarının istiqamətini və fəaliyyət zamanı 

nəyə qadir olduqlarını müəyyənləşdirmək lazımdır. Bu iki kateqoriya onun 

təşkilatçılıq qabiliyyətinin təşəkkülü səviyyəsinin göstəricisi olacaqdır. 

V.A. Boqdanov sosial-psixoloji hadisələrə sistematik yanaşma mövqeyindən 

şəxsiyyətin modelləşdirmə təcrübəsini diqqət mərkəzinə gətirən 140 psixoloji 

xüsusiyyəti qeyd edir. Bu zaman o, şəxsiyyət xüsusiyyətlərini davranış səviyyələri və 

ya şəxsiyyətin inkişaf səviyyələri arasındakı əlaqələr kimi başa düşməyi 

məqsədəuyğun sayır.   

Qabiliyyətlər iki yerə ayrılır: zehni və fiziki qabiliyyətlər. Bunların isə hər biri 

ümumi və xüsusi qabiliyyətlərə bölünür. Ümumi və xüsusi qabiliyyətlər bir-birindən 

şərti şəkildə - fəaliyyətin hansı əlaməti ilə - ümumi və xüsusi cəhəti ilə bağlı olmasına 

görə ayrılır. Xüsusi qabiliyyətlər fəaliyyətin yalnız müəyyən sahəsi ilə əlaqədar olur. 

Bu mənada təşkilatçılıq  qabiliyyəti xüsusi qabiliyyətdir. 

Qabiliyyətlərin inkişafı şəxsiyyətin ümumi inkişafı ilə vəhdət təşkil edir. 

İnsanda ümumi qabiliyyətlərin olması xüsusi qabiliyyətlərin inkişafını istisna 

etmir və əksinə. Ümumi və xüsusi qabiliyyətlər ziddiyyət təşkil etmir, əksinə mövcud 

olur, bir-birini tamamlayır və zənginləşdirir. Üstəlik, bəzi hallarda ümumi 

qabiliyyətlərin yüksək inkişaf səviyyəsi müəyyən fəaliyyət növlərinə münasibətdə 

xüsusi qabiliyyətlər kimi çıxış edə bilər.  

Müxtəlif fəaliyyətlər üçün ümumi qabiliyyət tələb olunur. Ümumi 

qabiliyyətlərə diqqətlilik, zəka, məqsədyönlülük, operativlik və s. kimi keyfiyyətlər 

daxildir. Bu keyfiyyətlər bütün fəaliyyətlərdə vacibdir. Xüsusi qabiliyyətlər dar bir 

fəaliyyət dairəsində uğuru təmin edən keyfiyyətlərdir. Bunlara, məsələn, vizual 

yaddaş, insanları anlamaq, əl həssaslığı daxildir. Ünsiyyət və təşkilatçılıq 

bacarıqlarını da xüsusi qabiliyyətlərə aid etmək olar 

Müxtəlif növ qabiliyyətlər mövcuddur. Diqqət yetirək: 

 1. Nəzəri qabiliyyətlər – şəxsiyyətin mücərrəd nəzəri təfəkkürə meylliyini 

qabaqcadan müəyyənləşdirir. 

2. Praktik qabiliyyətlər - şəxsiyyətin konkret praktik hərəkətlərə meylini 

öncədən müəyyənləşdirir. 

Nəzəri və praktik qabiliyyətlər çox vaxt bir-biri ilə çulğalaşmır.   

3. Öyrənmə qabiliyyətləri - öyrənmənin uğurunu, insan tərəfindən bilik, 

bacarıq və vərdişlərin mənimsənilməsini təmin edir. Bəzi müəlliflərə görə, öyrənmə 

qabiliyyətləri, hər şeydən əvvəl ümumi qabiliyyətlərdir. Onların qənaətincə, 

yaradıcılıq qabiliyyətləri yaradıcılığın uğuruna şərait yaradan xüsusi qabiliyyətlərdir. 

4. Yaradıcı qabiliyyətlər - kəşflərin və ixtiraların, maddi və mənəvi 

mədəniyyətin yeni obyektlərinin meydana gəlməsinin mümkünlüyü üçün əsas olur və 

s.   

5. Ünsiyyət qabiliyyətləri - insanlarla ünsiyyət qurmaq, şəxsiyyətlərarası 

münasibətləri təmin etmək bacarıqlarıdır.   

6. Subyektiv-fəaliyyət qabiliyyətləri – şəxsiyyətin təbiətlə, texnologiya, işarə 

məlumatı, bədii obrazlar və s.-lə qarşılıqlı əlaqəsi ilə bağlı olan qabiliyyətləridir. 

7. Potensial qabiliyyətlər konkret fəaliyyət növündə reallaşmır, lakin müvafiq 

sosial şərait dəyişdikdə aktuallaşır.   

8. Həqiqi qabiliyyətlər - müəyyən bir fəaliyyət növündə tətbiq olunur. 

Qabiliyyətlər sırasında təşkilatçılıq qabiliyyəti özünəməxsus xüsusi yer tutur və 

önəmli rola və əhəmiyyətə malikdir.  



34 

 

9. Təşkilatçılıq qabiliyyəti şəxsiyyətin (bizim tədqiqatda yuxarı sinif 

şagirdlərinin) sosial xüsusiyyətlərinin,  sosial fəaliyyətinin təzahür formalarından biri 

hesab olunur. Təşkilati keyfiyyətlərin əsasları məktəbəqədər yaşda, uşaq müxtəlif 

fəaliyyət növlərini (oyun, təhsil, bədii və nitq və s.) mənimsəməyi öyrəndiyi zaman 

qoyulur. Təşkilatçılıq qabiliyyətləri  yuxarı sinif şagirdlərinə müəyyən bir sosial  

fəaliyyət növü ilə səmərəli şəkildə məşğul olmağa, fəaliyyətin baş verdiyi şəraitə 

uyğun olaraq dəyişdirməyə imkan verən şəxsiyyət xüsusiyyətləri kimi başa düşülür. 

Deməli, uşaqlar və valideynlərlə işləyən pedaqoq ümumi və xüsusi təşkilatçılıq 

qabiliyyətinə və keyfiyyətlərinə malik olmalıdır. Birinciyə praktiklik və zehin 

dərinliyi, fəallıq və təşəbbüskarlıq, məqsədə çatmaqda əzmkarlıq və çətin 

vəziyyətlərdə özünü idarə etmək, təşkilatçılıq, müşahidə, ünsiyyətçillik daxildir. 

İkinci - xüsusi təşkilatçılıq qabiliyyətlərinə gəldikdə, təşkilati fəaliyyət üçün 

xüsusi əhəmiyyəti olan şəxsi keyfiyyətlər bunlardır: intuisiyada təzahür edən 

təşkilatçılıq qabiliyyəti; uşaqların fərdi zehni və fiziki imkanlarını nəzərə alaraq 

vəzifələrin bölüşdürülməsində bacarıq kimi praktik ağıl; psixoloji incəlik - uşaqlara 

qarşı həssaslıq, diqqətlilik, davranışda sadəlik və təbiilik, ədalətlilik və obyektivlik. 

Bir-biri ilə əlaqəli və bir-birindən asılı olan bloklardan ibarət olan təşkilatçılıq 

qabiliyyətlərinin strukturunu belə təsvir etmək mümkündür: 1) bilik-effektiv blok: a) 

insanların daxili vəziyyətini və davranışını başa düşməyi təmin edən bilik və 

bacarıqlar, b) ünsiyyət qurmaq, c) işin təşkili); 2) şəxsi blok (motivasiya, dəyərli 

münasibət, şəxsi keyfiyyətlər, bacarıqlar).  

M. Kotsolinaya görə, “təşkilatçılıq qabiliyyətlərinin strukturu aşağıdakı 

keyfiyyətlərin mövcudluğunu nəzərdə tutur: sosial güc; praktik psixoloji ağıl; 

psixoloji seçicilik; tənqidilik; psixoloji davranış; ümumi inkişaf səviyyəsi; təşəbbüs; 

tələbkarlıq; təşkilati fəaliyyətə meyl; ağılın praktikliyi; müstəqillik; müşahidə; 

özünənəzarət; ünsiyyətcillik; davamlılıq; fəaliyyət; təşkilatçılıq” [96].  

Kollektivin təşkilində pedaqoji kollektivlə – sinif rəhbəri, direktorun tərbiyə 

işləri üzrə müavini, uşaq təşkilatı rəhbəri, gənclər təşkilatı, ayrı-ayrı müəllimlərlə 

yanaşı fəal şagirdlər də mühüm  rol oynayır. 

Fəaliyyətin səmərəliliyi bu sahədə işlərin üslub və metodlarının 

təkmilləşdirilməsindən, təşkilatçının davranışından, məktəblilərlə qarşılıqlı 

münasibətlərinin xarakterindən xeyli dərəcədə asılıdır. Təşkilatçının şagird 

kollektivinə arxalanması, onların təcrübə və biliyindən, təşəbbüslərindən 

faydalanması, onların təşəbbüslərini dəstəkləməsi və inkişaf etdirməsi uğurlara yol 

açır. Kollektivin işində yüksək göstəricilərə nail olmaqdan ötrü şagird təşkilatçılıq 

qabiliyyətinə yiyələnməlidir. Pedaqoji ədəbiyyatda bu xüsusda üç növ təşkilatçılıq 

qabiliyyətini qeyd edirlər. 

1. Təşkilatlanma.  Özündə aşağıdakıları birləşdirir: 

- psixoloji seçicilik – şəxsiyyətlərarası münasibətlərin zəruri məqamlarına diqqət 

yetirmək bacarığı, lider və fəaliyyətə qoşulanların emosional vəziyyətlərinin 

əlverişliliyi, özünü başqasının yerinə qoymaq bacarığı; 

-təşkilatçının praktik problemlərin həllindən ötrü üzvü olduğu şagird 

kollektivinin  psixoloji vəziyyətinə dair məlumatlara yiyələnməsi;  

2. Emosional-iradi icra - təsir etmək bacarığı, iradə və emosiyalarla şagird 

yoldaşlarına  təsir göstərmək qabiliyyəti. Aşağıdakı amillər nəzərdə tutulur:   

• enerjililik, iştirakçıların fəaliyyətini onların istəklərinə uyğun istiqamətləndirə 

bilmək, şagirdləri məqsədə doğru irəliləməkdə istək, inam və nikbinliklə əhatə etmək 

bacarığı; 

•öz fəaliyyətini tənqidi qiymətləndirmək, iştirakçıların fəaliyyətində 

planlaşdırılan proqramdan kənarlaşmaları aşkara çıxarmaq və adekvat 

qiymətləndirmək bacarığı; 

• tələbkarlıq. İştirakçılara tələblərin psixoloji durumun yaxşı olması baxımından 

müəyyənləşdirilməsi və həyata keçirilməsi ilə öz problemlərinin həllinə nail olmaq 

bacarığı. 

2. Təşkilatçılıq fəaliyyətinə meyl, yəni motivasiya amillərindən başlayaraq fəal 

həyat mövqeyinə yiyələnmə ilə başa çatan  təşkilati fəaliyyətə hazır olmaq. 

3. Təşkilatçılıq qabiliyyətlərinin struktur komponentləri (bilik, bacarıq, 

motivasiya, dəyərli münasibət, şəxsi keyfiyyətlər, özünü tərbiyə etmək bacarığı) 

təşkilatçılıq qabiliyyətlərinin meyarlarını müəyyən edir. 

Təşkilatçılıq fəaliyyətini səmərəli aparmaqdan ötrü şagird mühüm xarakter 

əlamətlərinə malik olmalıdır ki, başqaları, məktəblilər, sinif  yoldaşları tərəfindən 

qəbul olunsun.   

Xarakter əlamətləri nələri nəzərdə tutur? Müxtəlif dillərdə xarakter  əlamətlərini 

səciyyələndirən minlərlə sözə, tərifə rast gəlinir. Həmin təriflərdə xarakter 

əlamətlərinin insan münasibətlərini ifadə etdiyi göstərilməklə yanaşı onların təsnifatı 

da aparılır. Professorlar Ə.S. Bayramov və Ə.Ə. Əlizadə ali məktəblər üçün 

“Psixologiya” dərsliyində xarakter əlamətlərinin aşağıdakı təsnifatına diqqəti 

yönəldirlər: “1. Kollektivi və digər insanlara münasibəti bildirən xarakter əlamətləri: 

kollektivçilik, doğrulduculuq, kobudluq, qayğıkeşlik, tələbkarlıq və s. 

2. Əməyə münasibətlə bağlı xarakter əlamətləri: zəhmətsevərlik, tənbəllik, 

məsuliyyətli olmaq  və s. 

3. Şəxsiyyətin öz-özünə münasibətinə aid xarakter əlamətləri: sadəlik, 

təvazökarlıq, şöhrətpərəstlik, özündənbədgümanlıq və s. 

4. Əşyalara münasibəti nəzərdə tutan xarakter əlamətləri: səliqə-sahmanlıq, 

pintilik, qayğıkeşlik və s.” [15, s. 411].   

Təşkilatçılıq qabiliyyətlərinə yiyələnmiş şəxs insanlarla, məktəb və sinif 

yoldaşları, müəllimlərlə qarşılıqlı şəxsiyyətlərarası münasibətlərinə, ünsiyyət tərzinə 

fikir verməlidir. Bu, bir həqiqətdir ki, qarşılıqlı şəxsiyyətlərarası münasibətlər öz 

inikasını ünsiyyət prosesində tapır. Bildiyimiz kimi, qarşılıqlı münasibətlər və 

ünsiyyət bir-biri ilə sıx şəkildə bağlıdır. Lakin eyniyyət təşkil etmir.  

Yuxarıda haqqında danışılan məsələlər eyni zamanda təşkilatçı şagirdə də aiddir. 

Prof. R.İ. Əliyevə görə, “İdeoloji sistem insanlarda, o cümlədən şagirdlərdə bir 

sıra zəruri keyfiyyətlərin kompleksini tələbata çevirir.  

-Rəqabətəqabillik - insanlardan çeviklik, müstəqil qərara gəlməyi, riskli olmağı, 

tolerantlıq, vaxtdan faydalanmağı; 

Ünsiyyət bağlamaq  - işgüzar münasibətlər, mənəvi və psixoloji baxımdan bir-

birinə uyuşmaq, meydana çıxan problemlərin həllinə məharətli yanaşma, tərəfdaşa 

qulaq asmaq qabiliyyəti  və i.a. 

Milli dəyərlərlə tanışlıq və onlara rəğbət bəsləmək  

Tolerantlıq. İnsanlara münasibətdə səbir, hövsələ, təmkin.   

Sinergizm. Bu, insanların rasional düşüncəsini təmin edir, əks tərəflə 

əməkdaşlıq əsasında qarşılıqlı faydalılıqda təzahür edir. 

Qarşılıqlı münasibətlərdə, ünsiyyətdə bərabərlik və hörmət. 

Polemika” və s.” [29,  s. 124-126].  

Mövcud ədəbiyyatda “şəxsiyyət qabiliyyətləri” anlayışına bir sıra təriflər 

verilmişdir  ki, onlar fərdi psixoloji xüsusiyyətlər (Y.B. Qippenreyter, B.M. Teplov 

və s.); fərdi xassələr, keyfiyyətlər (A.G. Kovalev, N.V. Kuzmina, A.K. Markova, S.L. 

Rubinsteyin və başqaları); fərdin fəaliyyəti ilə əlaqəli daxili qabiliyyətlər (E.E. 

Danilova, I.V. Dubrovina, M.İ. Enikeev və b.) hesab olunur. 

Yuxarı sinif şagirdinin təşkilatçılıq qabiliyyəti  kollektiv fəaliyyət prosesində 

məqsədə çatmaq üçün lazımi, düzgün seçilmiş vasitələrlə ardıcıl, nizamlı şəkildə 

hərəkətləri yerinə yetirməyə hazır olmasıdır ki, bu da daxil motivasiya-dəyər, 

koqnitiv, əməliyyat və qiymətləndirmə-refleksiv komponentləri adlandırıla bilər. 

2. Ən önəmli təşkilatçılıq qabiliyyətləri  məntiqi olaraq fəaliyyətin quruluşu ilə 

müəyyən edilir və  aşağıdakı qabiliyyətləri və fəaliyyətləri özündə birləşdirir: 

fəaliyyət seçiminə üstünlük vermək, şəxsi və qrup motivlərini müəyyən etmək, özü 

və qrup üçün məqsədlər qoymaq, iş planını hazırlamaq, qrupun fəaliyyəti, vəsait 

seçmək, ardıcıl tədbirlər görmək, icra müddətini dəqiq bölüşdürmək, göstəricələrə 

əsasən nəticələrin təhlilini aparmaq, kollektiv fəaliyyətin sonrakı gedişatının 

vəziyyəti haqqında proqnoz vermək. 

3.   Şagirdləri təşkilatçılıq qabiliyyətlərinə yiyələnməkdə   maraqlıdırlar. Bu yaş 

dövrü yuxarı sinif şagirdinin həyatın müxtəlif sahələrində müstəqillik təzahürünü 

nəzərdə tutur, intensiv ünsiyyət həm özünü təşkil etməyi, həm də başqalarının 

təşkilini tələbata çevirən kollektiv fəaliyyət prosesinin aktiv inkişafına yardımçı olur. 

Məktəblilərin tədricən təşkilatçılıq bilik və bacarıqlarının, təşkilatçılıq 

qabiliyyətlərinin öyrədilməsi ilə müşayiət olunan şagird özünüidarəsinə daxil 

edilməsi məktəb kollektivinin həyatını tənzimləməyə kömək göstərir.   

4. Yuxarı sinif şagirdlərində təşkilatçılıq qabiliyyətləri özünüidarəetmə 

orqanlarının köməyi ilə səmərəli şəkildə formalaşdırılır.    

5. Təşkilatçılıq qabiliyyətlərinin formalaşdırılmasına yönəlmiş şagird 

özünüidarəsinin layihələndirilmiş modeli ümumtəhsil məktəblərindən ötrü 

invariantdır, həyata keçirildikdə məktəbin xüsusiyyətlərindən asılı olaraq 

özünəməxsus forma alır və aşağıdakı qarşılıqlı əlaqədən ibarətdir.  

Komponentlər: 

•hədəf komponenti (təşkilatçılıq bacarıqlarının formalaşdırılmasına yönəlmiş 

şagird özünüidarəetmə sisteminin formalaşması və inkişafı); 

• struktur və funksional komponent (təşkilatçılıq qabiliyyətlərinin inkişafı 

funksiyalarına malik olan daimi və müvəqqəti özünüidarəetmə orqanları sistemi);   

• normativ komponent (məktəb özünüidarəsinin fəaliyyətinin hüquqi əsasları); 

 •mənəvi komponent (pedaqoji tədbirlərin müəyyənləşdirilməsi, marağı 

stimullaşdırmaq və X-XI sinif şagirdlərinin  təşkilatçılıq bacarıqlarını mənimsəmələri 

üçün daxili motivasiyanın yaradılması); 

• texnoloji komponent; 

•qiymətləndirici komponent (X-XI sinif şagirdlərində təşkilatçılıq 

qabiliyyətlərinin formalaşması meyarları əsasında). 

6. Təşkilatçılıq qabiliyyətlərinin formalaşdırılmasının əsas məzmunu dəyərlərin 

dərk edilməsində daxili motivasiyanın stimullaşdırılmasıdır: öz müqəddəratını 

təyinetmə, özünüdərketmə, azadlıq, qarşılıqlı anlaşma, əməkdaşlıq, təşkil olunan 

kollektiv həyat prosesinə dəstək, sosial modelləşdirmə oyunları, dəyər-semantik 

müzakirələr, sosial layihələrin həyata keçirilməsi kimi metodlardan faydalanmaq.  

7. Təşkilatçılıq bacarıqlarının formalaşdırılması meyarları layihələndirilən 

şagird özünüidarəetmə modelinin səmərəliliyinin qiymətləndirilməsi üçün əsasdır və 

bunlara aşağıdakılar daxildir: 

1) motivasiya-dəyər (təşkilati qabiliyyətlərin mənimsənilməsi barədə 

məlumatlılıq, qrup fəaliyyətinin təşkilinə dəyərli münasibət, təşkilatçı şəxsiyyətin 

istiqaməti); 

2) koqnitiv (fəaliyyətin strukturu və onun təşkili üçün zəruri olan qabiliyyətlər 

haqqında biliklər); 

3) operativ (bacarıqların təzahür etdiyi hərəkətlərin yerinə yetirilməsi; onun 

həyata keçirilməsində təşkilat fəaliyyətinin iştirakı və ardıcıllığı); 

4) qiymətləndirici-refleksiv (özünün və qrup fəaliyyətinin nəticələrini təhlil 

etmək və qiymətləndirmək qabiliyyətlərinin formalaşdırılması). 

8. Şagird özünüidarəetmə prosesində yuxarı sinif şagirdlərində təşkilatçılıq 

qabiliyyətlərinin formalaşdırılması üçün pedaqoji şərait yaratmaq lazımdır: 1) 

metodik (təşkilatçılıq qabiliyyətlərinin formalaşdırılmasının məzmunu və üsullarının 

müəyyənləşdirilməsi); 2) təşkilatçılıq və idarəetmə (məktəb idarəetmə sisteminin 

tərkib hissəsi kimi təşkilatçılıq qabiliyyətlərinin formalaşdırılmasına yönəldilmiş 

şagird özünüidarəetmə prosesinin modelləşdirilməsi); 3) təşkilatçılıq və pedaqoji 

(yuxarı sinif şagirdlərində təşkilatçılıq qabiliyyətlərinin formalaşdırılması üçün 

müəllimlərin hazırlanması, məktəblilərin təşkilatçılıq qabiliyyətlərinin 

formalaşdırılması meyarlarının işlənib hazırlanması); 4) psixoloji və pedaqoji (idrak 

marağının stimullaşdırılması). 

Ümumi, yaş, pedaqoji, diferensial, sosial psixologiya, psixofiziologiya, əmək 

psixologiyası kimi psixologiyanın müxtəlif sahələrinin bir sıra nəzəriyyə və 

metodlarının əsasında qabiliyyətlər, onların strukturunun müəyyənləşdirilməsi, 

diaqnostikası və inkişafı problemi dayanır. Problemin çoxşaxəli xarakteri 

psixofizioloji, diferensial-psixoloji və sosial-psixoloji səviyyələrdə qabiliyyətlərin 

kompleks şəkildə öyrənilməsini zərurətə çevirir. Qabiliyyətləri şəxsiyyətin fərdi-

psixoloji xüsusiyyətlərindən biri  kimi başa düşmək, onun insan fəaliyyəti ilə, bütün 

daxili quruluşu ilə əlaqələrinin çoxşaxəli xarakterini dərindən anlamaq üçün 

psixologiya elminin müxtəlif sahələrində qabiliyyətlər öyrənilməlidir. 

Qabiliyyətlərin müəyyən edilməsinin əsasını fəaliyyət təşkil edir və 

qabiliyyətləri fəaliyyətin digər icralarından fərqləndirən meyar isə onun 

səmərəliliyidir.  

"Qabiliyyət" və "fəaliyyət" anlayışları arasındakı əlaqəni psixologiyanın əsas 

kateqoriyaları arasında qarşılıqlı əlaqənin ümumi psixoloji mexanizmindən istifadə 

etməklə aydınlaşdırmaq mümkündür. 

Fəaliyyət qabiliyyətlərin inkişafı üçün əsasdır. İnsan qabiliyyətləri, ilk növbədə 

işləmək, öyrənmək bacarığıdır. İdarəetmə qabiliyyəti  inzibati idarəetmənin 

funksiyaları əsasında formalaşır və müəyyən edilir. 

Təşkilatçılıq qabiliyyətləri aşağıdakı keyfiyyətlərin mövcudluğunu nəzərdə 

tutur: sosial güc; praktik psixoloji ağıl; psixoloji seçicilik; tənqidilik; psixoloji 

taktika; ümumi inkişaf səviyyəsi; təşəbbüs; tələbkarlıq; təşkilati fəaliyyətə meyl; ağıl 

praktikliyi; müstəqillik; müşahidə; özünə nəzarət; ünsiyyətcillik; əzmkarlıq; fəaliyyət; 

iş qabiliyyəti; təşkilatçılıq. 

L. Fayolem beş yanaşmanı əsas götürür: planlaşdırma, təşkilatçılıq, idarəetmə, 

koordinasiya və nəzarət. 

İstənilən fəaliyyət növü üçün əsas olan ümumi qabiliyyətlərin təbiəti ilə bağlı 

mövqe idarəetmə nəzəriyyəsində xüsusi yer tutur, çünki ümumi qabiliyyətlər təşkilati 

qabiliyyətlərin mühüm tərkib hissəsi hesab olunur.  Hər hansı bir şəxsin qabiliyyətləri 

haqqında danışarkən, onun müəyyən bir fəaliyyəti yerinə yetirmək qabiliyyətini 

nəzərdə tuturuq.   Deməli, qabiliyyətlər insan şəxsiyyətinin fəaliyyət tələblərinə 

cavab verən və onda yüksək nailiyyətləri təmin edən xüsusiyyətlərinin sintezi kimi 

müəyyən edilə bilər. 

Hər hansı bir xüsusi fəaliyyət növünün uğurlu gedişi, bir tərəfdən, ümumi və 

xüsusi qabiliyyətlərin ahəngdar birləşməsi ilə təmin edilir, digər tərəfdən, bu 

qabiliyyətlərin qarşılıqlı əlaqəsinin xarakteri həmin qabiliyyətlərin xüsusiyyətləri ilə 

müəyyən edilir.  

İnsanın lider olmaq qabiliyyəti onun təşkilatçılıq və kommunikativ 

keyfiyyətlərinin inkişafından çox asılıdır. Lider insanları idarə edən, onları təşkil 

edən şəxsdir. Lider sosial rolda olduğu müddətdə rəhbərlik edir. Rəhbər və təşkilatçı 

öz rollarını yerinə yetirməkdə oxşardırlar, lakin lider təşkilatçıdan daha çox 

səlahiyyətə malik olması ilə fərqlənir. Məsələn, gənclər təşkilatının lideri, gənclər 

hərəkatının lideri. 

İnsanın başqalarına rəhbərlik etmək qabiliyyəti müxtəlif aspektlərdə nəzərdən 

keçirilə bilər: siyasi, iqtisadi, hüquqi, sosial-psixoloji və s. 

Liderin pedaqoji cəhəti onun subyektiv-obyektiv tərbiyə imkanlarıdır. Şagird 

kollektivində liderlik öz mahiyyətini saxlamaqla yanaşı, bir sıra xüsusiyyətlərə 

malikdir. Onları nəzərdən keçirək: 

a) müəyyən bir yaş mərhələsində uşağın inkişafının unikallığı ilə; 

b) şagirdin üstünlük təşkil edən öyrənmə fəaliyyəti ilə; 

c) liderlik vəziyyəti ilə  (məktəbdə və ya məktəbdənkənar yerlərdə); 

ç) icmanın xarakteri - formal və ya qeyri-rəsmi, daimi və ya müvəqqəti, müxtəlif 

yaşlarda; 

d) tərbiyəçilərlə - müəllimlər, sosial işçilər, valideynlərlə əvvəlcədən müəyyən 

edilmiş münasibətlə. 

Bütün bunlar, şəxsiyyətin, o cümlədən yuxarı sinif şagirdlərinin kollektivində 

liderin real mövqeyinin mürəkkəbliyini, çoxölçülülüyünü, qeyri-müəyyənliyini diqqət 

mərkəzinə gətirir. 

Beləliklə, aşağıdakı nəticəyə gələ bilərik ki, ümumtəhsil məktəblərinin 

direktorları, pedaqoji kollektivləri, direktorun tədris və tərbiyə işləri üzrə müavinləri, 

sinif rəhbərləri, fənn müəllimləri yuxarı sinif şagirdlərində təşkilatçılıq 

qabiliyyətlərinin formalaşdırılması üzrə işin psixoloji əsaslarını aydın təsəvvür 

etməlidirlər.   

 

1.3.Şagirdlərdə təşkilatçılıq qabiliyyətlərinin formalaşdırılması problemi 

baxımından mövcud ədəbiyyatın təhlili 

 

Hər hansı bir problem üzrə tədqiqata başlayarkən ilk növbədə müasir dövrdə 

onun aktuallığı nəzərə alınmalıdır. Bu, təbii bir haldır. Daha sonra həmin problemin 

işlənmə səviyyəsi nəzərdən keçirilməlidir. Başqa sözlə, hansı tədqiqatçılar problemə 

bilavasitə, hansı alimlər bilvasitə müraciət etmişlər? Hansı məsələlər araşdırılmış, 

hansı məsələlər tədqiqata cəlb olunmalıdır? 

Bu mənada biz də yuxarı sinif şagirdlərində təşkilatçılıq qabiliyyətlərinin 

formalaşdırılması problemini tədqiqatımız üçün obyekt seçəndə araşdırmalara 

mövcud ədəbiyyatı öyrənməklə başladıq. 

Tədqiqatlardan görünür ki, pedaqoq və psixoloqlar təşkilatçılıq qabiliyyəti 

problemini dörd əsas yanaşma nöqteyi-nəzərindən tədqiq etmişlər: bioloji, psixoloji, 

funksional-situasiya və sistemli. 

Pedaqogika üzrə fəlsəfə doktoru T.M. Muradovanın “Pedaqoji təmayüllü orta 

ixtisas məktəbi tələbələrinin kiçikyaşlı məktəblilərlə dərsdənkənar işə hazırlanması” 

mövzusunda dissertasiyası [66] diqqətimizi cəlb etdi. T.M. Muradova pedaqogika 

üzrə elmlər doktoru, professor A.N. Abbasovun elmi rəhbərliyi ilə hələ 2004-cü ildə 

dissertasiya müdafiə etmişdir. Öz əsərini o, aşağıdakı plan üzrə başa çatdırmışdır: 

dərsdənkənar iş anlayışı; orta ixtisas məktəblərinin tədris planlarının, proqram və 

dərsliklərinin problem baxımından təhlili; orta ixtisas məktəblərində problem 

baxımından mövcud vəziyyətin təhlili; tələbələrin kiçikyaşlı məktəblilərlə 

dərsdənkənar işə nəzəri və praktik cəhətdən hazırlanması; orta ixtisas məktəblərində 

fənlərin tədrisi prosesində  tələbələrin  kiçikyaşlı  məktəblilərlə dərsdənkənar işə 

hazırlanması imkanları;   tələbələrdə təşkilatçılıq qabiliyyətlərinin formalaşdırılması; 

pedaqoji təcrübə tələbələrin praktik cəhətdən kiçikyaşlı məktəblilərlə dərsdənkənar 

işə hazırlanmasının vasitəsi kimi; kiçikyaşlı məktəblilərlə dərsdənkənar tədbirlərin 

təşkili; tələbələrin dərsdənkənar işinin kiçikyaşlı məktəblilərin təlim keyfiyyətinə və 

onların tərbiyəlilik səviyyəsinə təsiri.  

T.M. Muradova öz tədqiqatının  aktuallığını bir sıra səbəblərlə şərtləndirmişdir. 

Həmin səbəblərə diqqət yetirək: “İlk növbədə, pedaqoji təcrübə müddətində 

pedaqojiyönlü orta ixtisas məktəbləri tələbələrinin bir qismi kiçikyaşlı məktəblilərlə 

dərsdənkənar işi səmərəli qursalar da, bu işə nəzəri və praktik cəhətdən hazır olsalar 

da, bir çox tələbələr çətinliklərlə qarşılaşır, nəzəri və metodik baxımdan hazırlıqsız 

olduqlarını nümayiş etdirirlər. Pedaqoji kollec və texnikumlarda bəzən təlim 

prosesinin tələb olunan səviyyədə qurulmaması, praktik cəhətdən orta ixtisas 

məktəblərində hazırlıq keçməmələri belə bir vəziyyətin yaranmasına gətirib çıxarır. 

İkincisi, pedaqoji təcrübənin iş sistemində kiçikyaşlı məktəblilərlə 

dərsdənkənar işə lazımi fikir verilməməsi, başlıca diqqətin təlim prosesinə 

yönəlməsidir. 

Üçüncüsü, tələbələrin kiçikyaşlı məktəblilərlə dərsdənkənar işə nəzəri və 

praktik baxımdan hazırlanmasına istiqamət verən zəruri ədəbiyyatın olmamasıdır” 

[66]. 

Haqqında danışılan tədqiqatın məqsədi belə müəyyənləşdirmişdir: “Pedaqoji 

təmayüllü orta ixtisas məktəbi tələbələrini kiçikyaşlı məktəblilərlə dərsdənkənar işə 

nəzəri və praktik cəhətdən hazırlanması üzrə işin imkan və yollarını 

müəyyənləşdirməkdən, səmərəli qurulmuş dərsdənkənar işin ibtidai sinif şagirdlərinin 

təliminin keyfiyyətinə və onların tərbiyəlilik səviyyələrinə təsirini aşkara 

çıxarmaqdan, şagirdlərin tərbiyəlilik səviyyələrini, təlimə marağını artırmaqdan ibarət 

olmuşdur” [66].     

Məqsəd son dərəcə aydın və konkret ifadə edilmişdir.  

T.M. Muradova tədqiqatın elmi yeniliyini aşağıdakı şəkildə formalaşdırmışdır: 

“Pedaqoji texnikum tələbələrini kiçikyaşlı məktəblilərlə dərsdənkənar işə 

hazırlamağın nəzəri və praktik məsələləri bir sistem şəklində işlənilmiş, pedaqoji orta 

ixtisas məktəblərində təlim prosesinin, auditoriyadankənar tədbirlərin, həmçinin 

pedaqoji təcrübənin imkanları və səmərəli təşkili yolları müəyyənləşdirilmişdir”.    

İstər tədqiqatın məqsədi, istərsə də tədqiqatın elmi yeniliyi önəmlidir, qeyd 

olunan problem (təşkilatçılıq qabiliyyətlərinin formalaşdırılması) üzrə tədqiqatların 

səmərəli şəkildə aparılmasına da zəruri istiqamət verir.  

Biz xarici ölkə pedaqoqlarının tədqiqatlarına da müraciət etdik. S.V. Oskinanın 

dissertasiyası “Məktəb şagird özünüidarəsi prosesində böyük məktəbyaşlı 

yeniyetmələrdə təşkilatçılıq qabiliyyətlərinin formalaşdırılmasının pedaqoji şərtləri” 

[102] adlanır. Müəllif böyük yeniyetmə yaşında təşkilatçılıq qabiliyyətlərinin 

formalaşdırılmasında məktəb şagird özünüidarəsi prosesinin imkanlarını; problem 

baxımından şagird özünüidarəsi modelinin layihələndirilməsini diqqətə çatdırır, bu 

modelin tətbiqi imkanlarını müəyyənləşdirir. Tədqiqatda şagird özünüidarəsi 

prosesində böyük yaşlı yeniyetmələrin təşkilatçılıq bacarıqlarının diaqnostikası 

onların səmərəli formalaşması üçün pedaqoji şərtlərin həyata keçirilməsinin əsası 

kimi nəzərdən keçirilir. 

S.V. Oskina öz dissertasiyasında aşağıdakı elmi müddəaları müdafiəyə 

çıxarmışdır: “1. Böyük yaşlı yeniyetmənin zəruri, düzgün seçilmiş vasitələrlə və az 

vaxt içərisində kollektiv fəaliyyət prosesində  məqsədə çatmaq üçün həyata keçirdiyi 

təşkilatçılıq bacarıqlarını nümayiş etdirməyə hazır olduğuna işarədir. Eyni zamanda 

fəaliyyət zamanı motivasiya-dəyər, koqnitiv, qiymətləndirici-refleksiv komponentləri 

özündə birləşdirir.  

2.  Ən mühüm təşkilatçılıq bacarıqlarının siyahısı məntiqi baxımdan fəaliyyətin 

strukturu ilə müəyyən edilir və aşağıdakı bacarıqları əhatə edir: şəxsi və qrup 

motivlərini müəyyənləşdirmək,  öz qarşısında və qrup qarşısında vəzifələr irəli 

sürmək,  qrupun fəaliyyətini planlaşdırmaq, vasitələri seçmək, fəaliyyəti bilavasitə 

həyata keçirmək,  tapşırığın yerinə yetirilməsi vaxtını dəqiqləşdirmək, nəticələri təhlil 

etmək, kollektiv fəaliyyətin sonrakı gedişinin vəziyyəti barədə proqnoz vermək və s.  

3. Böyük yeniyetmə yaşında təşkilatçılıq bacarıqlarının məhsuldar şəkildə 

formalaşdırılması şagird özünüidarəsi prosesində baş verir və s. [102, s. 12-13]. 

Elmi müddəalar  lazımi səviyyədə formalaşdırılmışdır. 

Biz V.Q. Suranovun 2010-cu ildə müdafiə etdiyi “Tələbə klubunun fəaliyyəti 

sistemində pedaqoji ali məktəb tələbələrində təşkilatçılıq səriştəliliyinin 

formalaşdırılması” mövzusunda dissertasiyası ilə də tanış olduq. 

Bu tədqiqatın qarşısına pedaqoji ali məktəb tələbələrinin təşkilatçılıq 

kompetensiyalarınım mahiyyətini və quruluşunu dəqiqləşdirmək, onun 

formalaşdırılmasının meyarlarını və göstəricilərini, təşkilatçılıq səriştəliliyinin 

formalaşdırılmasında tələbə klubunun imkanlarını; tələbə klubunun fəaliyyəti 

sistemində təhsilalanlarda təşkilatçılıq səriştəliliyinin formalaşdırılmasının pedaqoji 

şərtlərini müəyyənləşdirmək; tələbə klubunun fəaliyyəti sistemində tələbələrdə 

təşkilatçılıq səriştəliliyinin formalaşdırılmasının pedaqoji şərtlərini eksperimentin 

köməyi ilə   əsaslandırmaq vəzifəsi qoyulmuşdur [105, s. 5].  

Vəzifələr düzgün müəyyənləşdirilmişdir. tədqiqatın səmərəliliyi barədə nikbin 

fikir formalaşdırır. 

Nəzərdən keçirdiyimiz növbəti dissertasiya S.V. İvanovanın “Pedaqoji kollecdə 

gələcək sinif müəllimlərinin təşkilatçılıq qabiliyyətlərinin formalaşdırılmasının 

psixolo-pedaqoji şərtləri” idi [97]. 

Bu dissertasiyanın praktik əhəmiyyəti onunla müəyyən olunur ki, tədqiqatın 

nəticələri gələcək sinif müəllimlərində təşkilatçılıq bacarıqlarının 

formalaşdırılmasında kolleclərin pedaqoji kollektivlərinə öz köməyini göstərəcəkdir. 

Biz, həmçinin A. Nikitçenkonun psixologiya üzrə “Sinif kollektivinin 

təşkilatçılıq qabiliyyətlərinin formalaşmasına təsiri” adlı əsəri ilə də tanış olduq. 

A. Nikitçenko aşağıdakı məsələlərə aydınlıq gətirmişdir: şagird kollektivinin 

səciyyəsi və şagirdlərin təşkilatçılıq qabiliyyətləri; uşaq kollektivinin mahiyyəti və 

əsas səciyyələri; “təşkilatçılıq qabiliyyətləri” anlayışı və şagird kollektivində onların 

formalaşdırılması xüsusiyyətləri; şagird kollektivinin təşkilatçılıq qabiliyyətlərinin 

formalaşdırılmasına təsirinin nəzəri və praktik aspektləri; pedaqoji  qarşılıqlı  əlaqə  

kontekstində kiçikyaşlı məktəblilər kollektivinin formalaşdırılması; kiçikyaşlı 

məktəblilərin təşkilatçılıq qabiliyyətlərinin öyrənilməsi” [101]. 

L.K. Merkuryev “Gələcək bədən tərbiyəsi müəlliminin peşə və təşkilatçılıq 

bacarıqlarının formalaşması üzrə işin pedaqoji əsasları” mövzusunda 

dissertasiyasında [99] qarşısına  müəllimin peşəkar təşkilatçılıq bacarığının 

strukturunu müəyyənləşdirməyi,  bədən tərbiyəsi fakültəsi tələbələrində  həmin 

bacarıqların formalaşdırılması üçün pedaqoji texnologiyanın işlənib hazırlanması 

kimi önəmli bir məqsədi qoymuşdur. O, bu məqsədə çatmaqdan ötrü bir sıra vəzifələr 

müəyyənlədirmişdir. Onları diqqət mərkəzinə gətirək: bədən tərbiyəsi müəllimləri 

arasında peşə və təşkilatçılıq bacarıqlarının məzmunu və formalaşdırılması 

probleminə dair sosial, pedaqoji, psixoloji, iqtisadi ədəbiyyatın təhlilini aparmaq; 

gələcək bədən tərbiyəsi müəlliminin peşə və təşkilatçılıq bacarıqlarının səmərəli 

formalaşdırılmasına kömək göstərən sosial-təşkilati, psixoloji və pedaqoji şəraiti 

aşkarlamaq;  peşə və təşkilatçılıq bacarıqlarının inkişafına şərait yaradan “Bədən 

tərbiyəsi təşkilatçısı” xüsusi kursunun proqramını işləyib hazırlamaq; peşə və 

təşkilatçılıq bacarıqlarının formalaşması üçün pedaqoji texnologiyanı 

müəyyənləşdirmək; peşə və təşkilatçılıq bacarıqlarının formalaşmasının tədqiqi 

nəticələrinin səmərəliliyini eksperimental yolla yoxlamaq və qiymətləndirmək [99,  c. 

6-7]. 

Yuxarıda diqqət mərkəzinə gətirdiklərimiz önəmli vəzifələrdir. 

Tədqiqatdan diqqətəlayiq nəticələr alınmışdır. Onlara diqqət yetirək:   1. 

Gələcək bədən tərbiyəsi müəllimlərinin peşə fəaliyyətinə hazırlanması üzrə mövcud 

ədəbiyyatın və pedaqoji təcrübəsinin təhlili nəticəsində məlum olmuşdur ki, onlarda 

peşə və təşkilatçılıq bacarıqlarının formalaşdırılması məsələsinə praktik diqqət 

yetirilmir. Bundan əlavə, müəllimin peşə və təşkilatçılıq bacarığının mahiyyəti, 

tərkibi və strukturu, onların formalaşması meyarları kimi məsələlər öz əksini 

tapmamışdır; müəllim hazırlığı universitetlərində təşkilatçılıq bacarıqlarının  

formalaşdırılmasını təmin edən pedaqoji metodlar və təlim vasitələri  sistemi 

hazırlanmamışdır. Problemin bu vəziyyəti ümumtəhsil məktəblərinin ixtisaslı 

müəllim-təşkilatçılara olan tələbatı ilə pedaqoji ali məktəblərin məzunlarının 

ümumtəhsil məktəblərində peşəkar təşkilati fəaliyyətə hazırlığının real səviyyəsi 

arasında ziddiyyətə gətirib çıxarır. 

2. Bədən tərbiyəsi müəlliminin peşəkar və təşkilati bacarıqları ümumi peşə və 

təşkilati keyfiyyətlərin məcmusudur və bu, iştirakçıların qarşılıqlı fəaliyyətinə, 

qarşılıqlı əlaqəsinə imkan verir. Bu əsasda peşə və təşkilatçılıq bacarıqlarının 

strukturunun xüsusiyyətlərini əks etdirən bədən tərbiyəsi müəllimi-təşkilatçısının 

modeli qurulur. 

3. Gələcək bədən tərbiyəsi müəllimlərinin peşə və təşkilatçılıq bacarıqlarının 

formalaşdırılmasının pedaqoji texnologiyası, o cümlədən “Bədən tərbiyəsinin 

təşkilatçısı” xüsusi kursu işlənib hazırlanmış və şagirdlərin bacarıqlarının 

formalaşdırılmasının inteqral prosesinin mərhələlərə bölünməsini nəzərdə tutur. Bu 

mərhələlərə uyğun gələn, bir-biri ilə əlaqəli və bir-birindən asılı olan pedaqoji 

altsistemlərin təşkili zəruridir. 

4. Təcrübə zamanı aşağıdakı qanunauyğunluqlar aşkar edilmişdir: 

• tələbələr peşə və təşkilatçılıq bacarıqlarının məqsədyönlü formalaşdırılması 

sisteminə nə qədər tez daxil edilərsə, təhsilin yekun mərhələsində bu bacarıqların 

formalaşma səviyyəsi bir o qədər yüksək olar; 

• kiçik yaşlarda əldə edilmiş özünütəhsil bacarıqlarının formalaşma səviyyəsi 

(birinci mərhələ), eləcə də onların ehtiyacında şüurlu motivasiya nə qədər yüksək 

olarsa, sonrakı mərhələlərdə (ikinci mərhələ -) peşəkar və təşkilatçılıq bacarıqlarının 

formalaşması prosesi daha yaxşı olar.   

5. Gələcək bədən tərbiyəsi müəllimlərinin peşəkar və təşkilatçılıq 

bacarıqlarının formalaşmasını müəyyən etmək üçün biz təkcə onların formalaşma 

dərəcəsini deyil, həm də tələbələrin peşəkar və təşkilati fəaliyyətə hazırlığını 

müəyyən etməyə imkan verən qiymətləndirmə meyarları hazırlamışıq. Əldə edilmiş 

nəticələr irəli sürülən fərziyyənin düzgünlüyünü sübut etdi ki, ona görə gələcək bədən 

tərbiyəsi müəllimlərində peşəkar və təşkilatçılıq bacarıqlarının formalaşdırılması bu 

bacarıqların strukturunun müəyyənləşdirilməsində və məqsədyönlü, fasiləsiz, 

mərhələli təlim-tərbiyə işinin aparılması prosesində təsirli olacaqdır [99, s. 172-173]. 

Tədqiqatın nəticələrindən görünür ki, müəllif  gələcək bədən tərbiyəsi 

müəlliminin peşə və təşkilatçılıq bacarıqlarının formalaşması üzrə işin pedaqoji 

əsaslarını müəyyənləşdirməyə müvəffəq olmuşdur. 

           A.Y. Mikaberidzenin dissertasiyası da tədqiq etdiyimiz problemlə səsləşir.   Əsər 

“Məktəbdə pedaqoji təcrübə dövründə tələbələrdə təşkilatçılıq qabiliyyətlərinin 

özünütərbiyəsi”  [100] adlanır. Dissertasiyada  ilk növbədə tədqiqat probleminin 

vəziyyəti araşdırılır. Bu məqsədlə  müəllim şəxsiyyətinə münasibət bildirmiş, 

müəllimin təşkilatçılıq qabiliyyətinin ilə bağlı tədqiqatlarla tanış olub onları təhlil 

süzgəcindən keçirmişdir. Bundan başqa, A.Y. Mikaberidze əsərin I fəslində eyni 

zamanda müəllimin şəxsiyyətinin formalaşmasında özünütərbiyənin rolunu 

göstərmişdir. Dissertasiyanın II fəslində tələbələrin təşkilatçılıq qabiliyyətlərinin 

özünütərbiyəsinə pedaqoji rəhbərlik təcrübəsi öyrənilərək şagirdlərin təşkilatçılıq 

qabiliyyətlərinin inkişafının ilkin vəziyyətinə aydınlıq gətirilmişdir. 

           A.Y. Mikaberidze tədqiqatının məqsədini belə müəyyənləşdirmişdir:  

təşkilatçılıq qabiliyyəti olan tələbələrin özünütəhsil əsaslarını aşkara çıxarmaq. 

Təşkilatçılıq qabiliyyətinin mahiyyətini və məzmununu aydınlaşdırmaq; 

tələbələrin təşkilatçılıq bacarığı baxımından pedaqoji təcrübəyə hazırlıq vəziyyətini 

öyrənmək; tələbələrin təşkilatçılıq qabiliyyətlərinin özünütərbiyəsinə pedaqoji 

idarəetmənin yollarını, vasitələrini və şərtlərini şərh etmək  tədqiqatın vəzifələri kimi 

verilmişdir. 

Tədqiqat elmi yeniliyi baxımından da diqqəti cəlb edir. Ümumi təşkilatçılıq 

qabiliyyətinin məzmununun müəyyənləşdirilməsi, öz-özünə təlimatlandırma, zehni-

emosional köçürmə və öz-özünə nizam-intizamın ümumi təşkilatçılıq qabiliyyətinin 

komponentləri, xüsusi təşkilati qabiliyyətləri kimi qəbul edilməsi  elmi yenilik olaraq 

təqdim edilir.   Göstərilir ki, ilk dəfə olaraq    təşkilatçılıq qabiliyyətinin 

özünütərbiyəsinin əsasları   tələbələrə səmərəli tərbiyəvi təsirinin şərti kimi 

müəyyənləşdirilir [100, s. 7].      

N.A. Qaleyevanın pedaqoji elmlər namizədi elmi dərəcəsi almaq üçün müdafiə 

etdiyi dissertasiya “Auditoriyadankənar fəaliyyətdə tələbələrin təşkilatçılıq 

qabiliyyətlərinin formalaşdırılması” adlanır. Bu tədqiqatın məqsədi tələbələrin 

təşkilatçılıq bacarıqlarının formalaşmasına töhfə verən pedaqoji şəraitin 

səmərəliliyini nəzəri cəhətdən əsaslandırmaq və eksperimental sınaqdan keçirməkdən 

ibarətdir. 

Aşağıdakı  məsələləri həll etmək qarşıya vəzifələr kimi qoyulmuşdur: 

psixoloji-pedaqoji nəzəriyyə və praktikada problem baxımından  vəziyyəti öyrənmək; 

ali təhsil müəssisələrində auditoriyadankənar tədbirlərin məzmunu və təşkilinin 

təşkilati rollarının tədricən dəyişməsinə uyğun olaraq tələbələrin təşkilatçılıq 

qabiliyyətlərinin formalaşmasına nail olmaq; tələbələrin təşkilatçılıq bacarıqlarının 

formalaşmasında elmi maariflənmənin və praktik icra fəaliyyətinin vəhdətini təmin 

edən tədris kompleksinin məzmununu, forma və üsullarını işləyib hazırlamaq və 

onlardan faydalanmaq;  tələbələrin təşkilatçılıq bacarıqlarını inkişaf etdirməyə 

yönəlmiş təşkilati fəaliyyətlərə dair praktik materiallarla zənginləşdirilmiş “Bilirik, 

bacarırıq  və başqalarına öyrədəcəyik” adlı xüsusi proqram hazırlamaq və həyata 

keçirmək; dərsdənkənar vaxtda xüsusi və müstəqil təşkilatçılıq fəaliyyətinin   

metodikasını  hazırlayıb  həyata keçirmək [96, s. 5]. 

Araşdırmalardan görünür ki, mövcud ədəbiyyatda “Təşkilatçılıq qabiliyyətləri”, 

əvvəla,  şagird kollektivini təşkil etmək qabiliyyəti, onu möhkəmləndirmək, mühüm 

vəzifələrin həllinə ruhlandırmaq kimi; ikincisi,  öz işini düzgün təşkil etmək 

qabiliyyəti kimi təqdim olunur. Bu qabiliyyətin inkişaf səviyyəsindən müəllim və 

şagirdlərin fəaliyyətinin səviyyəsi, müəllimlərin təhsilalanlarla münasibətlərinin 

düzgün qurulması,  eyni zamanda emosional yükləmə funksiyası, məktəblilərdə bu və 

ya digər işin yerinə yetirilməsinə marağın yaranması asılıdır. 

Təşkilatçılıq qabiliyyətləri dedikdə,  bir şəxsi (şagirdi) digərindən fərqləndirən 

fərdi-psixoloji xüsusiyyətlər başa düşülür. Lakin heç də ümumi fərdi xüsusiyyətlər 

deyil, məhz bu və ya digər fəaliyyətin müvəffəqiyyətlə yerinə yetirilməsinə 

münasibətlə bağlı olan xüsusiyyətlər nəzərdə tutulur. Şagirdlərdə bu xüsusiyyətləri 

müəyyən etmək üçün  onun şəxsi işini, anketini, xasiyyətnaməsini və tibbi arayışını 

öyrənmək lazımdır. 

Şagird kollektivinin formalaşmasında ictimai tapşırıqların düzgün 

bölüşdürülməsinin, hər bir şagirdin heç olmasa bir tapşırığının olması mühüm rol 

oynayır. Şagirdləri inandırmaq lazımdır ki, onlar  kiçik bir ictimai tapşırığı  yerinə 

yetirməklə təkcə sinfin deyil, bütün məktəbin təhsil və tərbiyə prosesinin 

yaxşılaşdırılmasına töhfə verirlər.   

Şagird ictimai tapşırığı təşkilatçılıq qabiliyyəti (imkanları) daxilində seçməlidir. 

Tapşırığın şagirdin razılığına əsasən  ona verilməsi məqsədəuyğundur. 

 Kollektivin formalaşdırılması və tərbiyəvi təsir  baxımından  özünüidarə vacib 

vasitəsidir. Kollektiv inkişaf etdikcə özünüidarənin formaları da təkmilləşir. 

L.I. Umanskiyə görə, təşkilatçının kollektivdə yeri -  kollektiv,  rəhbərlik və fərd 

arasında vasitəçilikdən ibarətdir. Buraya daxildir:     

“Tapşırıqların mənimsənilməsi;  

təşkil olunacaq tədbirlərin müəyyənləşdirilməsi;  

üzərlərinə düşən vəzifələrlə şagirdləri tanış etmək;  

vasitələrin və şərtlərin müəyyən edilməsi;  

planlaşdırma;  

tapşırıqların bölüşdürülməsi;  

təlimat, daxili koordinasiya 

kiçik yaşlı təşkilatçılarla  iş; 

 xarici koordinasiya;  

nəzarət;  

səmərəliliyin təhlili;  

iş yerlərinin müəyyənləşdirilməsi;  

tapşırığı yerinə yetirmək üçün çalışmaq;  

işlərin təhvil verilməsi, onların yerinə yetirilmə (icrası) vəziyyətinin  təhlili. 

Birinci meyar, fəaliyyət seçimini müstəqil şəkildə prioritetləşdirmək bacarığıdır. 

Mövcud dəyərlərə əsaslanaraq, hər bir şagird öz fəaliyyətində və qrupun fəaliyyətində 

əsas və ikinci dərəcəli məqamları, əsas vəzifələri müəyyənləşdirə, seçim edə 

bilməlidir.   

İkincisi, şagirdin müəyyən bir zamanda müvafiq fəaliyyət növünün əhəmiyyətini 

anlamasına və buna görə prioritetləri təyin etməsinə imkan verəcək şəxsi və qrup 

motivlərini vurğulamaq bacarığı.  

Üçüncüsü, yaxınlıq, başa düşülmə və real həyata keçirmə prinsiplərinə 

əsaslanaraq hədəfləri müəyyən etmək, özünün və qrupun qarşısına məqsəd qoymaq 

bacarığı. 

        Dördüncüsü, qrupun fəaliyyətini planlaşdırma bacarığı.  

Beşincisi, müəyyən qrup hərəkətlərini ayrı-ayrı mərhələlərə, alt maddələrə 

ayırmaq, eyni zamanda onları müəyyən, ən rasional ardıcıllıqla birləşdirmək və 

düzəltmək bacarığı.  

Altıncısı, hər bir fəaliyyət mərhələsini yuxarı sinif şagirdinin dəyər-semantik 

mövqeyi əsasında həyata keçirmək üçün ən rasional vasitələri seçmək bacarığı. 

Yeddincisi, qrupun hər bir üzvünün xüsusiyyətlərini nəzərə alaraq tapşırıqları 

yerinə yetirmək üçün vaxt ayırma bacarığı.  

Səkkizincisi, öz fəaliyyətini təhlil etmək, fəaliyyət prosesində səbəb-nəticə 

əlaqələrini qurmaq və nəticənin keyfiyyəti barədə nəticə çıxarmaq bacarığı.  

Doqquzuncusu, əldə edilmiş nəticələrə əsaslanaraq qrupun növbəti fəaliyyətinin 

gedişi barədə proqnoz vermək bacarığı”. 

L.İ. Umanski təşkilatçılıq qabiliyyətinin aşağıdakı komponentlərinə münasibət 

bildirir: ictimai enerji, praktik-psixoloji ağıl, psixoloji seçicilik,  tənqidilik, psixoloji 

takt,  ümumi inkişaf səviyyəsi, təşəbbüskarlıq, tələbkarlıq, meyllik və təşkilatçılıq 

fəaliyyəti,  ağlın praktikliyi, müstəqillik, müşahidəçilik,  özünənəzarət, təkidlilik, 

fəallıq, işgüzarlıq, mütəşəkkillik [113, s. 27]. 

Mövcud ədəbiyyatın araşdırılmasından görünür ki, təşkilatçılıq qabiliyyətlərinin 

formalaşdırılması problemi tədqiqata bu və ya digər dərəcədə cəlb olunsa da, onun 

yenidən tədqiqinə ehtiyac vardır. 

 

 

 

 

 

 

 

 

 

 

 

II FƏSİL. YUXARI SİNİF ŞAGİRDLƏRİNDƏ TƏŞKİLATÇILIQ 

QABİLİYYƏTLƏRİNİN FORMALAŞDIRILMASI ÜZRƏ İŞİN TƏCRÜBİ 

MƏSƏLƏLƏRİ 

 

2.1. Təlim prosesində yuxarı sinif şagirdlərində təşkilatçılıq qabiliyyətlərinin  

          formalaşdırılması üzrə işin imkanları və həyata keçirilməsi yolları 

 

Məktəblilərin, o cümlədən X-XI sinif şagirdlərinin təhsillənməsində, 

tərbiyələnməsində və inkişafında təlim prosesi özünəməxsus böyük rol oynayır. 

Yuxarı siniflərdə tədris olunan fənlər bir tərəfdən şagirdlərin dünyagörüşünü 

genişləndirir, onları biliklərlə silahlandırır, onlara həyati bacarıqlar aşılayır, digər 

tərəfdən onların ölkəmizin layiqli, ləyaqətli vətəndaşlar kimi böyümələri, 

vətənpərvər, humanist, qayğıkeş, yaxşılığı, xeyirxahlığı, böyüyə hörmət etməyi, 

kiçiklərin qayğısına qalmağı, dostluq və yoldaşlıqda sədaqətli olmağı, nümunəvi 

davranmağı özlərinə borc bilən insanlar, şəxslər kimi yetişmələrinə kömək göstərir. 

Təlim prosesi yuxarı sinif şagirdlərində təşkilatçılıq bacarıqlarının inkişaf 

etdirilməsinə də imkan və şərait yaradır. Bu baxımdan ayrı-ayrı fənlərin 

imkanlarından istifadə olunur. Məktəb bu sahədə ailələrlə əlbir fəaliyyət göstərir. 

Böyüməkdə olan nəslin təşəkkül tapıb formalaşmasında ailənin və təhsil 

müəssisələrinin üzərinə mühüm vəzifələr düşür. Uşaqlar təşəbbüskar olmalı, müstəqil 

fəaliyyət göstərməyi bacarmalı, bütün bunlarla yanaşı təşkilatçılıq qabiliyyətlərinə 

yiyələnməlidirlər. 

Prof. H.Ə. Əlizadə və dos. R.M. Mahmudova  ali təhsil müəssisələri üçün 

“Sosial pedaqogika” dərsliyində yazırlar: “Şagirdin bir şəxsiyyət kimi inkişaf 

səviyyəsini, hər şeydən əvvəl onun təlimə münasibətinə görə xarakterizə etmək 

lazımdır. Şagirdlərin təlimə münasibətinin formaslaşdırılması mürəkkəb proses olub, 

pedaqoji və psixoloji amillərlə yanaşı bir çox sosial-demoqrafik amillərin də 

təsirindən yan keçmir. Daha dəqiq desək, şagirdin təlimə münasibətinin 

formalaşdırılması ilə ailə tipi arasında müəyyən asılılıq vardır. Tipindən asılı 

olmayaraq hər bir ailədə təlimə münasibətin müxtəlif  səviyyələrinə malik olan 

uşaqların olması faktı da məhz bunu göstərir”  [34, s. 116-117].  

Ailənin və məktəbin önəmli vəzifələrindən biri də uşaqlarda, təhsilalanlarda 

təşkilatçılıq bacarıqlarını, təşkilatçılıq qabiliyyətlərini inkişaf etdirməkdir. Belə 

bacarığa, belə qabiliyyətə malik olmaq bir sıra tədbirlərin təhsilalanlar tərəfindən  

yüksək səviyyədə hazırlanmasını təmin edir. Həm də təşkilatçılıq  kimi vacib bacarıq 

və qabiliyyətə yiyələnmək şəxsiyyəti gələcək müstəqil həyata hazırlayır. 

Təşkilatçılıq qabiliyyətlərinə (fəaliyyətlərin təşkili bacarıqları) ünsiyyət 

bacarıqları, praktik zəka, başqalarını inandırmaq və aktivləşdirmək bacarığı, 

tənqidilik, nəzakət, təşəbbüskarlıq, özünə və başqalarına qarşı tələbkarlıq, 

özünənəzarət, əzmkarlıq daxildir.  

Məktəblilərdə təşkilatçılıq qabiliyyətinin inkişaf etdirilməsinin zəruriliyini 

vurğulayan pedaqoq və psixoloqlar daha çox onun (təşkilatçılıq qabiliyyətinin) 

xüsusiyyətlərinə diqqəti yönəldirlər. 

Təlim prosesi ilə bağlı təşkilatçı şagirdin gördüyü işlər: 

1. Təşkilatçılıq qabiliyyətlərinə arxalanaraq, zəif oxuyan, təlimdə yetirməyən 

şagirdlərə köməyi təşkil edir. O, dərslərində müvəffəqiyyət qazanmış, əla və yaxşı 

qiymətlərlə oxuyan şagirdləri bu və ya digər şagirdə təhkim edir ki, onların da yaxşı 

oxumasına nail olunsun. Bu məqsədlə həm də müəllimin köməyindən bəhrələnir. 

 2. Dərslərdə nadinclik edən, “Şagirdlər üçün qaydalar”ı yerinə yetirməyən 

məktəblilər arasında iş aparır, bu məqsədlə nümunəvi şagirdlərin köməyindən 

faydalanır. 

3. Əla və yaxşı qiymətlərlə oxuyan şagirdlərin zəif və təlimdə yetirməyən sinif 

yoldaşları ilə işinə nəzarət edir. 

4. Görülmüş işlərin hansı səviyyədə səmərəli olduğu müzakirə edilir. 

Təşkilatçılıq qabiliyyətləri dərslərdə və eyni zamanda sinifdənxaric və 

məktəbdənkənar tədbirlərdə də uğurla formalaşdırıla bilər. Bu paraqrafda təlim 

prosesinin imkanlarını araşdırırıq. 

Təşkilatçılıq qabiliyyətlərinin inkişaf etdirilməsi qayğısına qalmaq şagirdlərə 

məqsədi müəyyənləşdirməyi, planlaşdırma aparmağı, özünü idarə etməyi və s. 

öyrətməkdən ibarətdir. 

Təlim prosesinin səmərəli olmasından ötrü müəllim biliklərin ötürülməsi 

funksiyasının azalmasını və şagirdlərin müstəqillik nisbətinin artırılmasını diqqət 

mərkəzində saxlamalıdır. İdeal təlim nəticəsi tələbələrin idrak problemlərini həll 

etmək, onların həlli üçün məqsədləri formalaşdırmaq, həyata keçirmək üçün adekvat 

yollar axtarmaq və tapmaq, nəzarəti həyata keçirmək, onların təhsil və idrak 

fəaliyyətinin inkişaf səviyyəsinə nail olmaq, fəaliyyətlərinin şərtlərini, prosesini və 

nəticələrini qiymətləndirmək hesab edilə bilər. Təşkilatçılıq qabiliyyətlərinin 

inkişafında ən yüksək nailiyyət özünütəhsillə bağlı bacarıqların formalaşdırılmasıdır. 

Təşkilatçılıq qabiliyyətləri təkcə idrakın intensivliyini artırmır, sərf olunan 

vaxtı azaldır, həm də şagirdlərin özünütərbiyə və özünütəhsil prosesinə daxil edilməsi 

imkanlarını müəyyənləşdirir.  Özünütərbiyə insanın təşkilatçılığıdır.  Bunlar çox 

yaxşı, fəqət bir sıra hallarda məktəblilərin təşkilatçılıq qabiliyyətləri lazımınca  

formalaşdırılmır. Bu, səbəbsiz deyildir. Bir çox hallarda  bütün təlim prosesinin 

təşkilatçısı kimi yalnız müəllim özü çıxış edir. Məktəblilər, o cümlədən yuxarı sinif 

şagirdləri isə idrak fəaliyyətinin sərt tənzimlənməsinə alışır və onun müstəqil 

təşkilinə zəif hazırlaşırlar. 

Təşkilatçılıq qabiliyyətlərinin formalaşdırılması üçün təlim prosesinə şagirdlərə 

təşkilatçılıq bacarıqlarının əhəmiyyətini lazımınca anlamağa kömək göstərən, X-XI 

sinif şagirdlərinin fəal mövqeyinin təzahürü üçün şərait yaradan, onların təhsil 

fəaliyyətinin təşkili zərurətini müəyyənləşdirən xüsusi üsulları daxil etmək lazımdır. 

Ən vacib təşkilatçılıq qabiliyyətlərindən biri, həlli bütün idrak fəaliyyətinə tabe 

edilməli olan bir təhsil vəzifəsini aydın şəkildə təsəvvür etməkdən ibarətdir. Lakin 

bəzən bu cəhət diqqətdən yayınır. Elə müəllimlər vardı ki, onlar sinifdə çox vaxt, öz 

işlərini dərsin tərbiyəvi məqsədini və ən əsası, onun həlli üsullarını göstərmədən, 

şagirdləri yalnız tədris materialı ilə tanış etməklə öz vəzifələrini məhdudlaşdırır. 

Halbuki bilikləri möhkəmləndirmək üçün müxtəlif növ vasitəqlərdən istifadənin 

səbəbləri məktəbli oğlan və qızlara aydın olmalıdır. Onlar materialın daha dərindən 

başa düşülməsi üçün praktik işin əhəmiyyətini başa düşməlidirlər. 

Yuxarı sinif şagirdləri ilə fərdi təhsil problemlərinin həllinin bütün struktur 

elementlərinin müzakirəsini keçirmək məqsədəuyğundur. Məktəblilər tədris 

materialının mənimsənilməsi üzrə işi təşkil və müşahidə etməyi, uyğun vasitələr 

seçməyi öyrənəcəklər. 

Ayrı-ayrı fənlər üzrə dərslərdə təlim fəaliyyətinin zəruriliyini, yetərliliyini 

anlayan şagird, təbii ki, onun səmərəliliyi qayğısına qalacaq, vaxtdan daha qənaətlə 

istifadə etməyə çalışacaq. 

Məktəblilər müəllimin tədris fəaliyyətinin birgə təhlili və onların vaxt və həcm 

baxımından tənzimlənməsi təklifini bəyənirlər. Bu da öz növbəsində məktəblilər üçün 

təşkilatçılıq bacarığının vacibliyini aktuallaşdırır. Tərbiyə işinin planlaşdırılmasında 

şagirdlərin rolunu aktivləşdirmək üçün müəllim təklif olunan ev tapşırığı variantı 

üçün onların motivasiyasına xüsusi diqqət yetirməklə, ev tapşırığının həm 

məzmununu, həm də həcmini müzakirəyə çıxara bilər. 

Beləliklə, ilkin mərhələdə təşkilatçılıq qabiliyyətlərinin formalaşdırılması üzrə 

iş bu qabiliyyətlərinin əhəmiyyətini, vasitələrin seçiminin idrak vəzifəsindən 

asılılığını dərk etməyə yönəldilməlidir. 

Praktik olaraq qrup işinin bütün üsulları təşkilatçılıq qabiliyyətlərinin  

inkişafına öz köməyini göstərir. Onların arasında: 

-yeni materialı öyrənmək və möhkəmləndirmək üçün cüt və qruplarla müstəqil 

iş (tapşırıqlar X-XI sinif şagirdləri arasında əməkdaşlıq tələb olunduğu şəkildə 

hazırlanmalıdır); 

-cütlər və qruplar şəklində laboratoriya və praktik iş (onların həyata keçirilməsi 

zamanı işin əvvəlində qrupların müstəqil planlaşdırılması və sonunda qrupların özünü 

qiymətləndirməsini təmin etmək vacibdir); 

- qrup mini-layihələri (dərsdə yerinə yetirilir); 

-istənilən növ qrup tədqiqat və layihələndirmə işləri (əsasən dərs saatlarından 

sonra aparılır). 

Şagirdlərin fəaliyyətinin təşkilatçılıqla bağlı tərəfinin səmərəliliyi artırmaq, 

onların idrak fəallığına nail olmaq üçün  ev tapşırıqlarından geniş faydalanmaq 

lazımdır. Müstəqilliyin inkişafından ötrü ən əlverişli şərait ev tapşırıqlarında ciddi 

tənzimləmənin olmasıdır. 

Eksperimentə cəlb edilmiş X-XI siniflərdə təşkilatçılıq qabiliyyətlərinin 

formalaşdırılması üzrə iş mərhələlərlə qurulur və şagirdlərin təşkilatçılıq 

bacarıqlarının əhəmiyyətini dərk etmələrindən başlayırdı.  

Yuxarıda deyilənlərdən belə nəticəyə gəlmək olar ki, sinif şagird kollektivinin 

strukturu və şagirdlərin təşkilatçılıq qabiliyyətləri (bacarıqları) bir-biri ilə sıx şəkildə 

bağlıdır.   

Tədris fəaliyyətinin kurikulum və proqramlarının öyrənilməsi, kurs 

fəaliyyətinin xüsusiyyətlərinin və akademik fənlərin tədrisinin xüsusiyyətlərinin 

təhlili belə bir nəticəyə gəlməyə imkan verir ki, bir sıra fənlərin öyrənilməsi və 

kursun fəaliyyətində iştirak təhsilin formalaşmasına kömək edə bilər.  

Əsas təşkilatçılıq xassələrinin inkişafından ötrü müəyyən potensiala malik olan 

fənlər arasında Fiziki tərbiyə [41; 42] və Çağırışaqədərki hazırlıq [17; 18] fənləri 

özünəməxsus yer tutur.   

 Ümumtəhsil məktəblərinin 10-cu sinfi üçün Çağırışaqədərki hazırlıq  

dərsliyində fənnin qarşısında dayanan vəzifələr aydın şəkildə öz ifadəsini tapmışdır. 

Çağırışaqədərki hazırlıq fənni şagirdləri gələcəkdə Azərbaycan Ordusunda şərəfli 

xidmətə, ölkəmizin müstəqillik və suverenliyinin keşiyində durmağa, vətənpərvər  

olmağa hazırlayır.  

Ümumtəhsil məktəblərində Çağırışaqədərki hazırlıq üzrə məşğələlər yalnız X 

və XI siniflərdə, şagirdlər müstəqil həyatın astanasında olduqları bir dövrdə həftədə 2 

saat olmaqla tədris edilir, məktəbliləri müqəddəs vəzifələri olan Vətənin müdafiəsinə 

hazırlayır. 

 Çağırışaqədərki hazırlıq fənni aşağıdakı istiqamətlər üzrə öyrənilir: 1. Dövlət 

təhlükəsizliyinin tarixi və hüquqi əsasları. 2. Həyat fəaliyyətinin təhlükəsizliyi. 3. 

Tibbi biliklər və ilk tibbi yardım qaydaları. 

Seçib ayırdığımız  “Azərbaycan Respublikası Silahlı Qüvvələrinin Daxili 

Xidmət Nizamnaməsi”, “Azərbaycan Respublikası Silahlı Qüvvələrinin Daxili 

İntizam Nizamnaməsi” və s. mövzular dərsliyin birinci bölməsinə; “Əsgərin döyüşdə 

vəzifələri”, “Əsgərin döyüşdə hərəkətləri”, “Əsgərin hücumda hərəkətləri”, “Əsgərin 

müdafiədə hərəkətləri” mövzuları dərsliyin ikinci bölməsinə daxildir. 

Məlum olduğu kimi, Azərbaycan Respublikasında kiçik komandir rütbələrinə 

daxildir:  çavuş, gizir, kiçik çavuş, kiçik gizir, baş əsgər, baş çavuş, baş gizir. Bu 

komandir rütbəsində olanlarla orduda xidmətə gəlmiş gənclər (əsgərlər) arasında 

qarşılıqlı münasibətlər baş verir. Yəni baş əsgər, kiçik çavuş, çavuş, baş çavuş öz 

vəzifələrini yerinə yetirərkən təşkilatçılıq qabiliyyətlərini nümayiş etdirməli olurlar. 

Digər komandirlərlə (manqa komandiri, bölüm komandiri, tağım komandiri, tabor 

komandiri, alay komandiri, briqada komandiri və b.) yanaşı öz həmyaşıdları olan 

əsgərlərin hərbi maariflənməsi, tərbiyə olunması, hərbdə müəyyən olunmuş qaydalara 

əməl etmələri ilə bağlı onlarla iş aparırlar. 

Odur ki, təşkilatçılıq qabiliyyətlərinə yiyələnmənin vacibliyi nöqteyi-

nəzərindən X-XI sinif şagirdlərinin  ordumuzun daxili xidmət nizamnaməsi və eyni 

zamanda daxili intizam nizamnaməsinin ayrı-ayrı bölmələri, maddələri ilə tanışlığı 

vacibdir. 

“Azərbaycan Respublikası Silahlı Qüvvələrinin Daxili Xidmət Nizamnaməsi” 

mövzusunun tədrisi zamanı şagirdlər aşağıdakı məsələləri diqqət mərkəzində 

saxlayırlar: 

Şagird Sahibə: Bu gün parta arxasında əyləşən oğlanlar gələcəkdə ordumuzda 

xidmətə çağırılacaqlar. Ordu sıralarında olarkən o, ölkəmizin müdafiəsinə görə 

cavabdehlik daşıyacaq. O, hərbi and içəcək. Həmin andı içməklə üzərinə mühüm 

vəzifələr götürəcək: dövlətimizin mənafeyini qorumaq, ölkəmizin qüdrətinin daha da 

möhkəmləndirilməsi işinə öz töhfəsini vermək, igid, qorxmaq, cəsur, qorxmaz, 

mübariz olmaq, düşmənə layiqli cavab vermək, hərbi borcuna əməl etmək, lazım 

gəldikdə, Vətənin mənafeyi, ərazi bütövlüyü uğrunda canında keçməyə belə hazır 

olmaq. 

Şagird Zəfər: Biz ordu sıralarında olarkən şanlı ordumuzun, xidmət etdiyimiz 

hərbi hissənin şərəf və ləyaqətini qorumalı, başqa sözlə, ölkəmizin vətəndaşı kimi  

yüksək bir ada layiq olmalıyıq. Ailəmiz, vaxtilə oxuduğumuz təhsil ocağı, qohum-

əqrəba vicdanlı xidmətimizə görə bizimlə fəxr etməlidir. 

Şagird Çinarə:  Hərbi xidmət tələb edir ki, komandirlərimizin əmrlərini sözsüz 

yerinə yetirməli, onlara hörmətlə yanaşmalı, komandirlərin, hərbi hissənin nüfuzunu 

gözləməli, ordudakı hərbi və etik qaydaları yerinə yetirməli, hərbi formamızı səliqəli 

saxlamalı, əsgəri salam qaydalarına əməl etməliyik. 

Şagirdlər dərsdə rəislər və tabe olanlar, böyüklər və kiçiklər məsələsinə 

münasibət bildirərkən aşağıdakı məsələləri diqqət mərkəzinə gətirmişlər: 

Şagird Nizami: “Azərbaycan Respublikası Silahlı Qüvvələrinin Daxili Xidmət 

Nizamnaməsi” ilə tanışlıqdan bizə məlum oldu ki: orduda rəis və tabe olan 

münasibətləri mövcuddur. Əsgərlər komandirlərinə, zabitlər özlərindən hərbi rütbə və 

vəzifəcə yüksək olanlarla bağlı həmin rəis və tabe münasibətlərini gözləməlidirlər. 

Hərbi xidmətə yollanarkən biz də bu qaydaları yerinə yetirməliyik. Bilməliyik ki, 

rəislər tabeliklərindəkilərə əmrlər verirlər. Bu, onların hüquqlarıdır. Onların əmrləri 

yerinə yetirilməlidir, əmrlərin  icrası da lazımdır ki, yoxlanılsın. 

Şagird Müzəffər: Nizamnamədən öyrəndim ki, orduda kimin ki, hərbi rütbəsi 

böyükdür, o, hərbi rütbəsi kiçi olanlara irad tuta bilər, hərbi intizamı gözləməyi, 

davranma və salamlaşma qaydalarının qorunmasını onlardan tələb edə bilər. 

Rütbəsi kiçik olanlar rütbəsi yüksək olanların tələblərinə danışıqsız əməl 

etməlidirlər. 

Əmrlərin verilməsi və yerinə yetirilməsi qaydalarından danışılarkən 

“Azərbaycan Respublikası Silahlı Qüvvələrinin Daxili Xidmət Nizamnaməsi”ndə öz 

əksini tapmış qaydalar səslənmişdir: 

Hərbi nəzakət və hərbi qulluqçuların davranışından söz açılarkən şagirdlər 

demişlər:   

Şagird Həsən: Ordudakılar bir-birləri ilə səmimi davranmalı, səbirli olmalı, 

mərifət və nəzakət qaydalarını yerinə yetirməlidirlər.  Azərbaycan ordusunun zabiti 

də, əsgəri də nümunəvi davranışı, davranış mədəniyyəti ilə seçilməlidir. 

Dərsdə əsgərin (matrosun) vəzifələri üzərində də dayanılır: 

 Şagird Nəbi: “İstər müharibə, istərsə də sülh şəraitində hər bir əsgər, hər bir 

matros üzərinə düşən hərbi vəzifələrə və tapşırıqlara sözsüz, vaxtında və keyfiyyətlə 

əməl etməlidir. Əsgər və matros döyüş silahını də digər hərbi texnikanı saz saxlamalı, 

ona qayğı ilə yanaşmalıdır. Dərslikdən öyrəndiyimə görə, əsgər manqa komandirinə 

tabe olur. Biz indi ümumtəhsil məktəbində təhsil alırıq. Bir-iki il sonra ordu 

sıralarında olacağıq. Yaxşı cəhətdir ki, indidən bütün bu məsələləri öyrənirik. 

Gələcəkdə bu məlumatlar bizə lazım olacaq. 

Natiq: Çağırışaqədərki hazırlıq fənni bizə çox faydalı bilik və məlumatlar verir. 

İndidən hərbi intizama alışmağa başlayırıq. Dərsdə biz digər məsələlərlə yanaşı 

əsgərin (matrosun) vəzifələri ilə tanış olduq. İndi bilirik ki, orduda hərbi and içəcəyik, 

vəzifəmiz nə olacaq? Hərbi andda səslənən qayda-qanuna, intizam qaydalarına əməl 

etmək, Vətənin müdafiəsində ayıq-sayaq durmaq kimi müqəddəs borcumuzu,  

ölkəmizin Əsas Qanununun – Konstitusiyamızın və qanunun, hüquq qaydalarının 

tələblərini yerinə yetirmək. 

Şagird Mübariz:  “Azərbaycan Respublikası Silahlı Qüvvələrinin Daxili Xidmət 

Nizamnaməsi” mövzusu bizim üçün faydalı oldu. Əsgər kimi Azərbaycan ordusunda 

xidmətin nə demək olduğunu, üzərimizə hansı vəzifələrin düşdüyünü yaxşı bildik. 

Keçdiyimiz bu mövzudan şəxsən mən çox şey götürdüm. Bilirdim və bir daha 

öyrəndim ki, Vətəni müdafiə etmək bizim hər birimizin müqəddəs borcudur. 44 

günlük Vətən müharibəsi iştirakçılarının, şəhidlərin, qazilərin, əsgər və zabitlərin 

hünəri bizim üçün nümunə oldu. Özümüzü onlara bənzədirik. Qəhrəmanların yolunu 

davam etdirməyə, düşmənə layiqli cavab verməyə hər an hazırıq. Hərbi işi indidən – 

məktəb illərindən  öyrənirik. Bilirik ki, gələcəkdə bizdən öz xidməti vəzifəmizi 

şərəflə, yüksək səviyyədə yerinə yetirmək tələb olunacaq. Ona görə hərbi 

nizamnamənin tələblərinə bələd oluruq. Orduda xidmət zamanı istənilən şəraitdə, 

hətta çətin vəziyyətlərdə hərbi sirri gözləməliyik. Komandirlərimizin əmrləri bizim 

üçün qanun olmalıdır. 

Dərsdə “Azərbaycan Respublikası Silahlı Qüvvələrinin İntizam Nizamnaməsi” 

mövzusu ilə bağlı şagirdlər Nizamnamədən aşağıdakı məsələləri diqqət mərkəzinə 

gətirmişlər:   

Şagird Samir:  Söhbət hərbi intizamdan gedir. Nədir hərbi intizam? Ordudakı 

hər kəs – komandirlər də, başqa zabitlər də, əsgər və matroslar da ölkəmizin 

qanunlarında və hərbi nizamnamələrində öz əksini tapmış  qaydaları yerinə 

yetirməlidirlər. Buna hərbi intizam deyilir.   

  XI sinifdə də Çağırışaqədərki hazırlıq fəninin  tədrisinə həftədə 2 saat vaxt 

ayrılır. 

Bu sinifdə Çağırışaqədərki hazırlıq fənni [18] üzrə bir sıra mövzular diqqət 

mərkəzində dayanır. Ümumqoşun Nizamnamələrinin ümumu müddəaları; Daxili 

xidmət Nizamnaməsi; Sıra Nizamnaməsi ilə tanışlıq vacib bilinir. 

“Azərbaycan Respublikası Silahlı Qüvvələrinin Ümumqoşun 

Nizamnamələrinin ümumi müddəaları” mövzusu öyrənilərkən şagirdlər İntizam 

Nizamnaməsi ilə tanış olmuşlar. İntizam nizamnaməsi nəzərdə tutur ki,  komandir  

tabeliyində olan hərbi qulluqçuların ölkəmizin Əsas Qanunun və digər qanunların 

tələblərinin yerinə yetirməsinə nail olsun. Bundan başqa, komandirlərin əmr və 

sərəncamlarına əməl olunmalı, içilmiş Hərbi andın və hərbi nizamnamələrin 

tələblərinin yerinə yetirilməsi təmin edilməlidir. Bütün bunlar ölkəmizin 

müdafiəsinin təşkilinə əlverişli töhfə verir.   

       Şagirdlər eyni zamanda hərbi qulluqçuların sağlamlığının qorunması kimi 

ümdə vəzifəyə də münasibət bildirmişlər. 

Şagird Mərdan: Hər bir hərbi qulluqçu şəxsi və ictimai gigiyena qaydalarını 

gözləməlidir. Bundan başqa, əsgər (matros) və zabitlər, həmçinin komandirlər öz 

sağlamlıqları qayğısına qalmalı,  orqanizmlərini möhkəmləndirməlidirlər.  

Dissertasiyada nəzərdən keçirdiyimiz problem baxımından X və XI  siniflərdə 

tədris olunan Fiziki tərbiyə fənni [41; 42] də zəngin imkanlar verir. Çağırışaqədər 

hazırlıq fənnindən fərqli olaraq Fiziki tərbiyə  fənni I-XI siniflərdə hər həftə 2 saat 

olmaqla keçilir. Biz yalnız X-XI siniflərin ”Fiziki tərbiyə” dərsliyi il tanış olduq.   

X sinif dərsliyi “Giriş” və 3 bölmədən ibarətdir. “Giriş”də   “10-cu sinif 

şagirdlərinin fiziki tərbiyə fənni üzrə bilik, bacarıq və hərəki  qabiliyyətlərinin 

səviyyəsinə olan tələblər”, “10-cu sinifdə diaqnostik qiymətləndirmə zamanı şagirdin 

nümayiş etdirməli olduğu normativlər” kimi məsələlərə yer ayrılmışdır. 

I bölmə “Nəzəri biliklər və informasiya təminatı”, II bölmə “Baza idman 

növləri”, III bölmə “Müstəqil məşğələlər” adlanır. 

Biz “Baza idman növləri” bölməsinə daxil olan “Hərəki qabiliyyətlər və 

onların inkişaf metodları” və “Müstəqil məşğələlər” bölməsinə daxil olan 

“Ümumtəhsil məktəblərində şagirdlərin özünü müdafiə hazırlığı” mövzuları üzərində 

dayandıq, həmin mövzular üzrə məşğələlərdə iştirak etdik. 

XI sinif dərsliyi “Giriş”dən və 3 bölmədən ibarətdir. Bölmələr X sinif  “Fiziki 

tərbiyə” dərsliyində [41] olduğu kimi  adlandırılmışdır: 1. “Nəzəri biliklər və 

informasiya təminatı”; 2.  “Baza idman növləri”, 3. “Müstəqil məşğələlər”. Bölmələr 

22 mövzunu əhatə edir. 

Seçdiyimiz mövzular:  

1. Fiziki hərəkətlərlə məşğul olan zaman şagirdin özünənəzarəti (I bölmədə). 

2. Şagirdlərin özünümüdafiə elementləri (3-cü bölmədə). 

XI sinifdə “Özünənəzarət – sağlamlıq,  fiziki inkişaf,  əhval-ruhiyyənin 

vəziyyəti üzərində aparılan müşahidədir. Bədən tərbiyəsi və idman məşğələlərində 

həyata keçirilən tibbi-pedaqoji nəzarət və özünənəzarət fiziki yükün orqanizmə 

təsirini qiymətləndirməyə və məşq rejimini tənzim etməyə imkan verir”  [42,  s. 15] 

  Hansı məktəbli, o cümlədən yuxarı sinif şagirdi istəməz ki, sağlam həyat tərzi 

keçirsin, xəstəlik nədir bilməsin,  fiziki baxımdan güclü olmasın?!  Sağlamlıq böyük 

dəyərdir. 

Müəllim dərsdə belə bir cəhətə diqqəti yönəldir ki, təşkilatçı şagird öz 

sağlamlığına fikir verməklə yanaşı bu və ya digər məktəblinin müəllimi və valideyni 

kimi sinif yoldaşının sağlamlığını da istəməli, bunun qayğısına qalmalıdır. O, 

özünənəzarət gündəliyi tutmaqla yanaşı sinif yoldaşlarında da belə bir gündəliyinin 

olmasına çalışmalıdır. 

XI sinifdə “Şagirdlərin özünümüdafiə elementləri” mövzusunun [42] tədrisi 

zamanı belə  suallara cavab axtarılır: 

1. Özünümüdafiə hazırlığı nə üçün lazımdır?  

2. Təşkilatçı şagird sinif yoldaşları ilə bu istiqamətdə hansı təşkilatçılıq işləri 

görə bilər? 

Müəllim məlumat verir ki,  özünümüdafiə ilə bağlı zəruri məsələlərlə tanışlıq ona 

görə lazımdır ki, hazırda və gələcəkdə məktəbli çətin vəziyyətlərlə qarşılaşdığı 

təqdirdə özünü müdafiə edə bilsin. Özünümüdafiə hazırlığı elementləri 

gözlənilmədən lazım ola bilər, təhlükəli hallarda adamın köməyinə yetir. 

Özünümüdafiə qabiliyyətinə sahiblənmək üçün lazımınca fiziki güc, zəruri 

reaksiya lazım gəlir. İnsan özünümüdafiə üzrə vacib elementləri bilməklə sadə 

özünümühafizə, müdafiə qaydalarını, bu və ya hücumlardan xilasolma fəndlərini 

sərbəst şəkildə yerinə yetirir və məqsədinə çatır. 

Təşkilatçı şagird bütün bunlara bələd olmaqla bərabər sinif yoldaşlarının da 

özünümüdafiə elementlərinə yiyələnmələrinə kömək göstərməlidir. 

Fiziki tərbiyə fənni aşağıdakı formalarda təşkil edilir və həyata keçirilir: fiziki 

tərbiyə üzrə məşğələlər, səhər gimnastikası, rəsmi fəaliyyət zamanı fiziki tərbiyə, 

kütləvi idman tədbirləri, müstəqil dərslər və ümumi fiziki məşqlər (güc, sürət, 

dözümlülük, maneələri dəf etmək üçün).  

Fiziki hazırlığının müəyyən edilmiş vəzifələri sırasında müəyyən psixoloji 

keyfiyyətlərin təşəkkül tapıb formalaşması ilə bağlı vəzifələri önəmli əhəmiyyət 

daşıyır. Onlardan "özünə inamı və müqaviməti artırmaq” və s. qeyd oluna bilər. 

Fiziki hazırlığın "xüsusi tapşırıqları" siyahısında psixoloji tapşırıqlar aparıcı yerlərdən 

birini tutur. Bu xüsusi vəzifələrə 1) çətin vəziyyətlərdə hərəkət edərkən cəsarət və 

əzmkarlıq tərbiyəsi; 2) qətiyyət və bacarıqlılığı inkişaf etdirmək; 3) ümumi və sürət 

dözümlüyünün, çevikliyin inkişafı. 

Fiziki məşqlərin müəyyən növlərinin müntəzəm icrası bilavasitə, yaxud 

müəyyən əsas xassələrin formalaşmasına dolayı təsir göstərir. 

Fiziki məşqlər yuxarı sinif şagirdinin iradi keyfiyyətlərinin inkişafında 

əhəmiyyətli rol oynayır. Beləliklə, fəaliyyətləri təşkil etmək bacarıqlarının 

yaradılması vacibdir. 

Fəaliyyəti təşkil etmək bacarığının inkişafı imkanları bu məşqlər zamanı 

bədənin ehtiyatlarını bərabər paylamaq qabiliyyətini, onun gücünü və qabiliyyətini 

inkişaf etdirməklə həyata keçirilə bilər. Bundan əlavə, bütün bunlar ağırlıqların 

qaldırılması və daşınması, gimnastika aparatlarında güc məşqləri ilə asanlaşdırıla 

bilər. Bu məşqlər əzələnin əhəmiyyətli dərəcədə gərginliyini tələb edir, çünki onlar 

güc dözümlüyünü inkişaf etdirməyə yönəldilmişdir. Odur ki, göstərilən keyfiyyət 

zehni və fiziki səyləri hesablamaq, onları müəyyən bir zamanda səfərbər etmək 

bacarığını öyrətməklə inkişaf etdirilə bilər. Uzunmüddətli sürət məşqləri (sürətlənmə 

ilə qaçış, maneələri dəf etmək, üzgüçülük və s.) yerinə yetirərkən şagirdin 

fəaliyyətinin təşkili səviyyəsi də artırıla bilər, çünki bu məşqlər sürətə dözümlülüyün 

inkişafına yönəldilmişdir.   

Qətiyyətliliyi inkişaf etdirməyin potensial yollarından biri, dar ayaqda 

əhəmiyyətli bir hündürlükdə hərəkət kimi məşqlərin həyata keçirilməsi hesab edilə 

bilər; hündürlükdən dərinliyə, müxtəlif maneələrin üstündən tullanmaq; gimnastika 

aparatlarından, dayaqlardan, akrobatik məşqlərdən istifadə; xüsusi avadanlıqda 

məşqlər. Belə təlimlərin həyata keçirilməsi şərtləri dəyişdikdə və mürəkkəbləşdikdə 

yenilik, risk və təhlükə elementləri də  artır.  

Bir sıra məşqlərdə (futbol, voleybol, həndbol, orta və uzun məsafələrə qaçış, 

ağırlıq qaldırma və s.) əzmkarlığın inkişafı üçün imkanlar yaradılır. Onların həyata 

keçirilməsi böyük və uzunmüddətli fiziki güc və ehtiyacla əlaqələndirilir.  Rəqabət 

şəraitində zehni stress aradan qaldırılır. Keyfiyyətin yüksəlməsi fiziki gərginlik və 

nevropsik stress şəraitində dəqiq və çevik hərəkət etmək ehtiyacı ilə əlaqəli yerinə 

yetirilən məşqlərin təbiəti ilə təmin edilə bilər. I-XI sinif şagirdlərinin fiziki tərbiyə 

dərslərində, idman oyunlarında iştirakı, hərəkətləri yerinə yetirmələri onların  

müstəqillik səviyyəsinin yüksəldilməsinə müsbət təsir göstərir. Bu keyfiyyətin 

formalaşdırılması imkanı  məşqlər üçün xarakterik olan müstəqil qərarlar qəbul 

etmək öhdəliyi ilə əlaqələndirilir. 

Deməli, qənaətimiz budur ki, təlim prosesində yuxarı sinif şagirdlərində 

təşkilatçılıq qabiliyyətlərinin formalaşdırılması üzrə işin imkanları müəllimlər 

tərəfindən nəzərə alınmalı və həyata keçirilməsi yolları aydın təsəvvür edilməlidir.  

 

 

 

2.2. Sinifdənxaric tədbirlərdə yuxarı sinif şagirdlərində təşkilatçılıq 

qabiliyyətlərinin formalaşdırılması üzrə işin imkanları və həyata keçirilməsi 

yolları 

 

Məktəblilərlə təlim-tərbiyə işlərinin səmərəli  təşkilində sinifdənxaric 

tədbirlərin özünəməxsus özəllikləri və əhəmiyyəti vardır. Sinifdənxaric iş ümumtəhsil 

məktəblərində, təlim prosesində olduğu kimi, üçlü funksiyanı (təhsilləndirici, 

tərbiyələndirici və inkişafetdirici) uğurla həyata keçirir. 

Sosial təhsilin təkmilləşdirilməsi və böyüyən nəslin yaradıcılıq 

qabiliyyətlərinin inkişafı vəzifəsi prioritetlərdən biri sayılır. Sosial tərbiyə iki 

məqsədə yetməyə imkan verir: yeni pedaqoji təfəkkür dövründə təhsilalanların 

sosiallaşmasının uğuru və məktəblilərin, o cümlədən yuxarı sinif şagirdinin fəaliyyət 

subyekti və şəxsiyyət kimi inkişafı. 

Sinifdənxaric işlər məktəblilərin, o cümlədən X-XI sinif şagirdlərinin  

şəxsiyyətini artırır və inkişaf etdirir, bu və ya digər fənni yaxşı  öyrənmək üçün 

motivasiyanı gücləndirir, müstəqilliyin inkişafına şərait yaradır.   

Pedaqoji prosesi idarə etmək təkcə şəxsiyyətə məxsus əqli və fiziki 

qabiliyyətləri inkişaf etdirmək və təkmilləşdirmək, onun davranışında və şüurunda 

arzuolunmaz sosial sapmaları düzəltməyə deyil, eyni zamanda  onu daimi özünü 

təkmilləşdirməyə, onda fiziki inkişafının həyata keçirməsinə tələbatı və təşkilatçılıq 

qabiliyyətləri formalaşdırmağa yönəlir. 

Təlim prosesindən fərqli olaraq, sinifdənxaric işdə könüllülük əsas götürülür. 

Odur ki, sinifdənxaric işin təşkili zamanı şagirdlərin maraq dairəsi öyrənilməlidir. 

Yəni bilmək lazımdır: yuxarı sinif şagirdləri dərsdən əvvəl və ya sonra nə etmək 

istəyir, öz asudə vaxtlarını necə keçirmək fikrindədirlər. 

Onların cəlb olunduqları bu və ya digər fəaliyyət növünün sosial əhəmiyyətli 

istiqamət daşıması məsləhətdir. Bu şəraitdə şagirdin fəaliyyətinə, həmin  fəaliyyət 

növündə onun rolunun fərqinə varılmasına, məktəbin və ya bir qrup həmyaşıdının 

ümumi işində iştirakına motivasiya meydana gəlir. Eyni zamanda şagirdlərin 

təşəbbüsünə arxalanmaq tələb olunur.  

Sinifdənxaric tədbirlər təşkil olunarkən X-XI sinif şagirdlərinin müstəqillik, 

təşəbbüskarlıq, yenilik və təfəkkürün ekssentrikliyi dərəcəsini qiymətləndirmək 

vacibdir. Müəllimin yalnız baş mentor və yaxud peşəkar məsləhətçi rolunu oynaması 

yaxşıdır. 

Sinifdənxaric təlim-tərbiyə-təhsil işinin müvəffəqiyyəti təhsil müəssisəsində 

bütün sinifdənxaric iş sisteminin, eyni zamanda konkret dərnəklərin, idman 

bölmələrinin və ya maraq klublarının fəaliyyətini təkmilləşdirməyi tələbata çevirir.  

Fəaliyyətin məzmunu, təşkilati formaları müəyyənləşdirilərkən   hər bir şagirdin yaş 

və fərdi xüsusiyyətləri diqqət mərkəzində dayanmalı və  nəzərə alınmalıdır. 

Sinifdənxaric təlim-tərbiyə-təhsil işinin səmərəliliyinin başlıca şərti bunların 

birliyini, davamlılığını və qarşılıqlı əlaqəsini təmin etməkdən ibarət olmalıdır  

Sinifdənxaric işin daha çox yayılmış formaları fərdi, qrup halında və kütləvi 

ola bilər. 

Fərdi iş X-XI sinif şagirdlərinin  özünütəhsil etməyə yönəlmiş fərdi müstəqil 

fəaliyyətidir. Müəllim şagirdin fərdi işinin rolunu və yerini konkret şəkildə 

müəyyənləşdirməlidir. O, məktəblilərin fərdi xüsusiyyətlərini müşahidə, müsahibə, 

söhbət və sorğu vasitəsilə öyrənməli,  maraqlarından xəbərdar olmalıdır. 

Təşkilatçı yenidəntərbiyəyə ehtiyacı olan şagirdlərlə, “çətin” yeniyetmələrlə də 

iş aparır. Prof. Ə.Ə. Ağayev  və b. yazırlar: “Çətin uşaq və yeniyetmələrlə iş hökmən 

yenidəntərbiyə kimi pedaqoji prosesi tələb edir.  

Yenidəntərbiyə nədir?  

Uşaq və yeniyetmələrin davranışındakı əyintilərin qarşısının alınması və ya 

onların dəf edilməsi, aradan qaldırılmasıdır. Yenidəntərbiyə - həm tərbiyə olunan, 

həm də tərbiyəçi üçün çox çətin bir prosesidir. Tərbiyə olunan yeni yolun 

perspektivləri ilə maraqlandırılmalıdır. Tərbiyəçi isə insana inanmalı, onun keçmişini 

xatırlamadan bu gününü təhlil etməli, gələcəyini təsəvvür etməlidir. Sosial pedaqoq 

öz işində çox zaman elə düzəlişlərlə rastlaşır ki, bu zaman uşaq öz davranışını 

kökündən dəyişməyə səy göstərir. Şüurunu və səyini, hisslərini və iradəsini, 

fəaliyyətini dəyişməkdə ona kömək etməli olur” [82, s. 151].  

Şagird-təşkilatçı da yuxarıda deyilənləri nəzərə alır, müəllimlərlə, sinif 

rəhbərləri ilə əlbir iş şəraitində sinif yoldaşları arasında səmərəli təşkilatçılıq işləri 

aparmağa çalışır. 

Sinifdənxaric işin ən çox yayılmış formaları bölmələr (texniki, idman, bədii), 

dərnəklər, məruzələrin hazırlanması və müzakirəsi, kiçik layihələrin müdafiəsi; 

dizayn və ya modelləşdirmə fəaliyyəti; ekskursiyaların təşkili, əyani vəsaitlərin 

hazırlanması; laboratoriya işlərinin (tədqiqatların) aparılması, maraqlı insanlarla 

görüşlərin keçirilməsi və s.-dir.   

Qrup halında iş formalarına şagird klubları, məktəb muzeyləri və cəmiyyətlər 

aiddir. Sinifdənxaric işin bu formaları özünüidarə prinsipləri əsasında öz 

fəaliyyətlərini qururlar. Onların hər birinin  öz adları, nizamnamələri olur.  

Klubların işi bir çox hallarda bölmələr halında təşkil edilir. Hazırda 

ümumtəhsil məktəblərində ixtisaslaşdırılmış dərnəklər (ədəbi, tarix, gənc fiziklər, 

kimyaçı, riyaziyyatçı, bacarıqlı əllər, “Yeniyetmə və qanun” və s.) fəaliyyətdədir. 

Daha az yayılmış forma məktəb muzeyinin fəaliyyətidir. 

Ümumtəhsil məktəblərində sinifdənxaric işin kütləvi formaları digər formalarla 

müqayisədə daha geniş yayılmışdır. Bu formalar   bir çox şagirdin eyni zamanda 

sinifdənxaric tədbirlərlə cəlb olunmasını   nəzərdə tutur. Kütləvi formalar 

rəngarənglik, təntənə, parlaqlıq, şagirdlərə böyük emosional təsirlə səciyyələnir. 

Müsabiqə, olimpiada, yarış,  sərgi, oyun bu fəaliyyət növündə iştirakçılardan  hər 

birinin birbaşa fəaliyyətini tələbata çevirir.   

Sinifdənxaric işin müsabiqə, olimpiada və şoular kimi kütləvi fəaliyyət 

formaları aktuallığı ilə diqqət mərkəzinə gəlir. 

Yuxarı sinif şagirdlərində təşkilatçılıq qabiliyyətlərinin formalaşdırılmasında 

şagird özünüidarə orqanları son dərəcə mühüm rol oynayır.  Özünüidarə orqanları 

sinif və ümumməktəb özünüidarə orqanı olmaqla iki yerə ayrılır.  Həm sinif 

özünüidarə orqanının, həm ümumməktəb özünüidarə orqanının   ümumi iclasında 

sədr seçilir. 

Sinif və ümumməktəb özünüidarə orqanlarının hər birində komissiyalar təşkil 

olunur. Özünüidarə orqanları öz fəaliyyətlərini, qarşıda duran vəzifələri həmin 

komissiyaların köməyi ilə həyata keçirir. Hər bir komissiya üzvlərdən və sədrdən 

ibarət olur.  Sinif özünüidarə orqanının da, ümumməktəb şagird özünüidarə orqanının 

da sədri öz təşkilatçılıq funksiyasını, təşkilatçılıq qabiliyyətlərini reallaşdırmaq üçün 

imkanlara malik olur. Eyni zamanda komissiya sədrləri də. 

        Ümumtəhsil məktəblərində özünüidarə orqanlarının fəaliyyətinin səmərəli təşkili 

yuxarı sinif şagirdlərinə sosial münasibətlərin mürəkkəbliyini anlamağa, onlarda 

sosial mövqeyin təşəkkül tapmasına, liderlik funksiyalarının inkişafına  kömək 

göstərir. Özünüidarə orqanlarının fəaliyyətində yaxından iştirak edən   şagirdlər 

özlərində ictimai həyatın çətinliklərini aradan qaldırmaq üçün lazım olan 

keyfiyyətlərə yiyələnirlər.   

  Eksperimentə cəlb edilmiş məktəblərdə özünüidarə orqanlarının fəaliyyətində 

səmərəliliyə nail olmaq, yuxarı sinif şagirdlərində təşkilatçılıq qabiliyyətlərini inkişaf 

etdirmək məqsədilə aşağıdakı funksiyalar əsas götürülürdü: özünüaktivləşmə, 

təşkilatı özünütənzimləmə,  kollektiv özünüidarəetmə. 

   Özünüaktivləşdirmə təşkilatçılıq fəaliyyətində daha çox üzvün fəallığına nail 

olmaq,  yuxarı sinif şagirdlərini müxtəlif tapşırıqların yüksək  səviyyədə yerinə 

yetirilməsi işinə cəlb etmək baxımından əlverişli idi.    

          Təşkilati özünüidarəetmə özünüidarə orqanı üzvləri tərəfindən təşkilati 

funksiyaların yerinə yetirilməsində çevikliyi təmin edirdi. 

 Kollektiv özünüidarəetmə ümumilikdə şagird özünüidarə orqanlarının işinin, 

həmçinin   təşkilatçılarının fəaliyyətinin təhlilini nəzərdə tuturdu.   Bu əsasda 

özünüidarə problemlərinin həllinin daha səmərəli yolları aşkara çıxarılırdı. 

            Özünüidarə orqanlarının fəaliyyəti müəyyən məzmuna malikdir. 

Eksperimentdə iştirak edən məktəblərdə həmin məzmuna daxil idi: yuxarı sinif 

şagirdlərinin öz hüquq və vəzifələrini öyrənmələri; müxtəlif əmək fəaliyyətində 

iştirak; sinifdə və  məktəbdə növbətçilik; sanitar-gigiyena, ümumi təmizlik işlərinin 

təşkilində fəallıq; partaların, stulların  təmiri; məktəbyani sahədə abadlıq işləri 

görmək; mədəni-kütləvi işlərdə yaxından iştirak; tamaşaların hazırlanması; idman 

yarışların təşkili; məktəbdə şifahi jurnalların, divar qəzetlərinin buraxılması və s. 

             Özünüidarə fəaliyyətinin inkişafında əsas  amillərindən biri də şagirdlərin 

təşkilati fəaliyyətə cəlb edilməsidir. Bu hazırlıq üç əsas struktur komponentdən 

ibarətdir:    

          İlk komponent - məlumat xarakterlidir. Təşkilati problemlərin həllinə öz 

köməklərini göstərmək üçün X-XI sinif şagirdlərinə zəruri müxtəlif məlumatlar 

çatdırılır. 

           İkinci komponent konkret fəaliyyət, yaxud  fəaliyyətdə yaxından iştirak 

adlanır. Bu komponent məktəblilərdə təşkilatçılıq vərdişlərinin və qabiliyyətlərinin 

formalaşdırılmasını yönəlmişdir. Haqqında danışılan fəaliyyət şagirdləri təşkilati 

problemlərin həlli üsulları ilə tanış edən müxtəlif fəaliyyətlər zamanı reallaşır. 

 Növbəti, üçüncü komponent (praktik) idarəetmə təcrübəsidir.   

             Pedaqoji liderliyin stimullaşdırılması dördüncü komponentdir. Bu 

komponent şagirdlərin əksəriyyətində liderlik qabiliyyətinin təşəkkülünə  kömək edir. 

Şagird özünüidarə orqanının sədri, yaxud təşkilatçılıq funksiyasını yerinə 

yetirən məktəbli   kollektivin həyatında mühüm rol oynayır, onun mənəvi-psixoloji 

iqliminə müsbət təsir göstərmək imkanına malikdir. O,  yoldaşlarına nümunə olmalı,  

şagird kollektivində səmərəli qarşılıqlı münasibətlərin yaradılmasına maneçilik 

törədən keyfiyyətlərdən (xudpəsəndlik, lovğalıq, yalançılıq, kobudluq, yaltaqlıq, ayrı-

seçkilik salmaq və s.)  uzaq olmalıdır. 

 Sinif və yaxud məktəb özünüidarə orqanları üzvləri arasında anlaşılmazlıq, 

narazılıq halları baş qaldırdıqda özü bu ixtilaflı vəziyyəti aradan qaldırmaqda çətinlik 

çəkdiyi təqdirdə, məktəb direktorunun tərbiyə işləri üzrə müavini, gənclər təşkilatı 

nümayəndəsi, məktəb psixoloqu ilə yaranmış vəziyyəti müzakirə edərək müvafiq 

tədbir görməlidir. Lazım gəldikdə üzr istəmək, səhvini boynuna almaq məsləhət 

bilinir. 

İxtilafların meydana gəlməsinə yol verməmək üçün təşkilatçı şagird kollektiv 

üzvləri ilə münasibətlərində ehtiyatlı olmalı,  davranış və rəftarına, nitqinə, ünsiyyət 

tərzinə, rəhbərlik üslubuna fikir verməlidir. 

Yuxarı sinif şagirdlərində təşkilatçılıq qabiliyyətlərinin uğurla 

formalaşdırılmasında, onların sinif və məktəb yoldaşları ilə qarşılıqlı 

münasibətlərinin normal axarda olmasında müəllim-şagird münasibətlərinin düzgün 

qurulması da lazımdır. Müəllim pedaqoji əməkdaşlığa nail olmalıdır. Təşkilatçı 

şagird, şagird özünüidarə orqanının sədri və müavini   məktəblilərlə davranış və 

rəftar, habelə ünsiyyət tərzini ondan öyrənir. 

Yuxarı sinif şagirdlərində təşkilatçılıq qabiliyyətlərinin təşəkkül tapmasına, 

qeyd etdiyimiz kimi, onların şagird özünüidarə orqanlarında aktiv fəaliyyəti böyük 

rol oynayır. Şagird özünüidarə orqanlarının təşkilinə və fəaliyyətinə şərait yaratmaq  

ümumtəhsil müəssisələrinin başlıca vəzifələrindən biri olmalıdır. 

Özünüidarə öz fəaliyyətini aşağıdakı istiqamətlərdə qurur:  qurumun işinin 

planlaşdırılması, təşkili, nəzarət və hesabatı.   

Şagird özünüidarə orqanlarının fəaliyyəti səmərəli qurulmalıdır. Bu orqanlarda 

iştirak etməklə məktəblilər təşkilatçılıq, müstəqillik, yaradıcılıq, təşəbbüskarlıq 

qabiliyyətlərinə, idrak fəallığına, ictimai fəallığa yiyələnirlər.    

         Həm sinif, həm də ümumməktəb özünüidarə orqanlarının təşkili zamanı  

məktəbli oğlanların və qızların arzu və istəkləri,  maraqları öyrənilib, imkan daxilində 

nəzərə alınmalıdır. 

Gəncə şəhər 15 nömrəli məktəbdə X-XI siniflərdə və məktəbin özündə 

(ümumməktəb) özünüidarə orqanları aşağıdakı kimi təşkil olunmuşdu:  

1. Təlimə ciddi münasibətin aşılanması, təlim müvəffəqiyyətinin təşkili 

komissiyası.  

2. Şagirdlərin mədəni davranışının təmin olunmasına cavabdeh komissiya. 

3. Mədəni-kütləvi işlər üzrə komissiya. 

4. Tərtib işləri üzrə komissiya. Redaksiya heyəti. 

5. Şagirdlərin sağlamlığına nəzarət komissiyası. 

Təlimə ciddi münasibətin aşılanması, təlim müvəffəqiyyətinin təşkili 

komissiyası sinifdə (məktəbdə) təlim prosesinin səmərəli təşkilində, şagirdlərin 

təlimdə  uğurlarının təmin olunmasında, tərbiyəlilik səviyyəsinin yüksəldilməsində 

müəllimlərə öz köməyini göstərir; təlimdə yetirməyən, zəif oxuyan şagirdlərlə işləri 

təşkil edir; “Şagirdlər üçün qaydalar”ın məktəblilər tərəfindən yerinə yetirilməsinə 

nəzarəti həyata keçirir. 

Təşkilatçı şagirdlər   sinif yoldaşlarına kömək göstərməklə ümumi 

mədəniyyətə, təşkilatçılıq qabiliyyətinə, pedaqoji mədəniyyətə yiyələnir, eyni 

zamanda onlarda da təlimə ciddi münasibət formalaşır.  

Mədəni-kütləvi işlər üzrə komissiya sinifdə (məktəbdə) təlimdən sonrakı 

zamanlarda, şagirdlərin asudə vaxtlarında müxtəlif tədbirlər təşkil edir; komissiya 

yaradıcı ideyalar və təkliflər irəli sürür və s.  

Komissiya sinif (məktəb) üzrə adlı-sanlı adamlarla, qazilərlə, Vətən müharibəsi 

(II Qarabağ müharibəsi) iştirakçıları ilə görüşlər, dəyirmi masa ətrafında rəy 

mübadilələri, əxlaqi mövzularda söhbətlər, disputlar, müzakirələr, yarış və 

müsabiqələr, tematik axşamlar, ədəbi gecələr keçirir, ekskursiyalar, teatr 

tamaşalarına, kino filmlərə və sərgilərə baxışlar təşkil edir. 

Bütün bunlar məktəb pedaqoji kollektivinin (sinif rəhbəri, gənclər təşkilatı, 

direktorun tərbiyə işləri üzrə müavini, fənn müəllimi  və b.) rəhbərliyi və yuxarı sinif 

şagirdlərinin təşkilatçılığı ilə reallaşır.  

Şagirdlər haqqında danışılan sinifdənxaric tədbirləri həyata keçirməklə bir 

tərəfdən təşkilatçılıq qabiliyyətinə sahib olur, digər tərəfdən, mənəvi keyfiyyətləri 

(vətənpərvərlik, düzlük və doğruçuluq, yoldaşlıq və dostluq, böyüyə hörmət, 

düşmənə nifrət, ədalətlilik, prinsipiallıq, humanizm, cəsurluq, mərdlik, igidlik,  

sadəlik və təvazökarlıq və s. ) inkişaf edir, dünyagörüşləri genişlənir. 

Tərtib işləri üzrə komissiya. Redaksiya heyəti. Sinif (ümumməktəb)  özünüidarə 

orqanlarının həyatını işıqlandırır; divar qəzetləri hazırlayır; rəsm sərgiləri təşkil edir 

və s. 

Bu işləri yerinə yetirməklə şagirdlərdə peşəyönümü (jurnalistikaya və s. 

maraq), yazı mədəniyyəti, yazılı nitqin inkişafı, öz fikrini yazılı şəkildə  ifadə etməyi 

bacarmaq, öz yazılarında ədalətli, prinsipial, qərəzsiz olmaq və s. müsbət keyfiyyətlər 

inkişaf edir.  

Şagirdlərin sağlamlığına nəzarət komissiyası – məktəblilərlə sağlam həyat 

tərzinin gözəllikləri ilə bağlı söhbət aparır; onlarda öz sağlamlıqlarını qorumaqla 

bağlı tələbatın formalaşmasına çalışır.  Sinfin (məktəbin) bədən tərbiyəsi və idman 

həyatını təşkil edir;  sağlamlıq günləri, idman tədbirləri keçirir və s.  

Bu komissiyanın  səmərəli, məqsədyönlü və sistemli fəaliyyəti nəticəsində 

məktəblilər öz orqanizmlərini möhkəmləndirir, qida mədəniyyətinə yiyələnir, səhər 

gimnastikası ilə məşğul olur, idman bölmələrinə yazılır, məktəbin, rayonun (şəhərin), 

respublikanın idman şərəfini qoruyurlar. 

Eksperimentə cəlb edilmiş məktəblərdə dərs ilinin sonunda istər sinif, istərsə 

də məktəb özünüidarə orqanlarının hesabat-seçki yığıncaqları keçirilirdi. Özünüidarə 

orqanlarının sədrləri ümumi yığıncaqda hesabatla çıxış edirdilər. 

Sinif özünüidarə orqanının iclasları, eyni zamanda hesabat-seçkisi hər bir sinfin 

özündə təşkil olunur, iclasda məktəb direktorunun tərbiyə işləri üzrə müavini, gənclər 

təşkilatının nümayəndəsi, sinif rəhbəri, bəzi fənn müəllimləri iştirak edirdilər. 

 Ümumməktəb şagird özünüidarə orqanı, sinif şagird özünüidarə orqanlarından 

fərqli olaraq yeganə qurumdur   (hər məktəbdə yalnız bir ümumməktəb özünüidarə 

orqanı mövcud olur). Məktəb özünüidarə orqanının hesabat-seçki yığıncağı, adətən 

təhsil müəssisəsinin akt zalında keçirilir, iclasa  fənn müəllimləri, sinif rəhbərləri, 

məktəbin direktoru, müavinləri, gənclər təşkilatı nümayəndəsi qatılırdı. 

Özünüidarə orqanlarının işinin məzmunu təhsil müəssisəsinin təlim-tərbiyə 

vəzifələri, məktəb kollektivinin adət-ənənələri, şagird-təşkilatçının və özünüidarə 

orqanı üzvlərinin hazırlıq səviyyəsi ilə müəyyən edilir. 

Özünüidarə  məktəbli kollektivini təşkiletmənin sınanılmış prinsipi hesab 

olunur.  Şagird özünüidarə orqanları bir sıra funksiyalara malikdir. Onları nəzərdən 

keçirək:   

-yuxarı sinif şagirdlərində rəhbərlik və tabeçilik, təşkiletmə və icraçılıq 

anlayışlarının yaradılması; 

-şagirdlərin hər birinin özünüidarə orqanının fəaliyyətində yaxından iştirak 

etməsinin vacibliyi; 

 -şagirdlərin təlim müvəffəqiyyətinin və nümunəvi davranışının təmin edilməsi;  

-X-XI sinif şagirdlərinin “Şagirdlər üçün qaydalar”ı yerinə yetirmələrinə nail   

olunması; 

-şagirdlərin hüquq və mənafelərinin qorunması. 

Gəncə şəhərinin, Qazax və Göygöl rayonlarının  eksperimentə cəlb edilmiş 

ümumtəhsil məktəblərində (Gəncə: 15, 16, 17; Göygöl: E. Vəliyev adına 5 nömrəli, İ. 

Novruzov adına 4 nömrəli; Qazax rayonu:  Mehdi Hüseyn adına məktəb-lisey, 

Kosalar kənd orta məktəbi) sinif və ümumməktəb şagird özünüidarə orqanlarının işi 

müvafiq Əsasnamə, təhsil ocağının həyatı haqqında Qanunlar, məktəbin 

Nizamnaməsi ilə tənzimlənirdi. 

Özünüidarəetmə orqanlarının fəaliyyəti Əsasnamə, məktəb həyatı haqqında 

Qanunlar, məktəbin Nizamnaməsi və digər normativ sənədlərlə tənzimlənir. 

Özünüidarə orqanları (həm sinif, həm də ümumməktəb) iş planına malik idi. 

Həmin iş planları şagird özünüidarə orqanlarının ümumi yığıncağında müzakirə və 

təsdiq edilirdi. 

Sinif şagird özünüidarə orqanına hər bir sinfin sinif rəhbəri; məktəb üzrə 

özünüidarə orqanının fəaliyyətinə isə, gənclər təşkilatı, məktəb direktoru, direktorun 

tərbiyə işləri üzrə müavini pedaqoji rəhbərliyi həyata keçirirdi. 

Özünüidarə orqanının başlıca vəzifələrinə daxildir: 

-yuxarı sinif şagirdlərində təşkilatçılıq qabiliyyətlərinin inkişaf etdirilməsi; 

-şagirdlərin cavabdehliyinin və müstəqilliyinin bərqərar olmasına imkan verən   

idarəetmə fəaliyyəti elementlərinin məktəblilərə öyrədilməsi; 

-sinifdə, yaxud məktəbdə növbətçiliyin təşkil edilməsi;   

-X-XI sinif şagirdlərinin intellektual səviyyəsinin yüksəldilməsi; 

-məktəblilərin yaradıcı şəxsiyyətinin, idrakı qabiliyyətlərinin formalaşdırılması; 

-sinif və məktəb divar qəzetinin, radio qovşağının köməyilə  özünüidarə 

orqanının fəaliyyəti və uğurları barədə şagirdlərə vaxtaşırı   məlumatın çatdırılması; 

-fəal məktəblilərin rəğbətləndirilməsi; 

- müsabiqələrin keçirilməsi və s. 

İstər sinif, istərsə də ümumməktəb şagird özünüidarə  orqanları planlaşdırma 

işlərini görür; üzvlər arasında vəzifə və tapşırıqları bölüşdürür; sədrin (şagird-

təşkilatçının)  rəhbərliyi altında ümumi yığıncağın qərarlarını yerinə yetirir və s. 

Sinif özünüidarə orqanının da, ümumməktəb özünüidarə orqanının da ali 

orqanı  Özünüidarə Şurası hesab edilir.  

          Şagird özünüidarə orqanının sədri, təşkilatçılıq funksiyasını yerinə yetirən 

məktəbli   kollektivin həyatında mühüm rol oynayır, onun mənəvi-psixoloji iqliminə 

müsbət təsir göstərmək imkanına malikdir. O,  şagirdlərə nümunə olmalı,  şagird 

kollektivində səmərəli qarşılıqlı münasibətlərin yaradılmasına maneçilik törədən 

keyfiyyətlərdən (xudpəsəndlik, lovğalıq, yalançılıq, kobudluq, yaltaqlıq, ayrı-seçkilik 

salmaq və s.)  uzaq olmalıdır. 

 Sinif və yaxud məktəb özünüidarə orqanları üzvləri arasında anlaşılmazlıq, 

narazılıq halları baş qaldırdıqda özü bu ixtilaflı vəziyyəti aradan qaldırmaqda çətinlik 

çəkdiyi təqdirdə, məktəb direktorunun tərbiyə işləri üzrə müavini, gənclər təşkilatı 

nümayəndəsi, məktəb psixoloqu ilə yaranmış vəziyyəti müzakirə edərək müvafiq 

tədbir görməlidir. Lazım gəldikdə üzr istəmək, səhvini boynuna almaq məsləhət 

bilinir. 

 Eksperimentə cəlb edilən ümumtəhsil məktəblərinin X-XI sinif şagirdləri ilə 

aşağıdakı tədbirlərin keçirilməsi diqqət mərkəzində idi. 

Söhbətlər: “Baş komandan Vətən müharibəsindəki qələbənin təşkilatçısı və 

ilhamvericisi idi”, “Zəfər bayramı”, “Azərbaycan Bayrağı günü”, “Milli adət və 

ənənələrimiz”, “Milli Qəhrəmanlarımızın nümunəsində tərbiyə olunaq”, “Vətən 

Müharibəsi qəhrəmanlarımıza bənzəyək”, “Kimə ərə getməli, kimlə evlənməli” və s 

Eksperimentə cəlb olunmuş Gəncə şəhər 15 nömrəli məktəbdə şagirdlərdən  

Vasif, Fərid və Nazimin təşkilatçılıq qabiliyyətlərinin səviyyəsi yüksək idi. Onlar 

ümumməktəb və təhsil aldıqları sinfin şagirdləri ilə apardıqları təlim-tərbiyəvi 

işlərində  fərqlənirdilər. Onların köməyi, təşkilatçılıqları  ilə bir çox şagirdlərin təlimə  

münasibətində  müsbət  irəliləyişlər  baş vermişdi. Başqa sözlə, onlarda təlimə maraq 

yaranmışdı, dərslərinə hazırlaşır, özlərini sinifdə yaxşı aparırdılar. 

Bir çox sinifdənxaric tədbirlər yuxarıda adları çəkilən şagirdlərin 

təşkilatçılıqları ilə yüksək səviyyədə keçirilirdi.  

“Azərbaycanın  Milli Qəhrəmanları” mövzusunda söhbəti nümunə gətirmək 

mümkündür. Təşkilatçı şagirdin təşəbbüsü ilə söhbəti aparmaq məktəbli Nazimə 

tapşırılmışdı. Müəllimlər, məktəblilər tədbirə dəvət olunmuşdular, elan yazılmışdı, 

məktəbin foyesində Milli Qəhrəmanların şəkillərindən ibarət sərgi düzəldilmişdi. 

Söhbətin mətni təşkilatçılar tərəfindən gözdən keçirilmişdi. Tədbirdə dinləyicilərin 

fəallığı təmin edilmişdi: çıxışlar edir, suallar verirdilər. 

Söhbətdə “Vətən müharibəsi” ifadəsindən istifadə olunur. Təşkilatçı şagirdin 

məsləhəti ilə bu ifadə, anlayışla bağlı keçmişə ekskurs edilmişdir. Məlum olduğu 

kimi, 1812-ci il Rusiya və Fransa arasında baş verən müharibə də Vətən müharibəsi;  

1941-1945-ci ildə Almaniya-SSRİ arasındakı müharibə isə, Böyük Vətən müharibəsi 

adlanırdı. II Dünya müharibəsi 1939-cu ildə Almaniya tərəfindən başlamışdı. 

Almaniya 1941-ci il iyunun 22-də SSRİ-yə hücum etmiş, Böyük  Vətən  müharibəsi  

başladı. O zamanlar Azərbaycan Respublikası SSRİ-nin tərkibinə qatıldığından bu 

müharibə bizim üçün də – Böyük Vətən müharibəsi sayılırdı. Həmin müharibədə 300 

mindən çox soydaşımız  həlak oldu.   

Odur ki, həmin günləri istər-istəməz xatırlamalı olur, II Dünya müharibəsi 

cəbhələrində həyatlarını itirmiş həmyerlilərimizi hörmətlə yad edirik. Fəqət bizdən 

ötrü əsl Vətən müharibəsi 2020-ci ildə oldu.  

Erməni-faşist işğalçıları 30 ilə yaxın bir müddətdə ərazimizin beşdə bir 

hissəsini, o cümlədən Ağdam, Füzuli, Cəbrayıl, Qubadlı, Zəngilan, Laçın, Kəlbəcər  

və  Şuşanı tutmuşdular. 2020-ci il sentyabrın 27-də həmin torpaqları  yağı  düşmən  

tapdağından  qurtarmaqdan  ötrü xalqımız ayağa qalxdı, ordumuz Ali Baş Komandan 

İlham Əliyevin başçılığı altında  hərəkətə gəldi. Müharibə meydanında üstünlüyü ələ 

aldıq. Vur-tut 44 gün ərzində düşmən təslim oldu. 

Həm I Qarabağ müharibəsində, həm də II Qarabağ müharibəsində, eyni 

zamanda 1993-2020-ci illərdə Qarabağ münaqişələri vaxtı çoxlu soydaşımız 

Azərbaycanın Milli Qəhrəman fəxri adına layiq görülüb.     

2020-ci ildə respublika Prezidentinin sərəncamı ilə həm də Vətən Müharibəsi 

Qəhrəmanı fəxri adı, orden və medallar da təsis olundu. Daha çox müharibə 

iştirakçısına bu fəxri ad, orden və medallar verildi. 

Söhbət zamanı qeyd olundu ki, milli qəhrəmanların bəziləri canlı əfsanəyə, 

nümunə mənbəyinə çevrilərək,  dünyalarını dəyişmişlər. Bəziləri isə, sağdır, müxtəlif 

təşkilatlarda, idarə və müəssisələrdə, sənaye obyektlərində çalışırlar. Biz milli 

qəhrəmanlardan, Vətən müharibəsi qəhrəmanlarından, döyüşlərdə fərqlənən 

şəxslərdən ibrət götürməliyik. 

Söhbəti aparan şagirdlə tədbirdən sonra söhbət edərkən öyrəndik ki, bu 

söhbətin planını o, təşkilatçı-şagirdlə birlikdə tutub. O, məsləhət görüb ki, söhbət 

zamanı vurğulayım ki, hər bir vətəndaşımız, o cümlədən biz şagirdlər  Azərbaycanın 

Milli Qəhrəmanlarını, Vətən Müharibəsi Qəhrəmanlarını və iştirakçılarını, 

şəhidlərimizi və qazilərimizi yaxından tanımalıyıq. Haqqında söz açılanlar bizim 

rifahımız, Azərbaycanın müstəqilliyi, azadlığı və  ərazi bütövlüyü uğrunda  müharibə 

meydanına atılmışlar. Biz onların keçdikləri həyat yoluna nəzər salaraq,  qəhrəmanlıq 

dərsləri almalıyıq. 

Söhbətə zamanı digər şagirdlərin fəallığı da müşahidə olunmuşdur. 

Şagird Ziyafət. Müharibələr şəhərləri, kəndləri xarabazara çevirir. Ən faciəlisi 

budur ki, yüz minlərlə, milyonlarla insanın canını alır. I Dünya müharibəsində 70 

milyondan çox hərbçi iştirak edirdi. Müharibədə 10 milyon əsgər və zabit həlak oldu, 

təxminən  20 milyon insan yaralandı, əlil oldu.   

Şagird Zülfiyyə: 1939-1945 ildə baş verən İkinci Dünya müharibəsi 10 

milyonlarla insanın həyatına son qoydu. Cəbhədə, əsirlikdə 27 milyon əsgər və zabit 

öldü.   

Şagird Nəriman: I Qarabağ müharibəsi, o cümlədən Dağlıq Qarabağ 

münaqişəsi səbəbindən minlərlə hərbiçimiz və dinc sakinimiz dünyadan köçdü. 

Ermənistan və Qarabağdan 800.000 azərbaycanlı məcburi köçkün vəziyyətinə düşdü.  

Şagird Nəcəf: 1991-1994-cü illərdə Qarabağ ərazisində, eyni zamanda  

sərhədimiz boyunca döyüşlər vaxtı  11 min 557 nəfər  hərbçimiz həlak olub. Ötən   il 

27 sentyabrda başlayıb həmin ilin 10 noyabrında bitən Vətən müharibəsi 

cəbhələrində 2783 nəfər əsgər və zabitimiz dünyalarını dəyişmişlər.    

Tədbirdə qeyd edildi ki, Prezident cənab İlham Əliyevin 2020-ci il  dekabrın 9-

da imzaladığı  sərəncamla  general-mayor Polad İsrayıl oğlu Həşimova – (ölümündən 

sonra), polkovnik İlqar Anzor oğlu Mirzəyevə – (ölümündən sonra), ehtiyatda olan 

baş çavuş İbad Mövsüm oğlu Hüseynova Azərbaycanın Milli Qəhrəmanı adı 

verilmişdir.  

Şagird Mirzə:   Həmin sərəncamla 83 nəfər Vətən Müharibəsi Qəhrəmanı adına 

(onlardan 49 nəfəri sağlığında, 34 nəfəri ölümündən sonra) layiq görülmüşdür.   

Daha sonra Vətən Müharibəsi Qəhrəmanlarını siyahısı oxunmuşdur. 

Şagird Nizami (adları diqqətə çatdırır): general leytenant İlham Mehdiyev, 

general leytenant Hikmət Mirzəyev, general-mayor Namiq İslamzadə, polkovnik 

Zaur Nudirəliyev (ölümündən sonra), polkovnik-leytenant Ramiz Qasımov 

(ölümündən sonra), mayor Elnur Şirinov, kapitan Ceyhun Həsənov, baş leytenant  

Adil İbrahimli (ölümündən sonra),  baş gizir Yaşar Hüseynov, gizir Elyar Vəliyev 

(ölümündən sonra), kiçik gizir Yaşar Əhmədov, əsgər Vüsal Yaqubov və başqaları.         

Şagird konfranslarında çıxışlar: “İdeal oğlanın (qızın) portreti”, “Yaxşı dostu 

necə təsəvvür edirəm”, “Azərbaycanın oğul və qızları Vətən müharibəsi 

cəbhələrində”, “Düşmənə aman vermək olmaz” və s. 

Disputlar: “Kimi xoşbəxt insan hesab etmək olar?”, “İnsan münasibətlərində 

gözəllik”, “Evdəki rahatlıq”, “Gözəl həyat! Bu nə deməkdir?”, “Təhlükəsiz ünsiyyət” 

və s.  

Qazax rayonu Kosalar kənd məktəbində (direktor Samir Hüseynov) XI sinifdə 

“Xoşbəxtliyi nədə görürsən?” mövzusunda disput şagird Ülkər, Çağrışaqədərki 

hazırlıq müəllimi Kərim Xanməmmədov və məktəb kitabxanaçısının təşkilatçılığı ilə 

həyata keçirilmişdir. Təşkilatçılar şagirdlərə tapşırmışlar ki, müdrik insanların, 

şəxsiyyətlərin, filosof, pedaqoq və psixoloqların xoşbəxtliyə dair fikirlərini 

toplasınlar. Çıxışları zamanı onlara münasibət bildirsinlər. Bundan əlavə,  məktəbin 

foyesində - elanlar lövhəsində bildiriş asılmış, orada keçiriləcək tədbirin adı, 

keçirilmə vaxtı və saatı göstərilmiş, kitab sərgisi təşkil olunmuşdu. 

 Tədbiri giriş sözü ilə təşkilatçı-şagird açmış, problemi elan etmiş, əsas 

müddəaları, istiqamətlər barədə məlumat vermişdi.   Disputda dahilərin aşağıdakı 

fikirləri səslənmişdir: 

 *Nə şöhrət, nə yuxu, nə də ki, yemək,  

Həyatın mənası olmasın gərək (Nizami Gəncəvi) 

 *Xoşbəxtliyi dadmağın ən yaxşı yolu onu paylaşmaqdır (Corc Bayron) 

 *Xoşbəxt olmaq üçün xoşbəxtliyin mümkün olduğuna inanmaq lazımdır 

(Tolstoy) 

* Əsla başqalarının xoşbəxtliyinə qibtə etmə, çoxları var ki, sənin yaşadığın 

həyatı istəyirlər...(Rudəki) 

* Xoşbəxtlik düşündüyünüz, söylədiyiniz və etdiyiniz şeyin uyğunlaşma içində 

olduğu zamandır... (Mahatma Gandi) 

Disput zamanı aşağıdakı fikirlər səslənmişdir: 

Şagird Məmməd: Hər bir şəxsə yaşamaq üçün həyat bircə dəfə təqdim edilir. 

Həyat gözəldir, yaşayıb fəaliyyət göstərmək üçün hər cür imkanlar var. Sadəcə gözəl 

yaşamağı, xoşbəxt olmağı bacarmaq hər bir adamın özündən asılıdır. Xoşbəxt olmaq 

üçün lazım deyil ki, hökmən çoxlu pulun, var-dövlətin, maşının olsun. 

Şagird Səmayə: Həyatın mənası nə ola birlər? Xoşbəxtliyə gedən yolu 

müəyyən etmək və həmin yolla getmək. 

Şagird Nadir: Düşünülmüş, cəsarətli  addım insan xoşbəxtliyinin rəhni ola 

bilər. 

Şagird Nisə: Xoşbəxtlik haqqında hər bir şəxsin öz fikri var. Bunu var-

dövlətdə, eyş-işrətdə, yüksək vəzifəyə sahib olmaqda görənlər var. Səhv 

təsəvvürlərdir. Ağıllı olmaq lazımdır. Onda xoşbəxtliyə nail olmaq olar. 

Şagird Rafiq: Aza qane olan, gözütox insan, paxıllıqdan uzaq duran şəxs 

xoşbəxtdir. Həqiqi xoşbəxtlik həyatda fəal tutmaqla qazanılır.   Zəhmətkeş olmaq, öz 

halal əməyi ilə dolanmaq xoşbəxtlik gətirir. Nizami Gəncəvi demişkən: 

 Elə ki böyüdün, belədir qayda, 

Atanın adından sənə nə fayda?!  

Sən aslanlar kimi keç cəbhələrdən,  

Yalnız hünərinin balası ol sən 

Kinofilmlərin müzakirəsi: “Fəryad”, “Dolu” və s. 

Sinifdənxaric işlər X-XI sinif şagirdlərinin fəaliyyətini stimullaşdırır, onların 

təşəbbüskarlığını və yaradıcılığını inkişaf etdirir. Həmin iş formalarının səciyyəvi 

xüsusiyyəti ondan ibarətdir ki, təşkilatçı şagirdlər öz təcrübələrini həmyaşıdlarına, 

sinif şagirdlərinə ötürdükdə, qarşılıqlı öyrənmə prinsipi onlarda ən tam şəkildə həyata 

keçirilir. Bu, kollektivin təlim-tərbiyəvi və təhsil funksiyalarını reallaşdırmağın 

önəmli yollarındandır.   

Yeni pedaqoji təfəkkür şəraitində ümumtəhsil məktəblərində müasir dövrdə 

aşağıdakı problemlər öz aktuallığı ilə diqqət mərkəzində dayanır:   

1. X-XI sinif şagirdlərinin sosial həyatının uyğunlaşdırılması, ümumtəhsil 

məktəbi çərçivəsində ətraf mühitin pedaqoji inkişafı. 

2. Yalnız humanist deyil, eyni zamanda sosial paradiqmalara uyğun olan vahid 

inteqrasiya edilmiş təhsil sistemlərinin yaradılması. 

3. Ümumtəhsil məktəbinin sosial müdafiə funksiyasının gücləndirilməsi, 

şagirdlərin həyatının, fiziki və psixi sağlamlığının mühafizəsi üzrə tədbirlərin 

səmərəliliyinin artırılması. 

4. Klub və istirahət fəaliyyətinin müasirləşdirilməsi, şagirdlərin yeni ictimai 

birliklərinin dəstəklənməsi və təşkili, idarəetmədə, xüsusən məktəblilərin 

özünüidarəsində demokratik prinsiplərin təşviqi. 

Yuxarıdakı müddəaları əsas götürərək, müəllimlər  sinifdənxaric  işlərin 

sistemini təkmilləşdirirlər. Sinif rəhbəri həmin  sistemdə əsas sima olaraq qalır. Onun 

sayəsində müəllim və şagirdlərdən ibarət  humanist birliyin formalaşması 

mümkündür.   

“Sinif rəhbəri haqqında əsasnamə”də məktəblilər, o cümlədən yuxarı sinif 

şagirdləri ilə dərsdənkənar iş xüsusilə diqqət mərkəzində dayanmışdır. 

“...Əsasnamə”nin “Sinif rəhbərinin iş formaları” bəndində deyilir: “Sinif rəhbərinin iş 

formaları yaranmış pedaqoji vəziyyətdən asılı olaraq müəyyənləşdirilir. 

 - sinif kollektivinin dərsdənkənar, məktəbdənkənar işinin, asudə və tətil vaxtı 

tədbirlərin (kollektiv yaradıcılıq işləri, söhbətlər, debatlar, müşavirələr, tamaşalar, 

konsertlər, treninqlər, yarışlar, yürüşlər və ekskursiyalar, müsabiqələr, ictimai-faydalı 

və yaradıcı əmək) təşkili;  

- fərdi iş (söhbətlər, məsləhətlər, fərdi köməyin göstərilməsi, problemlərin 

həllinin birgə axtarışı);  

- qruplarla (yaradıcı qruplar, uşaq parlamentləri, özünüidarəetmə orqanları, 

şuralar) iş” [81].  

Sinif rəhbərinin şagird kollektivi ilə təlim-tərbiyə-təhsil işi məktəblilərin 

cəmiyyətin əxlaqi qaydalarını qəbul etməsinə yönəlmiş şagird davranışının müsbət və 

sosial əhəmiyyətli formalarının şüurlu formalaşdırılmasından ibarətdir.  

Sinifdənxaric tədbirlərin təşkili və həyata keçirilməsi bir çox hallarda 

müəllimin üzərinə düşür, çünki o, çoxfunksiyalı bir vəzifəyə malikdir, şagirdin 

inkişafının nəticələrinə görə müəllimin üzərinə ciddi şəxsi məsuliyyət qoyur. 

Təhsil prosesinin uğuru müəllim, şagird və valideyn arasında münasibətlərin 

necə inkişaf etməsindən xeyli dərəcədə asılıdır. 

Sinif kollektivi üçün sinifdənxaric işin tədbirinin təşkili, birincisi, minnətdar 

bir iş deyil (narazı uşaq/valideyn həmişə olacaq), ikincisi, çox məsuliyyətlidir: 

hazırlıq işləri, ssenarinin yazılması, məşqlər, həmçinin müəllimlə, valideynlərlə 

əməkdaşlıq və s.  

Müəllim sinifdənxaric işlərin təşkili vəzifəsinin öhdəsindən necə gələ bilər? Bu 

kontekstdə tədbirlərin təşkilində şagirdlərin valideynlərinin də iştirakı vacibdir. Birgə 

tədbirlərin hazırlanması məktəb-ailə səviyyəsində əlaqələrin qurulmasının önəmli 

yoludur. Bu sahədə sinif rəhbərinin rolu böyükdür. O, bir növ dirijor kimi çıxış edir,  

eyni zamanda valideynlər və X-XI sinif şagirdləri  arasında əlaqə rolunu oynayır. 

Müəllim və valideynlər arasında qarşılıqlı əlaqənin aşağıdakı şəkildə olması 

mümkündür:   

-asudə vaxtın keçirilməsinə kömək: sinifdənxaric mədəni, idman, intellektual 

səciyyəli işlər; 

-şagirdlərin ata-analarının axtarışa və ya hadisənin ssenarisinin hazırlanması 

prosesinə qoşulması; 

-sinifdənxaric işin  formasını seçmək hüququna malik olmaq; 

-tədbir üçün geyimin  tapılmasına kömək; 

-məşqlərin təşkili üçün birgə fəaliyyətdə səylərin birləşdirilməsi; 

-ustad dərsləri, dərs saatları kimi şagirdlər və valideynlərin birgə fəaliyyəti 

üçün müxtəlif proqramların nəzərdə tutulması.  

 Uşaqlarla  sinifdənxaric tədbirin müxtəlif formalarının hazırlanıb həyata 

keçirilməsində valideynlərin iştirakı, müəllimlə əməkdaşlıq, tərtib edilmiş planların  

müzakirəsi və tətbiqi hazırda hər bir şagirdin özünü reallaşdırmasından ötrü  təbii 

əsasların formalaşdırılması baxımından səmərəli və ayrılmaz vasitədir.  

Müəllimlər və valideynlər arasında əməkdaşlıq bütün səylərin 

birləşdirilməsinə, qarşıya qoyulan vəzifələrin birgə həllinə, X-XI sinif şagirdlərinin 

həyatı üçün səmimi,  mehriban mühitin bərqərar olmasına, valideynlərin müəllim və 

şagirdlərlə birlikdə yaradıcılıq bacarıqlarını mənimsəməsinə imkan verir.   

Bu və ya sinifdənxaric işin rəsmi hissəsinin birlikdə müzakirəsi keçirilməlidir.  

Müəllim tədbirin təşkilində kömək göstərmək istəyən, eyni zamanda tədbir 

iştirakçılarının fikirlərini dinləyən (əks etdirən) hər kəsə minnətdarlıq etməlidir.  

Yeni il tədbirinin təşkilində həm şagirdlər, həm də valideynlər iştirak ediblər. 

Bəziləri akt zalını bəzəyərək və fotozona üzərində düşünərək Yeni il əhval-ruhiyyəsi 

yaratmış, bəziləri ssenariyə uyğun olaraq rolları öyrənmişlər. Kimlər isə kostyumlar 

hazırlamışlar. 

 “8 Mart” kimi bayramların təşkili də bir neçə mərhələdən ibarət olub: ssenari 

tərtib etmək, geyim seçimi, oyunlar üçün çoxlu sayda rekvizit axtarışı. Tədbirlər 

idrak fəaliyyətinə məcburi daxil edilməklə, oynaq şəkildə keçirilir - bayramın tarixi 

və adət-ənənələrinin maraqlı və füsunkar izahları mühüm elementə çevrilir. “Vətən 

Müdafiəçiləri Günü”ndə isə uşaqlara müxtəlif növ silahlar nümayiş etdiril. 

Şagirdlər “Payız festivalı" üçün valideynləri ilə birgə plakat hazırlamalı idilər, 

tədbirin təşkilində yaradıcılıq nümayiş etdirmək, payız haqqında əsərləri yada salmaq 

lazım idi. Şənlikdə iştirakın nəticələrinə görə “Cənab və xanım Payız” adına 

səsvermədə iştirak, hədiyyə seçiminin orijinal üsulu uşaqlarda maraq doğurmuşdur.   

Yuxarı sinif şagirdləri təşkilatçılıq qabiliyyətlərinin əxz edilməsi yollarına və 

onlardan praktikada istifadə etmək bacarığına  yiyələnməlidirlər. 

Məqsədlər: 

1. X-XI sinif şagirdlərinin təlimi-tərbiyəsi-təhsili  üzrə iş sistemi;   

2. Ayrı-ayrı tapşırıqlar vasitəsilə təşkilatçılıq qabiliyyətlərini inkişaf etdirmək; 

3. Sinifdənxaric fəaliyyətlər üçün qeydləri aparmaq; müsabiqələr. 

Birinci mərhələdə “Təşkilatçılıq qabiliyyətlərini müəyyənləşdirməkdən ötrü 

test”dən faydalanılır; ikinci mərhələdə şagirdlər müxtəlif növ tapşırıqlarla işləməyə 

alışdırılır. 

Təşkilatçılıq qabiliyyətlərini aşağıdakı diaqnostik üsullarla inkişaf etdirmək 

məqsədəuyğundur: “Rol gözləntiləri”, “Təşkilati dominolar”, “Kütləvi oyun”, 

“Nəqliyyatda vəziyyət”. 

Məsələn, “Rol gözləntiləri” metodologiyasının məqsədi aşağıdakı meyarlara 

əsasən liderin rol statusunu və ifaçı tipini müəyyən etmək idi: ideoloq, təşkilatçı, 

ifaçı. Nəticə şagirdlərin hər birinin müəyyən bir rolda aldığı seçimlərin sayı, xülasə 

formasında qeyd olunurdu. Bu diaqnozun forması fərdi, ilkin və ikincil ölçmələr üçün 

idi. 

 Tədbirin gedişində sinifdə alt qruplar sistemi quruldu. Sinfin ümumi sayından 

8 şagird ideoloq kateqoriyasına daxil idi. İdeoloqlar ideyanı təbliğ edən şagirdlər idi.  

Təşkilatçı  müxtəlif tədbirləri təşkil edən, onları layiqli səviyyədə təmin edən 

şəxsdir. O,  planlar hazırlayır, ssenari tərtib edir, sinifdənxaric tədbirin səmərəli 

şəkildə həyata keçirilməsinə çalışır, bunun üçün əlverişli şəraitdən faydalanır.  

 "Nəqliyyatda vəziyyət" adlı növbəti oyun bütün əvvəlki mərhələlərin 

praktikada həyata keçirilməsini təmin edir. 

Oyunun məqsədi: maraqların toqquşması zamanı danışıqlar aparmaq 

bacarığında təcrübə qazanmaq. 

Otaqda stullar yerləşdirilir: ikisi bir-birinin yanındadır (avtobusda cüt 

oturacaqları təqlid edir), biri öndədir. Oyunda üç iştirakçı var (iki üstəgəl bir). İkisi 

üçüncüdən, üçüncüsü ikisindən gizli təlimat alır. İkisinin tapşırığı: "Avtobusa min" və 

hər ikisi üçün vacib bir mövzu haqqında danışmaq üçün bir-birinin yanında oturun.  

Üçüncü iştirakçının vəzifəsi: qoşalaşmış yerlərdən birini tutmaq. Məsələn, 

"pəncərənin yanında".  

Müzakirə: oyun iştirakçıları suallara cavab verirlər: 

• Nə üçün “üçüncü” hələ də öz yerini itirdi (yaxud əksinə, güzəştə getmədi)? 

• “Üçüncü”nün bu məkanı boşaltmaq istədiyi vaxtlar olubmu? 

• Oyunçular özlərini necə hiss edirdilər? 

• Problemin həlli kimin yolu daha uğurludur? 

• Uğurun (və ya əksinə, uğursuzluğun) səbəbi nə idi? 

Sinifdənxaric iş formal olaraq təhsil prosesinə daxil edilmir, əslində, şagirdin 

ahəngdar və bacarıqlı şəxsiyyətini inkişaf etdirmək üçün ən təsirli vasitədir. 

Sinifdənxaric məşğələlər zamanı şagirdlər  bir-biri ilə fəal əməkdaşlıq etməyi, 

tolerant davranış və ünsiyyət bacarıqlarını öyrənirlər. 

Yuxarıda nəzərdən keçirilən məsələlərlə bağlı aşağıdakı ümumiləşdirməni 

aparmaq mümkündür: sinifdənxaric tədbirlər zamanı məktəblilərində təşkilatçılıq 

qabiliyyətlərinin formalaşdırılması üzrə işin imkanları və həyata keçirilməsi yolları 

pedaqoji kollektivlərin üzvlərinə aydın olmalıdır. 

 

2.3. Yuxarı sinif şagirdlərində təşkilatçılıq qabiliyyətlərinin 

formalaşdırılması üzrə işə pedaqoji rəhbərlik 

 

Pedaqoji proses – istər təlim prosesi, istərsə də sinifdənxaric və 

məktəbdənkənar tədbirlər pedaqoji kollektivin yarı-ayrı üzvləri (fənn müəllimləri, 

sinif rəhbərləri, uşaq birliyi rəhbəri, gənclər təşkilatı rəhbəri, direktorun tərbiyə işləri 

üzrə müavini, kitabxanaçı, praktik psixoloq və b.) tərəfindən həyata keçirilsə də,  bu 

işlərə pedaqoji rəhbərlik lazım gəlir. Eksperimentə cəlb edilmiş ümumtəhsil 

məktəblərində digər tədbirlərlə yanaşı şagirdlərdə təşkilatçılıq qabiliyyətlərinin 

formalaşdırılması kimi mühüm  işə pedaqoji rəhbərlik həyata keçirilirdi. 

Şagird kollektivinin pedaqoji idarəetmə təcrübəsində bir sıra tələblərə 

(qaydalara) riayət etmək lazımdır: 

1) pedaqoji rəhbərliyin şagirdlərin təbii müstəqillik  təşəbbüsünün  

təşəbbüskarlıq göstərmək istəyi ilə birləşdirilməsi məqsədəuyğundur; 

2) kollektiv dinamik sistemdir, daim dəyişir və inkişaf edir. Odur ki,   onlara 

pedaqoji rəhbərlik də dəyişməz qala bilməz; 

3) sinif rəhbəri yalnız sinifdə işləyən müəllim kollektivinə arxalandıqda, digər 

kollektivlərlə əməkdaşlıq etdikdə, ailə ilə əlaqə saxladıqda yüksək səmərəliliyə nail 

olur; 

4) formalizm təhsilin ən qatı düşmənidir. Dəyərlərin prioritetini müəllim 

formalaşdırır: o, şagirdlərinə hansı nümunələri təqdim edirsə, onlarda həmin 

keyfiyyətlər formalaşır; 

5) düzgün rəhbərliyin göstəricisi - sinif həyatının ən mühüm məsələlərinə dair 

kollektivdə ümumi fikrin olmasıdır; 

6) tərbiyənin demokratikləşməsi kollektiv üzvlərinin öz vəzifələrini yerinə 

yetirməsinə nəzarətin ləğvi demək deyil. Nəzarət sistemi kollektivin və hər bir 

şagirdin (şaquli) inkişafının getdikcə daha yüksək səviyyəsinə yönəldilir və xüsusi 

olaraq əsas kollektivdə  (üfüqi) nəzarət və özünənəzarəti reallaşdırır; 

7) kollektivdə şəxsiyyətlərarası münasibətlər çoxsəviyyəli struktura (şəxsi, 

tərəfdaşlıq, həvəsləndirici) malikdir. Bu, pedaqoqu kollektiv qarşılıqlı fəaliyyətinin 

belə bir təşkilinə məcbur edir ki, kollektiv üzvləri arasında həmin münasibətlər 

dostluq birliyi, ünsiyyət, əməkdaşlıq prosesində birləşir. Müəllim şagirdləri 

tolerantlığa alışdırır,  başqalarının nöqsanlarına münasibətdə səbirli olmağı, əsassız 

hərəkətləri,   incitmələri bağışlamağı öyrədir; 

8) fərdi tapşırıqların hazırlanmasında təkcə kollektivin ehtiyaclarından deyil, 

həm də şagirdlərin öz imkanlarından və maraqlarından çıxış etmək lazımdır; 

9) məktəblinin kollektivdəki mövqeyi aşağıdakılardan asılıdır: 

-şagirdin özünün xüsusiyyətlərindən; 

-onun əxlaqi xarakterini səciyyələndirən xüsusiyyətlərindən; 

-fiziki məlumatlardan; 

-kollektiv münasibətlərdə qəbul edilmiş norma və standartlardan.  

Yuxarı sinif şagirdlərində təşkilatçılıq qabiliyyətlərinin formalaşdırılması 

sahəsində  pedaqoji rəhbərlik kimi son dərəcə mühüm işdə məktəb kollektivinin 

üzvləri yaxından iştirak etməlidirlər. Bu istiqamətdə məktəb direktoru, onun 

müavinləri, sinif rəhbərləri, fənn  müəllimləri və  şagird təşkilatları səmərəli fəaliyyət 

göstərməlidirlər. 

Məktəb direktoru və onun müavinləri “Ümumtəhsil məktəbinin Nümunəvi 

Nizamnaməsi”nin tələblərini əsas tutaraq X-XI sinif şagirdlərində təşkilatçılıq 

qabiliyyətlərinin inkişaf etdirilməsinə nail ola bilərlər.   

“Ümumtəhsil məktəbində təhsilalanların hüquq və vəzifələri” adlanan 7-ci 

bənddə deyilir:  

7.1.6. Təhsil prosesinin təşkilində və idarə olunmasında iştirak etmək, öz fikir 

və mülahizələrini sərbəst ifadə etmək; 

“Ümumtəhsil məktəbində təhsilverənlərin hüquq və vəzifələri” adlanan 8-ci 

bənddə oxuyuruq:  

8.2.3. təhsilalanlarda fəal vətəndaşlıq mövqeyi formalaşdırmaq, onları 

vətənpərvərlik və azərbaycançılıq ruhunda tərbiyə etmək, müstəqil həyata və əmək 

fəaliyyətinə hazırlamaq; 

8.2.6. təhsilalanların şərəf və ləyaqətinə hörmət etmək və s. 

“Ümumtəhsil məktəbində təlim-tərbiyə prosesinin təşkili” bəndində deyilir: 

“4.3. Pedaqoji prosesin “müəllim-şagird” əməkdaşlığı üzərində qurulması; 4.18. 

Ümumtəhsil məktəbində şagirdlərin təşkilatlanmasını, onlarda icraçılıq, təşkilatçılıq 

və ilkin idarəetmə bacarıqlarının formalaşdırılmasını təmin etmək məqsədi ilə 

birliklər, qanunvericilik əsasında fəaliyyət göstərən uşaq və gənclər ictimai 

təşkilatlarının orqanları yaradıla bilər” [93]. 

Göründüyü kimi, “Ümumtəhsil məktəbinin Nümunəvi Nizamnaməsi” yuxarı 

sinif şagirdlərinin təşkilatçılıq qabiliyyətlərinin formalaşdırılmasını vacib sayır. 

        “Ümumtəhsil məktəbində təlim-tərbiyə prosesinin təşkili” adlanan dördüncü 

maddənin 19-cu bəndində göstərilir ki, “Ümumtəhsil məktəbində şagirdlərin 

təşkilatlanmasını, onlarda icraçılıq, təşkilatçılıq və ilkin idarəetmə bacarıqlarının 

formalaşmasını təmin etmək məqsədi ilə birliklər, eləcə də qanunvericilik əsasında 

fəaliyyət göstərən uşaq və gənclər ictimai təşkilatlarının orqanları yaradıla bilər” 

[93]. 

Eksperimentdə iştirak edən ümumməktəb və sinif şagird özünüidarə orqanları bu 

sahədə mühüm rol oynayırdılar.  Onların təşkili idarəolunmanın demokratikliyini və 

şəffaflığını təmin etmək məqsədi daşıyır. Şagird özünüidarə orqanları ümumtəhsil 

məktəblərində, təhsilalanlar, o cümlədən yuxarı sinif şagirdləri arasında sağlam 

mənəvi-psixoloji iqlimin bərqərar olmasında öz töhfələrini verirlər. Özünüidarə 

orqanlarının fəalları sinif rəhbərlərinin, tərbiyə işləri üzrə direktor müavininin 

rəhbərliyi ilə təlim-tərbiyə prosesinin təşkilində və idarə olunmasında yaxından 

iştirak edir, təşəbbüskarlıq göstərir, lazım gəldikdə öz fikir və mülahizələrini 

bildirirlər. 

Yuxarı sinif şagirdlərində  təşkilatçılıq qabiliyyətlərinin formalaşdırılmasında    

gənclər təşkilatının məktəbdəki nümayəndəsi də  zəngin imkanlara malikdir. Gənclər 

təşkilatları sinif rəhbərləri, məktəb psixoloqu, kitabxanaçısı, eyni zamanda tərbiyə 

işləri üzrə direktor müavini, məktəb şagird özünüidarə orqanı sədri  ilə sıx 

əməkdaşlıq şəraitində fəaliyyət göstərir.  

Təhsilalanların, o cümlədən yuxarı sinif şagirdlərində təşkilatçılıq 

 qabiliyyətlərinin inkişaf etdirilməsi sahəsində ümumtəhsil məktəblərində fəaliyyət 

göstərən pedaqoji şuralar mühüm işlər görə bilərlər. Məlum olduğu kimi, pedaqoji 

şura təhsil müəssisəsinin ali orqanıdır.  Pedaqoji şura təlim-tərbiyə işləri ilə yanaşı, 

şagirdlərin təşkilatçılıq fəaliyyətlərinə də rəhbərliyi həyata keçirməlidir və 

eksperimentə cəlb edilmiş məktəblərdə bu işlə məşğul idilər. İldə heç olmasa bir dəfə 

ümumməktəb özünüidarə orqanının, seçmə yolla X-XI siniflərdən birinin, yaxud bir 

neçəsinin özünüidarə orqanı rəhbərinin, təşkilatçı şagirdin, sinif rəhbərinin, 

direktorun tərbiyə işləri üzrə direktor müavininin hesabatı dinlənilirdi. 

   Biz “Sinif rəhbəri haqqında əsasnamə” [81] ilə də tanış olduq. 

“Sinif rəhbəri haqqında Əsasnamə”də sinif rəhbərinin fəaliyyət  

istiqamətlərinə; hüquqlarına və vəzifələrinə (təlim prosesinin təşkili; təşkilati-

koordinasiya işi; kommunikativ iş; təhlil-proqnozlaşdırma işi); iş formalarına; sinif 

rəhbərinin iş rejiminə; onun fəaliyyətinin dəyərləndirilməsi meyarlarına 

(məhsuldarlıq meyarı, fəaliyyət meyarı); şagirdlərlə tərbiyə işinin təşkilinə; 

valideynlərlə apardığı  işlərə; sinif rəhbərinin fəaliyyət sahələrinə  aydınlıq 

gətirilmişdir.  

         “Əsasnamə”də şagird özünüidarəsi özünəməxsus yer tutur. “Sinif rəhbərinin 

fəaliyyət istiqamətləri”ndə özünüidarə orqanlarının təşkilinin və fəaliyyətinin 

zəruriliyi xüsusi qeyd olunur. “Əsasnamə”də nəzərdə tutulduğuna görə, sinif 

kollektivinin təşkili və inkişaf etdirilməsi; şagird özünüidarəsini inkişaf etdirməklə 

təhsilalanların, o cümlədən yuxarı sinif şagirdlərinin sosial əhəmiyyətli, yaradıcı 

fəaliyyətlərini təşkil etmək önəmli sayılır. 

Sinif rəhbərinin hüquqlarından danışılarkən  diqqət “məktəb özünüidarəetmə 

orqanlarında şəxsi şərəf və ləyaqətini qorumaq və sinif kollektivində sinifdənxaric 

işin vəziyyətinin qiymətləndirilməsində mövqeyini müdafiə etmək” kimi mühüm 

məsələyə yönəldilir. 

“Sinif rəhbəri haqqında Əsasnamə”nin “Şagirdlərlə tərbiyə işinin təşkili” 

bölməsində “kütləvi tərbiyə işləri; sinif kollektivinin məktəbin ümumi işlərində 

iştirakı; sinfin məktəbdənkənar tədbirlərdə iştirakının təşkili;  təhsilalanların sosial 

müdafiəsi, müəllim-şagird, şagird-şagird ixtilaflarını həll etmək bacarığı; hər bir 

şagirdin  faydalı fəaliyyətə cəlb olunması kimi zəruri məsələlərlə yanaşı eyni 

zamanda şagird özünüidarəsinin  inkişaf etdirilməsi” diqqət mərkəzinə gətirilir. 

Yuxarı sinif şagirdlərində təşkilatçılıq qabiliyyətlərinin formalaşdırılmasında 

sinif rəhbəri və gənclər təşkilatının qarşılıqlı əlaqəsi bəzi cəhətlərlə şərtlənir. Onları 

nəzərdən keçirək: 

1) Gənclər təşkilatı yuxarı siniflərin özünüidarə orqanları rəhbərlərini öz 

iclaslarına dəvət edir. Bu iclaslarda gənclər təşkilatın vəzifələri, görülməsi nəzərdə 

tutulan tədbirlərin məzmunu, fəaliyyətin təkmilləşdirilməsi məsələləri: hesabatı, 

hesabat seçkisi, məktəblilərin təlim-tərbiyəsi, intizamı ilə əlaqədar məsələlər 

müzakirə olunur.   

2) Bu və ya digər məktəblinin təlimi, tərbiyəsi və intizamı ilə bağlı məsələ 

nəzərdən keçirilir; 

  3) İclasda hər hansı  ümumməktəb tədbirinin təşkili və  həyata keçirilməsinə 

köməklə bağlı məsələyə baxılır;   

4) Gənclər təşkilatı şagirdlərin asudə vaxtının təşkili qayğısına qalır,  

davranışlarına nəzarət edir;   

          5) Yuxarı sinif şagirdlərinin məktəbdənkənar tədbirlərini təşkil edir; 

        Sinif rəhbərləri: 

1) sinif şagird kollektivinin təşkili; 

2) bu və ya digər sinif tədbirinin hazırlanmasına kömək göstərmək; 

3) sinif özünüidarə orqanlarına seçkilərini təşkil etmək; 

 4) şagird kollektivinin ictimai fəallıq qabiliyyətini yüksəltmək və s. məsələlərlə 

bağlı gənclər təşkilatına müraciət edirlər. 

           Məktəbdə şagird özünüidarə orqanlarına  pedaqoji rəhbərlik  sistemli, 

məqsədyönlü və fasiləsiz şəkildə həyata keçirilməlidir. Tədqiqatlardan görünür ki,    

bir sıra hallarda pedaqoji rəhbərlik lazımi şəkildə qurulmur. Burada başlıca olaraq 

aşağıdakı nöqsanlar özünü göstərir: a) sinif şagird özünü idarəsinə - sinir rəhbəri, 

ümumməktəb özünüidarə orqanına – məktəb direktorunun tərbiyə işləri üzrə müavini, 

yaxud gənclər təşkilatı nümayəndəsi ehtiyac olmadan qəyyumluq edir; b) yaxud sinif 

özünüidarə orqanının da, ümumməktəb şagird özünüidarə orqanının da fəaliyyətinə 

pedaqoji rəhbərlik həyata keçirilmir, bu orqanlar yalnız sədrlərinin bildikləri kimi öz 

fəaliyyətlərini qururlar. 

 Bu mövqelərin hər ikisi yolverilməzdir. Ümumtəhsil məktəblərinin pedaqoji 

kollektivləri özünüidarə orqanlarının müstəqilliyinə geniş yer verməklə və 

təşəbbüslərini alqışlamaqla, təqdir etməklə onların fəaliyyətlərinə istiqamət verməli, 

öz məsləhət və tövsiyələri ilə bu seçkili orqanların işlərini təkmilləşdirməlidirlər. 

         Eksperimentə cəlb edilmiş məktəblərdə pedaqoji rəhbərlik günün tələbləri 

səviyyəsində idi.  Pedaqoji kollektivin ayrı-ayrı üzvləri özünüidarə orqanlarının bu və 

ya digər komissiyasına təhkim edilirdilər ki, lazım gələndə, bir çətinlik yarananda 

onlara müraciət olunsun. Belə ki, ümumməktəb şagird özünüidarə orqanının “Təlimə 

ciddi münasibətin yaradılması, təlim müvəffəqiyyətinin təşkili komissiyası”na -  

təlim-tərbiyə işləri üzrə direktor müavini;  “Şagirdlərin mədəni davranışının təmin 

olunmasına cavabdeh komissiya”sına direktorun tərbiyə işləri üzrə direktor müavini; 

“Şagirdlərin sağlamlığına nəzarət komissiyası”ına – məktəb həkimi və fiziki tərbiyə 

müəllimi;  “Mədəni-kütləvi işlər üzrə komissiya”sına –ədəbiyyat və yaxud musiqi 

müəllimi; “Tərtib işləri üzrə komissiya. Redaksiya heyəti”nə -  təsviri incəsənət 

müəllimi rəhbərlik edirdi. 

 Məktəbin direktoru da həmin müəllimlər və sinif rəhbərlərinin köməyi ilə 

vahid plan əsasında şagird özünüidarə orqanlarının fəaliyyətini istiqamətləndirirdi. 

Pedaqoji fəaliyyət həmişə konkret tarixi xarakter daşıyır.  

Pedaqoji fəaliyyətin ilkin komponenti müəllimin sosial inkişaf meylləri, 

şagirdlərə verilən zəruri tələblərə dair bilikləridir. Bu komponent pedaqoji fəaliyyətin 

xarakterini və məzmununu, onun məqsəd və vəzifələrini müəyyən edir. Bütün bunlar 

da şəxsiyyətin təşəkkülü   üçün son dərəcə vacibdir. 

 İkinci komponenti lazımi elmi biliklər, bacarıq və qabiliyyətlər, bəşəriyyətin 

mədəniyyət, ictimai və istehsalat münasibətləri ilə bağlı qazandığı təcrübənin 

əsaslarıdır. Onlar  ümumiləşdirilərək, cilalanaraq böyüyən gənc nəsillərə çatdırılır. 

Bu əsasların mənimsənilməsi insanda həyata şüurlu münasibət - dünyagörüşünün 

təşəkkül tapmasına öz köməyini göstərir.  

Üçüncü komponenti pedaqoji bilik, təhsil təcrübəsi, bacarıq və intuisiya təşkil 

edir.  

Məktəblilərin, o cümlədən X-XI sinif şagirdlərinin təşkilatçılıq kimi mühüm 

fəaliyyətini formalaşdırmaq üçün onların zəruri bilik, bacarıq və vərdişlərə sahib 

olmaları, məktəbdə öz yoldaşlarına, yaşadığı məhəllədə həmyaşıdlarına, eyni 

zamanda ətraf aləmin hadisələrinə münasibətin təşəkkülü prosesinin qanunlarını 

dərindən bilmələri tələbata çevrilir. Müəllim bu biliklərdən praktikada faydalanmağı 

təhsilalanlara öyrətməlidir.   

Pedaqoji rəhbərliyi həyata keçirən müəllim şagirdlərlə işləmək prinsiplərini 

bilməli, aşağıdakıları nəzərə almalıdır: şagirdləri sevmək, qorumaq lazımdır;  onlara 

nə fiziki, nə də mənəvi baxımdan zərər yetirilməməlidir; şagirdlərdə yalnız müsbət 

cəhətləri görmək lazımdır;  onlara düşünməyi, müstəqil fikir yürütməyi, 

təşəbbüskarlıq göstərməyi, təşkilatçılığı  öyrətmək məqsədəuyğundur;   müəllim 

məktəblilərin dostu və köməkçisi olmağa adət etməlidir;  şagirdlərin fərdi və yaş 

xüsusiyyətləri, temperament tipləri nəzərə alınmalıdır və s. 

Məktəb direktorunun vəzifəsi təkcə təlim-tərbiyə prosesinə rəhbərliyin əsas 

məsələlərindən xəbərdar olmaqla məhdudlaşmır. Məktəbə rəhbərlik, hər şeydən əvvəl 

elmi xarakter daşımalıdır. Odur ki, məktəb direktoru tərbiyə və təhsil haqqında elmi, 

məktəb kollektivini təşkil etməyin qaydalarını yaxşı bilməli, öz peşəsinin ustası, 

səriştəli rəhbər və idarəedən olmalı, yeniyetməyə, o cümlədən yuxarı sinif 

şagirdlərinə təsir göstərməyin sirrinə yiyələnməlidir. Məktəb direktoru müəllim və 

şagirdlərin yalnız o təqdirdə nüfuzlu hamisi olur ki,  müəllim və tərbiyəçi kimi öz 

ustalığını daim təkmilləşdirmək qayğısına qalsın. Təcrübəli və qabaqcıl direktor, hər 

şeydən əvvəl yalnız dərs dediyi məktəblilərə münasibətdə deyil, həm də məktəbin 

bütün şagirdlərinə və müəllimlərə münasibətində yaxşı tərbiyəçi və təşkilatçıdır.   

Təşkilatçılıq qabiliyyətlərinin formalaşdırılması üzrə işin təşkilində 

təşəbbüskarlıq, işgüzarlıq, operativlik, yeni və qabaqcıl olan hər bir məsələdən 

təcrübədə daha səmərəli istifadə etməyi bacarmaq da şagird şəxsiyyətinin 

formalaşdırılması prosesində rəhbərliyin mühüm və əhəmiyyətli prinsiplərindəndir. 

Rəhbərliyin mühüm prinsiplərindən biri də planlılıqdır. İşgüzar yardıma, yüksək 

tələbkarlığa əsaslanan ardıcıl və sistemli nəzarət olmadan tərbiyə fəaliyyətinə 

lazımınca rəhbərlik sistemi mövcud ola bilməz. 

Məktəb direktoru təhsil müəssisəsinin fəaliyyət istiqamətlərini müəyyənləşdirir,    

tədris ilində həyata keçiriləcək tədbirləri planlaşdırır,  onların təşkilinə nəzarət edir. 

O, ümumi təhsilin inkişafı ilə əlaqədar dövlət qərarlarının yerinə yetirilməsinə 

cavabdehdir. Bundan başqa, məktəb direktoru sinifdənxaric işlərin sistemli, 

məqsədyönlü və səmərəli olmasına, ayrı-ayrı fənlərin tədrisi  keyfiyyətinin 

yüksəldilməsinə və uğurlu nəticələrə nail olmağa çalışır.   

          Məktəb rəhbərinin tərbiyə işinə münasibəti ümumməktəb tədbirlər planında öz 

əksini tapır. 

        Şagirdlərdən biri bir qrupda əlverişli mövqedə, digərində isə əlverişsiz 

vəziyyətdə ola bilər. Odur ki, müvəqqəti kollektivlər yaratmaq, disfunksiyalı 

tələbələri daha yüksək status ala biləcəkləri kollektivə köçürmək lazımdır; 

-kollektivdə fəaliyyətin xarakterinin dəyişməsi. Sinif rəhbəri daim kollektiv 

fəaliyyətin xarakterini və növlərini dəyişdirməklə məşğul olur, şagirdlərə yeni 

münasibətlər üçün imkan verir.  

Kollektivdə  şəxsiyyət problemi psixoloji və pedaqoji problemdir. Rəhbərlik və 

tabeçilik; qərar qəbul etməkdə müstəqillik; şəxsiyyətlərarası münasibətlərin strukturu 

- bu və buna bənzər problemlər şəxsiyyətin formalaşmasına böyük təsir göstərir. 

Y.V. Vasilkova, T.A. Vasilkova, uşaq kollektivində pedaqoji rəhbərlik 

qaydalarına aşağıdakıları aid edirlər:    

1) uşaqların təşəbbüsünü boğmaq lazım deyil, əksinə həmin təşəbbüsü 

istiqamətləndirmək məqsədəuyğundur;   

2)  şagirdlərin özünüidarə fəaliyyətini genişləndirmək məsləhətdir;   

3)  şagird kollektivi ilə işləyən müəllimlərə güvənmək faydalıdır; 

4) məktəblilərlə sırf formal olmayan münasibətlər qurmaq mühüm tələb 

olmalıdır; 

5) kollektiv üzvlərinin fəaliyyəti haqqında ictimai rəyin formalaşdırılması yaxşı 

olardı; 

6) nəzarət kollektivin fəaliyyətini yaxşılaşdırmalıdır;   

7) şagird  kollektivində əlverişli mənəvi iqlim təşəkkül tapmalıdır. 

Şagird kollektivi əsasında  ümumməktəb və sinif kollektivi təşəkkül tapır. 

Ümumtəhsil məktəb kollektivi təhsil müəssisəsinin həyatında ötrü birgə idarəetmə 

orqanlarına malikdir. Şəxsiyyətə (şagirdə) təsir şagirdlər arasında işgüzar və 

şəxsiyyətlərarası münasibətlərin daim həyata keçirildiyi kollektiv vasitəsilə baş verir.  

İbtidai kollektivlər daimi və ya müvəqqəti ola bilər. Fəaliyyəti 

səciyyələndirərkən  ilkin kollektivlər üç qrupa bölünür. 

1. Müxtəlif fəaliyyət növləri (siniflər, bölmələr və s.) əsasında təşkil edilir. 

2. Hər hansı bir fəaliyyət növü (klublar,  dərnəklər və s.) əsasında təşkil edilir. 

3. Yaşayış sahəsində müxtəlif fəaliyyətlər əsasında təşkil edilir. 

Yaş tərkibinə görə ilkin qruplar eyniyaşlı və qeyri-bərabər yaş qruplarına 

bölünür. 

Kollektiv idarəetmə bir-biri ilə əlaqəli iki prosesi əhatə edir: 

1) hər bir şagird və bütövlükdə kollektiv  haqqında məlumat toplamaq; 

2) kollektivin özünü və hər bir şagirdi təkmilləşdirmək məqsədilə təsir 

prosesinin təşkili. 

Kollektivin idarə edilməsi kollektivin inkişaf səviyyəsi ilə və kollektiv 

münasibətlər sistemində şagirdin mövqeyini səciyyələndirən meyarla,  

informasiyadan istifadənin forma və üsullarının inkişafı ilə bağlıdır. Müəllim 

kollektivdə   aşağıdakı prinsipləri rəhbər tutmalıdır:    

1) lider pedaqoji rəhbərliyi şagirdlərin müstəqillik istəyi ilə birləşdirməlidir. O, 

şəxsiyyəti sıxışdırmamalı, əksinə, şagirdlərlə əməkdaşlıq şəraitini əsas götürməlidir.   

Qavrayış zəif olduqda tərbiyəçi tez reaksiya verməli və taktikanı dəyişməlidir. 

Uşaqlar müstəqilliyə hazır olmalıdırlar ki, məqsəd və vəzifələri özləri təyin  və həll 

etsinlər; 

2) kollektiv daim dəyişdiyindən və inkişaf etdiyindən müəllim  bir yerdə qərar 

tuta bilməz. O, kollektivin inkişafı ilə öz yanaşma tərzini   dəyişməlidir; 

3) rəhbər tərbiyəvi təsirləri, yəni müəllimlər, valideynlər kollektivini təşkil 

etməli, kollektivin fəaliyyətini digər kollektivlərlə əməkdaşlığa yönəltməlidir 

4) zəruri sosial davranış xəttini inkişaf etdirəcək düzgün kollektiv rəyi 

tərbiyələndirmək vacibdir; 

5) müəllim kollektiv münasibətləri təşkil edir. Kollektivdə mehriban birliyə nail 

olmaq lazımdır. Müdrik müəllim başqasının qüsurlarına səbirli olmağı (tolerantlığı) 

şagirdlərə öyrədir; 

6) müəllim təkcə bütövlükdə kollektivin deyil, hər bir şagirdin imkanlarından və 

maraqlarından çıxış etməlidir. Əks halda, tapşırıqlar formal olaraq yerinə yetiriləcək, 

ya da, ümumiyyətlə, yerinə yetirilməyəcəkdir; 

7) rəhbər kollektiv münasibətlər sistemində şagirdin mövqeyinə təsir göstərən 

amillərə nəzarəti həyata keçirməlidir.  

8) kollektivin fəaliyyətinin xarakteri daim dəyişilməlidir. Tərbiyəçi bunun 

qayğısına qalmalıdır. Kollektiv fərd üçün mövcuddur. Müəllimin vəzifəsi kollektivin 

ayrı-ayrı  üzvlərinə müsbət təsir göstərəcək vəziyyətlər yaratmaqdır. 

Şagird kollektivini, onun fəaliyyət prosesini idarə etmək -  kollektivin  inkişaf 

mərhələsini nəzərə alaraq, şagirdləri tərbiyələndirmək vasitəsi kimi istifadə etmək 

deməkdir. İdarəetmə nə qədər səmərəli olarsa, kollektivin xüsusiyyətləri və 

özünüidarəetmə imkanları bir o qədər dolğun şəkildə nəzərə alınar. 

"Müəllim-şagird" əməkdaşlığına əsaslanma, müasir təlim strategiyalarından və 

çevik qiymətləndirmə mexanizmlərindən, informasiya-kommunikasiya 

texnologiyalarından bacarıqla faydalanma -  pedaqoji prosesin keyfiyyətini yüksəldir.   

Şagird kollektivinin idarə edilməsi bir-biri ilə əlaqəli və bir-birindən asılı olan 

iki proses kimi həyata keçirilir:  

1) tələbə kollektivi və onda təmsil olunan ayrı-ayrı şagirdlər haqqında 

məlumatların toplanması;  

2) kollektivin özünü təkmilləşdirməyə və hər bir fərdi tələbənin şəxsiyyətinə 

təsirini optimallaşdırmağa yönəlmiş vəziyyətinə adekvat təsirlərin təşkili (A.T. 

Kurakin). 

Optimallaşdırmanın ən mühüm şərti kollektivə tətbiq edilən tərbiyəvi təsirlərin 

bu proseslərin davamlılığını təmin edən vahid sistemə inteqrasiyasıdır. Bu cür 

inteqrasiya aşağıdakılarla əldə edilir:  

1) kollektivə pedaqoji təsirlər kompleksindən istifadə etməklə;  

2) gündəlik həyatda kollektiv üzvlərinin bir-birinə daimi və çoxşaxəli qayğısı; 

3) kollektivin həyatında onun ayrı-ayrı üzvlərinə müsbət təsir göstərməsinə 

kömək edən belə vəziyyətlərin yaradılması;  

4) tələbə özünüidarəsi funksiyalarının genişləndirilməsi;  

5) iştirakçıların hər birinin səylərini kollektivlə birləşdirmək. 

Kollektivin pedaqoji idarəetmə təcrübəsində aşağıdakı vacib qaydaların yerinə 

yetirilməsi zəruridir:    



93 

 

Pedaqoji rəhbərliyin şagirdlərin müstəqilliyi, öz təşəbbüs və təşəbbüskarlığını 

göstərmək istəyi ilə birləşdirilməsi məqsədəuyğundur. Həll edilməli olan 

məqsədlərin, vəzifələrin məktəblilərin özləri tərəfindən irəli sürülməsi, 

müəyyənləşdirilməsi təmin olunmalıdır.  

Kollektiv dinamik bir sistemdir, daim dəyişir, inkişaf edir, güclənir. Ona görə də 

onların pedaqoji rəhbərliyi də dəyişməz qala bilməz. Komanda inkişaf etdikcə 

müəllim idarəetmə taktikasını tədricən dəyişir, demokratiyanı, özünüidarəni, ictimai 

rəyi inkişaf etdirir, kollektivin inkişafının daha yüksək pillələrində şagirdlərlə 

əməkdaşlıq münasibətlərinə girir. 

Sinif rəhbəri o zaman kollektiv tərbiyənin yüksək səmərəsinə nail olur ki, o, bu 

sinifdə çalışan müəllimlərə arxalansın, sinif kollektivini ümumtəhsil məktəb 

fəaliyyətinə cəlb etsin, digər kollektivlərlə əməkdaşlığı həyata keçirsin, ailə ilə sıx və 

daimi əlaqə saxlasın. Tərbiyə təsirlərinin təşkili və əlaqələndirilməsi sinif rəhbərinin 

ən vacib vəzifəsidir. 

Formalizm təhsilin ən qatı düşmənidir. Kollektiv idarəetməsinin yenidən 

qurulması təkcə kollektiv təhsilin məqsədlərinə və məzmununa yenidən 

baxılmasından deyil, həm də inkişaf edən şəxsiyyətə pedaqoji yardımının 

xarakterinin dəyişdirilməsindən ibarətdir. Bu, dəb halını alıb:  müəllim adət edib ki,  

dəyərlərin prioritetini o, formalaşdırmalıdır,   şagirdlər gərək onun təklif etdiyi  

modellər əsasında müvafiq keyfiyyətlərə yiyələnsinlər, yaxud həmin keyfiyyətlərini 

inkişaf etdirsinlər.   Təşkilatçı şagirdlərin olduğunu nədənsə unudurlar. Halbuki  

məktəblilərin təşkilatçılıq qabiliyyətlərindən faydalanmaq lazımdır. 

Sinif həyatının ən mühüm məsələlərinə dair kollektivdə ümumi fikrin mövcud 

olması düzgün rəhbərliyin göstəricisinə çevrilməlidir.   Kollektiv lazımi 

keyfiyyətlərin formalaşmasını gücləndirir və sürətləndirir: hər bir şagird bütün 

vəziyyətlərə hazır ola bilməz, bir dostun təcrübəsi, kollektiv rəy onu inandırmalı və 

lazımi sosial davranış xəttini inkişaf etdirməlidir. 

Tərbiyənin demokratikləşməsi kollektiv üzvlərin öz vəzifələrini yerinə 

yetirməsinə nəzarətin ləğvi demək deyildir. Təhsil müəssisələrində sınaqdan keçirilən 

nəzarət və korreksiyanın şaquli-üfüqi strukturu özünü doğruldur. Onun mahiyyəti 

ondan ibarətdir ki, idarəetmə sistemi kollektivin və hər bir şagirdin (şaquli) getdikcə 

daha yüksək inkişaf səviyyəsinə yönəldilir və konkret olaraq, onlar kollektivdə 

(üfüqi) nəzarət və özünə nəzarəti həyata keçirirlər. 

Psixoloji tədqiqatlar göstərdi ki, kollektivdə şəxsiyyətlərarası münasibətlər 

çoxsəviyyəli struktura malikdir.  

Birinci səviyyə birbaşa asılılığın (şəxsi münasibətlər) şəxsiyyətlərarası 

münasibətlərin məcmusunu təşkil edir. Onlar emosional cəlbedicilik və ya antipatiya, 

uyğunluq, təmasların çətinliyi və ya asanlığı, zövqlərin təsadüfliyi və ya 

uyğunsuzluğu, daha çox və ya daha az təklif olunur. 

İkinci səviyyə kollektiv fəaliyyətin məzmunu və kollektivin (tərəfdaşlıq) 

dəyərlərinin vasitəçilik etdiyi şəxsiyyətlərarası münasibətlər məcmusunu təşkil edir, 

bu səviyyədə kollektiv üzvləri arasındakı münasibətlər birgə fəaliyyət iştirakçıları, 

sinif yoldaşları, idman iştirakçıları arasında münasibətlər kimi təzahür edir. 

Üçüncü səviyyə kollektiv fəaliyyət obyektinə münasibəti (motivasiya 

münasibətləri) ifadə edən əlaqələr sistemini formalaşdırır: motivlər, kollektiv 

fəaliyyətin məqsədləri, fəaliyyət obyektinə münasibət, kollektiv fəaliyyətin sosial 

mənası. 

Kollektiv fəaliyyət, başqa sözlə, ümumi fəaliyyət məqsədinə, vahid subdominant 

motivasiyaya malik olduğu, fəaliyyət vasitələrini mənalı şəkildə seçdiyi, nəticəni 

müzakirə etdiyi bir fəaliyyətdir. Qrup fəaliyyəti yalnız qabiliyyətlərin, bacarıqların, 

maraqların həyata keçirilməsi yolu ilə şəxsiyyətin inkişafı üçün şərait yaratmağa 

imkan verir. Şagird kollektivinin fəaliyyəti oyun elementləri, rəngarənglik, romantika 

ilə müşayiət olunmalıdır.     

Qrup fəaliyyətini təşkil edən müəllimin əsas peşə bacarıqlarına aşağıdakılar 

daxildir:  

- qrup fəaliyyətinin məqsədini dəqiq müəyyənləşdirmək bacarığı;  

-şagirdlərin fəaliyyətini rəğbətləndirmək bacarığı;  

-məktəblilərin obyektiv hərəkətlərini dəyər məzmunu ilə zənginləşdirmək 

bacarığı;  

-fəaliyyət zamanı şagirdlərin münasibətlərini izləmək, qrup işinin gedişatını 

qiymətləndirmək.  

Kollektiv münasibətlərin formalaşma dərəcəsindən asılı olaraq, müəllim yuxarı 

sinif şagirdləri ilə qarşılıqlı əlaqədə fərqli mövqedə olur.  Diqqət yetirək:  

-şagirdlərin birgə fəaliyyətinin təşkilatçısı;  

-şagirdlərin birgə fəaliyyətinin iştirakçısı;  

Pedaqoji rəhbərlikdə mühüm vəzifə şagird kollektivlərində şəxsiyyətlərarası 

münasibətlərin idarə edilməsidir. Şəxsi və işgüzar münasibətlərin inkişafı 

məktəblilərin müvafiq şəxsi və işgüzar keyfiyyətlərinin formalaşmasına kömək 

göstərir. İşgüzar münasibətləri şagirdlərin birgə fəaliyyətinin əsas növlərinə - oyun, 

iş, öyrənmə və b. aid etmək mümkündür. Bunlar rəhbərlik, tabeçilik, vəzifələrin 

bölüşdürülməsi, hərəkətlərin əlaqələndirilməsi, plan və proqramların hazırlanması, 

onların müzakirəsi və həyata keçirilməsi, nəticələrin yekunlaşdırılması, qarşılıqlı 

yardımın göstərilməsi və s.-dir. 

Şəxsi münasibətlərin inkişafının əsas vəzifəsi onların mənəvi təməlini 

gücləndirmək və zənginləşdirməkdir. Bu problemi həll edən müəllim lazımi əxlaq 

normalarını (mehribanlıq, məsuliyyət, rəğbət, kömək etməyə hazır olmaq, dürüstlük, 

özünə hörmət və s.) səmərəli şəkildə dəstəkləyir, onları bir sistemdə həyata keçirir. 

şagirdlərin şəxsi və işgüzar münasibətlərini tənzimləyir. 

Pedaqoji rəhbərlik təcrübəsində aşağıdakı qaydalara əməl edilməlidir: 

-liderliyin tələbə muxtariyyəti və müstəqilliyi ilə birləşdirilməsi; 

-digər kollektivlərlə, ailələrlə qarşılıqlı əlaqənin təşkili; 

-kollektivin inkişafına uyğun olaraq idarəetmə taktikasının dəyişdirilməsi; 

-ən vacib məsələlərlə bağlı kollektivdə ümumi rəyin formalaşdırılması; 

-təhsilin demokratikləşməsi; 

-kollektiv üzvləri arasında şəxsi, partnyor və motivasiya münasibətləri nəzərə 

alınmaqla kollektiv qarşılıqlı fəaliyyətin təşkili; 

-maraqlardan bölüşdürülməsi; 

-əlaqələrin formalaşmasına töhfə vermək; 

-tapşırıqları yerinə yetirməyə imkan verən fəaliyyətlərin asanlaşdırılması;  

-şagird münasibətlərində imkanların asılılıq statusunun kollektivdaxili yüksəliş 

mövqeyinə təsiri.  

Şagird kollektivinin idarə edilməsinin optimallaşdırılmasının ən mühüm şərti 

kollektivə tətbiq olunan tərbiyəvi təsirlərin bu proseslərin davamlılığını təmin edən 

vahid sistemə inteqrasiyasıdır. Bu inteqrasiyaya nail olmağın yolları:  

-kollektivdə pedaqoji təsirlər kompleksindən istifadə;  

-gündəlik həyatda kollektiv üzvlərinin bir-birinə daimi və çoxşaxəli qayğısı;  

-kollektivin həyatında onun ayrı-ayrı üzvlərinə müsbət təsirini təmin edən 

əlverişli vəziyyətlərin yaradılması;  

-şagirdlərin özünüidarəetmə funksiyalarının genişləndirilməsi;  

- bütün şəxslərin səylərinin kollektivlə birləşdirilməsi. 

Kollektivə rəhbərlik etməyi, onu idarə etməyi bacarmaq lazımdır. Bu səriştəyə 

məktəb rəhbərləri, müəllimlər, sinif rəhbərləri, pedaqoji kollektivin digər üzvləri 

(uşaq birliyi, gənclər təşkilatı, kitabxanaçı və b.), eyni zamanda  yuxarı sinif 

şagirdləri, xüsusən təşkilatçı məktəblilər yiyələnməlidirlər.  

Bunun üçün rəhbərlik üslublarından xəbərdar olmalı, əlverişlisini seçmək 

lazımdır. Bu barədə artıq yuxarıda bəhs etmişik. Pedaqoji ədəbiyyatda, başlıca olaraq 

3 rəhbərlik üslubuna münasibət bildirirlər.  Rəhbərlik üslubu ilə bağlı hələ 1938-ci 

ildə K. Levin ilk dəfə olaraq təsnifat aparmış, avtoritar,  liberal (səhlənkarlıq) və 

demokratik rəhbərlik üslublarını diqqət mərkəzinə gətirmişdir.   

            Rəhbərlik üslubu sosial mənaya malikdir: əvvəla,  rəhbərlik üslubunda şagird 

özünüidarə orqanı sədrinin, təşkilatçı məktəblinin, təşkilatçı pedaqoji kollektiv 

üzvünün dünyagörüşü və təsəvvürü öz ifadəsini tapır; ikincisi, rəhbərlik üslubu çox 

vaxt sistemin fəaliyyəti nəticələrini qabaqcadan müəyyən edir. 

Tədqiqatlardan görünür ki, əlverişli və münasib  rəhbərlik üslubuna əsaslanan 

şəxs zəif kollektivə rəhbərlik edərək, onu yenidən təşkil edir, bu kollektivin 

qabaqcıllar sırasına çıxmasına kömək göstərir. Odur ki, üslub dedikdə, təkcə 

özünüidarə orqanı sədrinin, onun müavininin, təşkilatçı şagirdin digər şagirdlərlə 

ünsiyyətdə olması və onun məqsədyönlü fəaliyyəti anlaşılmamalıdır. Rəhbərlik 

üslubu həm  rəhbərin fəaliyyətinin formasını, həm də  bu fəaliyyətin   məzmununu  

müəyyənləşdirir. 

           Rəhbərlik üslubunu bir sıra amillər müəyyənləşdirir. Həmin amillər bunlardır: 

 “-peşəkarlığa, təcrübəyə, yaradıcılığa, səriştəliliyə, işgüzarlığa, 

məsuliyyətliliyə şəxsi keyfiyyətlərə, əxlaqililiyə, temperamentliliyə və s. olan tələblər;  

-sistemin spesifikliyi - onun məqsədləri və vəzifələri, idarəetmə strukturları 

və idarəetmənin texnologiyası, rəhbərin fəaliyyətinin funksional məzmunu 

          -idarəedilən kollektivin xüsusiyyətləri-onun strukturu və hazırlıq dərəcəsi, 

daxili xüsusiyyətləri, kollektivdə olan formal və qeyri-formal qarşılıqlı 

münasibətlərin xarakteri, eləcə də onun ənənələrinin və dəyərlərinin xarakteri” 

[112].  

Nədir rəhbərlik üslubu?  

Bizim qənaətimizcə, rəhbərlik üslubu fəaliyyət iştirakçılarına təsir göstərmək, 

onları müəyyənləşdirilmiş vəzifələri uğurla yerinə yetirərək, fəaliyyətin qarşısında 

dayanan məqsədlərə çatmaq üçün istifadə olunan davranış və rəftar tərzidir.  

Avtoritar rəhbərlik üslubu. Bu rəhbərlik üslubu bəzi mənbələrdə direktiv 

rəhbərlik üslubu da adlandırılır. Necə adlandırılmasından  asılı olmayaraq bu üslub 

şəraitində inzibati metodlardan daha çox istifadə olunur. Avtoritar rəhbərlik üslubu - 

tələbkarlıq, sərtlik,   güc funksiyalarının, ciddi nəzarətin üstün olması, sosial-psixoloji 

amilləri nəzərə almamaqla səciyyələnir. Bu üslubu seçənlər tabeliyində olanlarla 

münasibətlərdə   əmr və göstərişlərə, hədə və töhmətlərə geniş yer verirlər. Onların 

davranışı, adətən sərt   və   kobud olur.  Qərarları yalnız özü qəbul edir. Təşkilatçı 

şagirdlər arasında da belələrinə rast gəlinir. Avtoritar rəhbərlik üslubu şəraitində 

lider, müəllim, təşkilatçı şagird kiminləsə məsləhətləşmədən, başqalarının fikirlərini 

nəzərə almadan,  qaydaları özü müəyyənləşdirir,    əmrlərin icrasına şəxsən özü 

nəzarət edir.  Mövcud şərait bir sıra hallarda kollektivdə psixoloji atmosferin 

pisləşməsinə imkan verir. 

 Avtokrat rəhbər bütün hakimiyyəti özündə saxlamağa çalışır. 

Avtoritar rəhbərlik üslubu məqsədyönlü və səmərəli rəhbərlik sisteminin 

mövcud olmamasından xəbər verir.  Avtoritar rəhbərlik üslubunu seçən şəxs, adətən 

qəbul etdiyi qərarlar üçün məsuliyyətdən çəkinir. Odur ki, zəruri prinsipiallıq və 

tələbkarlıq göstərməyi bacarmır. Vaxtilə  qəbul etdiyi qərarları bir sıra hallarda ləğv 

edir.   

Avtoritar idarəetmənin bəzi  müsbət cəhətləri də vardır. Onları qeyd edək: 

idarəetmədə  aydınlıq, səmərəlilik; qərar qəbul etmə zamanı yüksək sürətin 

mövcudluğu; fəaliyyət zamanı  dəyişikliklərə sürətli reaksiyanın olması. 

 Liberal rəhbərlik üslubu. Bu rəhbərlik üslubu bəzi mənbələrdə səhlənkar 

rəhbərlik üslubu da adlandırılır. Liberal (səhlənkar) rəhbərlik üslubu -   nizam-

intizam və tələbkarlığın olmaması, razılığın üstünlük təşkil etməsi, güzəştəgetmə, 

rəhbərin qeyri-fəallığı,  şagirdlərə nəzarət edilməməsi və s.-dir. Bu üslub  

məktəblilərə lazım gəldi-gəlmədi tam fəaliyyət azadlığı bəxş edir. 

Liberalizm o zaman baş verir  ki, şagird özünüidarə orqanı sədri, başqa sözlə,  

təşkilatçı şagird zəruri peşəkar, psixoloji biliyə yiyələnməmişdir, yuxarı sinif 

şagirdlərinin ehtiyaclarına laqeyd yanaşır, deyilən tənqidləri nəzərə almır. 

 O özü ilə, öz işləri ilə məşğul görünür,  heç kimlə işi yoxdur, heç kimin xətrinə 

dəymir.  

            Demokratik rəhbərlik üslubu – kollegiallıq və etibara əsaslanır, özünüidarə 

orqanı üzvlərini məlumatlandırmağa, təşəbbüskarlığa, yaradıcılığa geniş yer verməyə, 

özünəintizamı, şüuru, məsuliyyəti, rəğbətləndirməni, aşkarlığı üstün tutur,  yalnız 

nəticələrə deyil, eyni zamanda onlara yiyələnmək yollarına yönəlir; şagird 

kollektivində baş qaldırmış problemlər birlikdə, məktəblilərin, özünüidarə orqanı 

üzvlərinin yaxından iştirakı, müstəqilliyi, təşəbbüskarlığı ilə müzakirə olunur, bundan 

sonra özünüidarə orqanının sədri, təşkilatçı şagird   təklifləri nəzərdən keçirir, 

nəticədə qərar qəbul olunur.   Demokratik rəhbərlik üslubu şəraitində şagird 

şəxsiyyətinin inkişaf etdirilməsindən ötrü münasib şərait yaranır. Məktəblilərin hər  

biri şəxsiyyət kimi inkişaf etməyə başlayır. 

             Təşkilatçı şagirdlər rəhbərlik üslublarına bələd olmaqla yanaşı öz 

fəaliyyətlərində demokratik rəhbərlik üslubuna dəyər verməli, özünüidarə orqanı 

üzvləri ilə qarşılıqlı münasibətləri düzgün qurmalı, fəaliyyət zamanı məsuliyyəti 

bölüşdürməyi, əlverişli psixoloji iqlim, etimad, yoldaşlıq və əməkdaşlıq mühiti 

yaratmağı bacarmalı; mədəni və nəzakətli olmalı, şagirdlər arasındakı münasibətlərdə   

gərginliyin  yaranmaması qayğısına qalmalı, gərgin münasibətlər baş verdikdə bunun 

qarşısını almalıdır.     

Şagird kollektivinin təşkilində ünsiyyət böyük əhəmiyyət kəsb edir. A.S. 

Makarenko kollektivin  strukturunun formalarını axtararkən düzgün əsaslar tapmışdır. 

Kollektivə ilk daxil olan hər bir şagird, hər şeydən əvvəl vətəndaş olur və təbii ki, 

ümumi kollektivin işində yaxından  iştirak etmək arzusundadır.  Şagird kollektivinin 

elə təşkili formalarını tapmaq lazımdır ki, bu formalarda hər bir məktəblinin öz 

sinfinin, məktəbinin ictimai həyatında iştirakı təmin olunsun.   

Vahid kollektiv təşkil etməyə başlayanda rəhbərlik onun ilkin addımlarına 

xüsusi diqqət yetirməlidir. Bütövlükdə tərbiyə işinin uğuru bundan çox asılıdır. 

Bəzən  “xırda”, “əhəmiyyətsiz” deyilən şeylərə də diqqət yetirmək lazımdır. “Tərbiyə 

işi, ilk növbədə, təşkilatçının işidir” və buna görə də burada xırdalıqlar ola bilməz. 

"Yaxşı təşkilatçılıq ondan ibarətdir ki, o, ən xırda detalları və hadisələri gözdən 

qaçırmamalıdır." Hər hansı təşkilatçılıq məsələnin ən düşünülmüş həlli pedaqoji 

kollektivin bütün üzvlərindən tələb olunacaqdır. Varlığın və formanın düzgünlüyü 

kollektivin ictimai həyatında hər bir şagirdin iştirak ehtiyacı ilə üzləşdiyi yerdə 

olacaqdır. Həm də təkcə şagirdlərin öz kollektivlərinin ictimai həyatında iştirakı 

lazım gəlmir. Məktəblilərin sosial təcrübələrinin əhatə dairəsini genişləndirmək, 

məktəbi ictimai həyata yaxınlaşdırmaq lazımdır. Kollektivin təşkili dövründə ən fəal 

və mütərəqqi şagirdlər arasından aktivin formalaşdırılması prosesi son dərəcə 

vacibdir. 

 Ümumiyyətlə, kollektiv ifaçılıq özlüyündə insanda ən yaxşı keyfiyyətlərin 

formalaşması üçün əla psixoloji, mənəvi və estetik mühitdir. 

Pedaqoji rəhbərlik zamanı şagirdlərə psixoloji və pedaqoji təsirin əsas üsullarına 

da diqqət yetirilməlidir. Onları nəzərdən keçirək: 

-məktəblilərin zehni fəaliyyətini stimullaşdıran və onlar üçün axtarış şəraiti 

yaradan yaradıcı tapşırıqlar və suallar; 

-dərsdə fərdi, qruplar və ya siniflər arasında dərslərə marağı artıran oyun anı 

kimi yarışların təşkili; 

-yumor vasitəsilə müsbət emosiyalar oyatmaq, şagirdlərin sinifdə fəaliyyətinin 

səmərəliliyini artırmaq;    

-yuxarı sinif şagirdlərinin dərsə maraqlarının stimullaşdırılması üçün onların 

uğurlarının müəllim tərəfindən   həvəsləndirilməsi; 

-məşqlər zamanı statik əzələ gərginliyini aradan qaldıran, qan dövranını 

yaxşılaşdıran, iş qabiliyyətini bərpa edən tənəffüs və yüngül fiziki məşqlərdən 

faydalanma və s. 

 Sinifdənxaric tədbirlər zamanı yuxarı sinif şagirdlərində təşkilatçılıq 

qabiliyyətlərinin formalaşdırılmasının müvəffəqiyyətinə nail olmaqdan ötrü 

ümumməktəb tədbirlər planı xüsusi rol oynayır.   

Beləliklə, yuxarıda deyilənlər əsasında aşağıdakı nəticəyə gəlmək mümkündür:  

Yuxarı sinif şagirdlərində təşkilatçılıq qabiliyyətlərinin formalaşdırılması kor-koranə  

deyil, bu işə pedaqoji rəhbərlik şəraitində həyata keçirilməlidir.  Bu sahədə məktəb 

direktorunun öz, onun tədris və tərbiyə işləri üzrə müavinlərinin hər birinin öz, sinif 

rəhbərlərinin öz, fənn  müəllimlərinin öz və şagird təşkilatlarının öz vəzifələri vardır. 

sadəcə onlar öz vəzifələrini dərindən anlamalı və yerinə yetirilməlidirlər. 

 

 

2.4. Eksperimentin təşkili, aparılması və nəticələri 

 

Pedaqoji eksperiment 3 mərhələdə (müəyyənedici, öyrədici və yoxlayıcı) Gəncə 

şəhərinin 15  nömrəli (məktəb direktoru Vəfa Nəbiyeva, Fiziki tərbiyə müəllimi Tutu 

Kərimova,  Çağrışaqədərki hazırlıq müəllimi  Nəbi Əmirov), 16 nömrəli  (məktəb 

direktoru Elnurə Yusifova, Fiziki tərbiyə müəllimi Sevinc İsgəndərova,  

Çağrışaqədərki hazırlıq müəllimi  Qərib Allahverdiyev), 17 nömrəli məktəb 

(direktoru Nərgiz Hüseynova, Fiziki tərbiyə müəllimi Sevinc Tağıyeva, 

Çağrışaqədərki hazırlıq müəllimi  Ceyhun Əzizov); Göygöl şəhəri  E. Vəliyev adına 5 

nömrəli (məktəb direktoru Aytəkin Əliyeva, Fiziki tərbiyə müəllimi Elşən 

Süleymanov, Çağrışaqədərki hazırlıq müəllimi  Ramin Yevtuşenko), İ. Novruzov 

adına 4 nömrəli (məktəb direktoru Ayişə İsgəndərova, Fiziki tərbiyə müəllimi Rauf 

Rəhimov, Çağrışaqədərki hazırlıq müəllimi  Günay Sepxanova); Qazax rayonunun 

Mehdi Hüseyn adına məktəb-liseyi (məktəb direktoru Tahirə Comərdova, Fiziki 

tərbiyə müəllimi Vəli Vəliyev, Çağrışaqədərki hazırlıq müəllimi Aydın Əhmədov) və 

Kosalar kənd orta məktəbində (məktəb direktoru Samir Hüseynov, Fiziki tərbiyə 

müəllimi Sahibə Məmmədova, Çağrışaqədərki hazırlıq müəllimi Kərim Xammədov) 

aparılmışdır. 

Tədqiqat zamanı aşağıdakı fərziyyə əsas götürülərək, eksperimentdən 

keçirilmişdir. Yuxarı sinif şagirdlərində təşkilatçılıq qabiliyyətlərinin 

formalaşdırılması aşağıdakı hallarda səmərəli olar: 

 -təşkilatçılıq fəaliyyətinin məqsəd və vəzifələri, bu işin həyata keçirilməsinin 

metod və formaları ilə bağlı X-XI sinif şagirdləri ilə maarifləndirici işlər aparılarsa;   

-yuxarı sinif şagirdləri təşkilatçılıq fəaliyyəti prosesinə və nəticələrinə verilən 

tələblərə bələd olarlarsa;  

-onlar təhliletmə və öz işlərinə düzgün qiymət vermək bacarıqlarına 

yiyələnərlərsə -  

fəaliyyətlərini planlaşdıra və  nəticələrini qabaqcadan proqnozlaşdıra bilərlər.   

Hər hansı bir  fəaliyyət planlaşdırılan zaman konkret məqsəd irəli sürülür, 

məqsədin həyata keçirilməsindən, səmərəli olmasından ötrü bir sıra vəzifələr 

müəyyənləşdirilir.  

Tədqiqatın gedişində şagirdlərdə təşkilatçılıq qabiliyyətlərinin 

formalaşdırılmasına, təşkilatçılıq şüur və düşüncənin tərbiyə olunmasına fikir 

verilirdi.  

Yuxarı sinif şagirdlərində təşkilatçılığın  necə təşəkkül tapdığını və  

səmərəliliyin necə əldə edildiyini aşkara çıxarmaqdan ötrü kütləvi sorğudan, 

müsahibə və müşahidədən, dərslərin dinlənilməsindən, induksiya və deduksiyadan, 

təhlil və tərkibdən, məktəb sənədlərinin və şagirdlərin yaradıcılıq məhsullarının 

öyrənilməsindən faydalandıq. 

Fənn müəllimləri, sinif və məktəb rəhbərləri, gənclər təşkilatı rəhbəri, həmçinin 

yuxarı sinif şagirdləri ilə söhbətlər apardıq. 

Araşdırmalar göstərdi ki, X-XI sinif şagirdlərində  təşkilatçılıq 

qabiliyyətlərinin formalaşdırılması sahəsində iş respublika ümumtəhsil  məktəblərinin 

bir çoxunda lazımınca qurulur. Pedaqoji kollektivlərin üzvləri təlim prosesinin, ayrı-

ayrı dərslərin təhsilləndirici, tərbiyələndirici və inkişafetdirici imkanlarından 

bəhrələnərək, pedaqoji texnologiya və innovasiyalardan, interaktiv təlim 

metodlardan, sinifdənxaric tədbirlərin imkanlarından istifadə edərək, böyük məktəb 

yaşlı uşaqlarda təşkilatçılıq qabiliyyətlərinin inkişafına nail olurlar.  

Lakin araşdırmalar eyni zamanda göstərdi  ki, bəzi ümumtəhsil məktəblərində 

haqqında danışılan sahədə səmərəli işlər görülmür. Aydınlaşdırdıq ki, şagirdlərin 

bəziləri ictimai tapşırıqları yerini yetirərkən, yaxud bu və ya digər sinifdənxaric 

tədbirin təşkilində iştirak edərkən rəhbər-tabe şəxs münasibətlərini qurmağı 

bacarmırlar. 

Məlum oldu ki, bir çox şagirdlərdə təşkilatçılıq bacarıq və qabiliyyətləri lazımi 

səviyyədə təşəkkül tapmayıb. Tədbirlərin təşkilatçıları sinif rəhbərləri, fənn 

müəllimləri, kitabxanaçılar, gənclər təşkilatı rəhbəri və b.-dır. Yuxarı sinif şagirdləri 

ayrı-ayrı tədbirlərdə passiv dinləyicilər kimi  iştirak edirlər. 

Dissertasiyada nəzərdən keçirdiyimiz problemlə əlaqədar pedaqoji kollektiv 

üzvlərinin şagirdlərlə işləri tələb olunan şəkildə qurmaq səyində olmamaları bəzi 

səbəblərdən irəli gəlir. Həmin səbəbləri müəyyənləşdirməyə çalışaq:  

1. X-XI sinif şagirdlərində təşkilatçılıq qabiliyyətinin, təşkilatçılıq şüurunun, 

inkişaf etdirilməsi və həmin xüsusda təşkilatçılıq təcrübəsinin tərbiyə olunmasının 

zəruriliyinin yetərincə dəyərləndirilməməsi ucbatından; 

2. Yeni pedaqoji təfəkkürün tələblərinə bələdliyin lazımi səviyyədə olmaması 

səbəbindən; 

3. Yuxarı sinif şagirdlərində təşkilatçılıq qabiliyyətlərinin formalaşdırılması 

üzrə işin səmərəli yollarının aydın təsəvvür edilməməsi səbəbindən; 

4. Nəzəri və metodik hazırlıqların zəif olması səbəbindən;     

5. Pedaqoji kollektivlərin bəzi üzvlərinin pedaqoji ustalıqlarının kifayət 

etməməsi səbəbindən; 

6. Şagirdləri pedaqoji prosesin bərabərhüquqlu üzvləri kimi qəbul olunmaması 

səbəbindən; 

7. Yuxarı sinif şagirdlərində təşkilatçılıq qabiliyyətlərinin formalaşdırılması 

prosesinə pedaqoji rəhbərliyin tələb olunan səviyyədə təşkil edilməməsi səbəbindən; 

8. Yuxarı sinif şagirdlərində təşkilatçılıq qabiliyyətlərinin inkişaf etdirilməsi 

üzrə işdə pedaqoji kollektiv üzvlərinin əlbir fəaliyyət göstərməməsi, tələblərdə 

vahidlik prinsipinin gözlənilməməsi səbəbindən; 

9. Şagirdlərdə təşkilatçılıq qabiliyyətlərinin formalaşdırılması probleminə aid 

metodik vəsaitin, kitab və kitabçanın olmaması səbəbindən və s. 

Yuxarı sinif şagirdlərinin təşkilatçılıq qabiliyyətlərinin formalaşdırılması üzrə  

eksperimental iş  Gəncə şəhər,  Qazax rayonu və Göygöl şəhər  məktəblərində   beş 

mərhələdə aparılmışdır.   

Yuxarı sinif şagirdlərinin təşkilatçılıq qabiliyyətlərinin formalaşdırılması üzrə 

eksperimental işin birinci mərhələsinin məqsədi metodların və tədqiqat bazasının 

seçimi idi.   

Tədqiqatımızın birinci mərhələsində problemin nəzəri təhlili aparıldı və 

empirik təcrübə öyrənildi. 

Təşkilatçılıq qabiliyyətinin təzahürünün təşkilatçı-şagirdin şəxsiyyət 

xüsusiyyətlərindən (temperament, sosial-psixoloji) asılı olduğu göründü.   

X-XI sinif şagirdlərinin şəxsiyyətinin temperamentini, sosial-psixoloji tipini və 

oriyentasiyasını aşkarlanmağa yönələn şəxsiyyət anketləri əsasında diaqnostik 

metodların müəyyənləşdirməyə çalışdıq.  

Eksperimental metodlar seçilərkən məktəblilərin alternativ və adekvat şəxsi 

xüsusiyyətləri diqqət mərkəzində dayandı. 

Eksperimental işin ikinci mərhələsində şagirdlərin şəxsi xüsusiyyətləri və 

təşkilatçılıq qabiliyyətlərinin ilkin səviyyəsi öyrənildi. Bu məqsədlə X-XI sinif 

şagirdləri iki qrupa (eksperimental və kontrol) bölündü.  

Zəruri metodlar vasitəsilə aşağıdakılar qiymətləndirildi: təşkilatçılıq  

qabiliyyətlərin idrak, emosional-iradi və davranış komponentləri; yuxarı sinif 

şagirdlərinin temperamenti, sosial-psixoloji şəxsiyyət tipi və nəzarət imkanları. 

Təşkilatçılıq fəaliyyəti ilə bağlı biliklərin mənimsənilməsi səviyyəsinə aydınlıq 

gətirilmişdir: emosional-iradi komponent səviyyəsində X-XI siniflərdə təhsil alan 

oğlanların və qızların  empatiya və iradi keyfiyyətləri öyrənilmişdir.  

Etibarlı nəticələr əldə etmək üçün  kontrol və eksperimental qrupların 

göstəriciləri tutuşdurulmuşdur. 

Tədqiqatımızın üçüncü mərhələsi şəxsiyyət xüsusiyyətləri ilə təşkilatçılıq 

qabiliyyətinin göstəriciləri arasında korrelyasiyaların qurulmasına həsr edilmişdir. 

Təşkilatçılıq qabiliyyətlərinin hər bir göstəricisi ilə şagirdlərin şəxsiyyət 

xüsusiyyətləri arasında əlaqə diqqətdə olmuşdur.  

Təcrübənin dördüncü mərhələsi təşkilatçılıq qabiliyyətlərinin formalaşması 

modelinin faktiki aprobasiyası ilə bağlı idi. Mərhələnin vəzifələri psixoloji-pedaqoji 

şəraitlə yuxarı sinif şagirdinin təşkilatçılıq qabiliyyətinin göstəricilərinin səviyyəsi 

arasında əlaqəni müəyyən etmək və onların sinif yoldaşlarında formalaşdırılmasına 

kömək göstərən ən əlverişli psixoloji-pedaqoji şəraiti aşkarlamaqdan ibarət idi. 

Şəxsi xüsusiyyətləri təşkilatçılıq qabiliyyətinin göstəricilərinə uyğun gəlməyən 

məktəblilərə psixoloji dəstək təşkil olundu.  

Sorğu və testlərdə aparılan təşkilatçılıq  fəaliyyətinin qiymətləndirilməsi 

təşkilatçılıq qabiliyyətinin formalaşdırılmasının başlıca pedaqoji-psixoloji şərti kimi 

dəyərləndirilmişdir. Bütün bunlar qabaqcıl təşkilatçılıq təcrübəsini öyrənməyə imkan 

vermişdir. 

Eksperimentin yekun mərhələsinin məqsədi təşkilatçılıq qabiliyyətlərinin 

inkişaf etdirilməsi modelinin səmərəliliyini müəyyənləşdirməkdən ibarət idi.  

Son mərhələnin vəzifələri yuxarı sinif şagirdlərində təşkilatçılıq 

qabiliyyətlərinin formalaşdırılması sisteminin tətbiqi nəticələrinin təhlili və onların 

ümumtəhsil məktəb təcrübəsində tətbiqi üçün praktik tövsiyələrin işlənib 

hazırlanmasını nəzərdə tuturdu. 

İş sisteminin səmərəlilik meyarı eksperimentin nəzarət mərhələsində sosial-

psixoloji profildə aşkar edilmiş müsbət dəyişikliklər (sosial-psixoloji tip və 

oriyentasiya ilə respondentlərin sayının artması, təşkilatçılıq qabiliyyətinin adekvat 

göstəriciləri) idi.  

Eksperimentin müəyyənləşdirici mərhələsi araşdırılan problem baxımından 

vəziyyətlə bağlı müvafiq təsəvvür yaratdı. Yaxşı və nöqsanlı cəhətlər aşkarlandı. 

Eksperimentin birinci (müəyyənləşdirici) mərhələsinin yekunları eksperimentin 

öyrədici mərhələsinə keçməyə əsas verdi. 

Kontrol və eksperimental siniflər müəyyənləşdirildi. X-XI siniflər üzrə 

Çağırışaqədərki hazırlıq və Fiziki tərbiyə fənləri üzrə mövzular eksperimentin əsas 

materialları olaraq nəzərdə tutuldu. Eksperimentdə iştirak edən müəllimlərin (həm 

eksperimental, həm də kontrol), siniflərin və şagirdlərin bərabər səviyyəli olmaları 

lazım bilindi. Fənn müəllimlərinin , sinif rəhbərlərinin iş stajında çox fərqin 

olmaması diqqət mərkəzində dayandı.   

Eksperimental siniflərdə məqsədyönlü, fasiləsiz, mütəşəkkil və sistemli işlər,   

s  müəllimlərlə rəy mübadilələri keçirilirdi.  Bu kimi məsləhətləşmələr eksperimental 

sinif şagirdlərində təşkilatçılıq qabiliyyətlərinin inkişaf etdirilməsinə, məktəblilərin 

təşkilatçılıq şüuruna, təşkilatçılıq  təcrübəsinə yiyələnmələrinə kömək göstərirdi. 

Təlim prosesi, dərslər, sinifdənxaric tədbirlər vaxtaşırı müşahidə edilir, 

müəllimlər və şagirdlərlə söhbət aparılırdı.   

Dəyişiklikləri öyrənmək  üçün eksperimentin müəyyənedici  mərhələsində 

pedaqoji kollektiv üzvlərinə verilən suallarla yenidən eksperimental və kontrol 

siniflərin müəllimlərinə müraciət edildi. Nəticələr cədvəl 2.4.1-də öz əksini 

tapmışdır: 

 

                                                                                                  Cədvəl 2.4.1. 

Yuxarı sinif şagirdlərdə təşkilatçılıq qabiliyyətlərinin formalaşdırılması  

ilə bağlı  müəllimlərin fəaliyyətinin səviyyəsini göstərən nəticələr 

       

Sıra 

№ 

Araşdırılan  məsələlər                                              Səviyyələr 

  Yüksək 

(nəfərlə) 

Orta (nəfərlə) Aşağı (nəfərlə) 

 

  Eks. Kontr Eks. Kontr Eks. Kontr. 

1. Qabiliyyət dedikdə nə başa 

düşülməlidir?    

12 9 6 7 2 5 

2. “Təşkilatçılıq”    anlayışının 

mahiyyəti nədən ibarətdir? 

13 8 7 7 - 4 

3. Təşkilatçılıq qabiliyyəti nə 

deməkdir?    

10 8 9 10 1 3 

4. Təşkilatçılıq şüuru  nə deməkdir?  

 

9 8 8 10 3 3 

5. Şagirdlərdə təşkilatçılıq 

qabiliyyətlərinin 

formalaşdırılmasına pedaqoji 

rəhbərlik məsələləri  necə təşkil 

olunmalıdır? 

11 9 18 9 1 3 

 

Qeyd: Sorğuda  eksperimental siniflərdən 20, kontrol siniflərdən 21 müəllim 

iştirak etmişdir 

Cədvəldən göründüyü kimi, birinci suala (Qabiliyyət dedikdə nə başa 

düşülməlidir?) eksperimental sinif müəllimlərinin 12 nəfəri lazım olan səviyyədə 

(düzgün) cavab vermiş, 6 nəfəri sualı cavablandırmağa çalışmış, 2 nəfərin cavabı bizi 

təmin etməmişdir. 

Kontrol sinif müəllimlərindən 9 nəfərindən suala – düzgün, 7 nəfərindən 

nisbətən düzgün cavablar alınmış, 5 nəfər isə sualı cavabsız qoymuşdur. 

“Təşkilatçılıq” anlayışının mahiyyəti nədən ibarətdir? - sualına verilən cavablar 

belə idi. Eksperimental siniflərdə: düzgün (13), nisbətən düzgün (7). Kontrol 

siniflərdə: düzgün (8), nisbətən düzgün (7), cavab alınmayan şagird  (4) nəfər. 

Üçüncü sualı (“Təşkilatçılıq qabiliyyəti nə deməkdir?”) eksperimental sinif 

müəllimlərinin 10 nəfəri - düzgün, 9 nəfəri - nisbətən düzgün cavablandırsa da, 1 

nəfərdən düzgün cavab alınmamışdır. 

Həmin sualla bağlı kontrol siniflərdə aşağıdakı göstəricilər olmuşdur: düzgün – 

8, nisbətən düzgün – 10, alınmayan cavab – 3 nəfərdə. 

“Təşkilatçılıq şüuru  nə deməkdir?” sualı aşağıdakı şəkildə cavablandırılmışdır.  

Eksperimental siniflər üzrə: düzgün cavab – 9 nəfərdə, nisbətən düzgün cavab – 8 

nəfərdə, alınmamış cavab – 3 nəfərdə. 

Kontrol siniflər üzrə: düzgün cavab – 8 nəfərdə, nisbətən düzgün cavab – 10 

nəfərdə, alınmamış cavab – 3 nəfərdə.   

“Şagirdlərdə təşkilatçılıq qabiliyyətlərinin formalaşdırılmasına pedaqoji 

rəhbərlik məsələləri necə təşkil olunmalıdır?” - sualı ilə bağlı eksperimental sinif 

müəllimlərinin 11 nəfərindən – düzgün, 18 nəfərindən – nisbətən düzgün; kontrol 

sinif müəllimlərinin 9 nəfərindən – düzgün, 9 nəfərindən nisbətən düzgün cavablar 

alınmışdır. Eksperimental siniflərdə 3, kontrol siniflərdə 3 müəllim sualı cavabsız 

qoymuşdur. 

Cədvəllə tanışlıqdan məlum olur  ki, eksperimental sinif  müəllimləri ilə   

məqsədyönlü, sistemli və fasiləsiz iş sayəsində alınan nəticələr kontrol sinif 

müəllimlərinə nisbətən  xeyli artmışdır.  

Pedaqoji eksperimentin sonuncu - yoxlayıcı mərhələsində şagirdlər də sorğuya 

cəlb edildilər.   Göstəricilərlə cədvəl 2.4.2.-də tanış olmaq mümkündür:  

                                                                                              

 Cədvəl 2.4.2. 

Eksperimental və kontrol sinif şagirdlərinin təşkilatçılıq 

qabiliyyətlərinə yiyələnmə səviyyələrini  bildirən göstəricilər 

 

     
Sıra 

№ 

Araşdırılan məsələlər                               Səviyyələr 

  Yüksək 

(nəfərlə) 

Orta (nəfərlə) Aşağı 

(nəfərlə) 

  Eks. Kontr Eks. Kontr Eks Kontr. 

1 Təşkilatçılıq qabiliyyəti dedikdə nə başa 

düşülməlidir? 

72 51 27 35 2 14 

2. Təşkilatçılıq qabiliyyətinə yiyələnmək 

hökmən lazımdır?  

69 42 29 42 3 16 

3. Təşkilatçılıq qabiliyyəti nə zaman lazım 

olur? 

75 47 22 38 4 15 

4. Kimə təşkilatçı demək olar? 70 61 30 36 1 3 

5. Məktəbdə təşkilatçılıq işlərini 

müəllimin, yoxsa şagirdlərin həyata 

keçirməsi məsləhətdir? 

77 55 22 40 2 5 

6.  Təşkilatçı hansı keyfiyyətlərə malik 

olmalıdır? 

72 58 29 30 - 12 

7.  Təşkilatçı şagird və lider.  Bunlar bir-

birindən hansı keyfiyyətlərinə görə 

fərqlənirlər? 

74 63 26 31 1 6 

8  Şagirdlər arasında kimə lider demək 

olar? 

78 65 22 30 2 5 

9. Özünü təlimatlandırma nə deməkdir?  69  49  27 30  5  11 

10.  Özünə yüksək tələbkarlıq dedikdə nə 

başa düşülməlidir? 

 64  52 32  38  5  10 

 

Qeyd: Sorğuda eksperimental siniflərdən 101, kontrol siniflərdən 100 şagird 

iştirak etmişdir  

 “Təşkilatçılıq qabiliyyəti dedikdə nə başa düşülməlidir?” sualına eksperimental 

sinif şagirdlərinin 72 nəfəri – tam, 27 nəfəri – nisbətən tam cavab vermiş, 2 şagirddən 

düzgün olmayan cavab alınmışdır.  

 Həmin suala kontrol sinif şagirdlərinin 51 nəfəri – tam, 35 nəfəri – nisbətən 

tam cavab vermiş, 14  şagirddən cavab alınmamışdır. 

 İkinci sualla (“Təşkilatçılıq qabiliyyətinə yiyələnmək hökmən lazımdır?”) 

əlaqədar aşağıdakı cavablar alınmışdır. Eksperimental siniflər üzrə: düzgün – 69, 

nisbətən düzgün – 29, səhv cavablar – 3 nəfərdə.  

Kontrol siniflər üzrə: düzgün – 42, nisbətən düzgün – 42, səhv cavablar – 16 

nəfərdə.   

 Üçüncü sualla (“Təşkilatçılıq qabiliyyəti nə zaman lazım olur?”) bağlı da 

cavablar alınmışdır. Nəticə aşağıdakı kimi olmuşdur.  

Eksperimental siniflər üzrə: düzgün – 75, nisbətən düzgün – 22, səhv cavablar 

–4 nəfərdə.  

Kontrol siniflər üzrə: düzgün – 47, nisbətən düzgün – 38, səhv cavablar – 15 

nəfərdə.   

 “Kimə təşkilatçı demək olar?” sualına (4-cü sual) eksperimental sinif 

şagirdlərinin 70 nəfəri – tam, 30 nəfəri – nisbətən tam cavab versələr də, 1 nəfər sualı 

cavablandırmamışdır. 

Kontrol siniflərdə: şagirdlərinin 61 nəfəri – tam, 36 nəfəri – nisbətən tam cavab 

versə də, 3 nəfərdən cavab alınmamışdır. 

Beşinci sual belə adlanır: “Məktəbdə təşkilatçılıq işlərini müəllimin, yoxsa 

şagirdlərin həyata keçirməsi məsləhətdir?” Bu suala müxtəlif cavablar alınmışdır. 

Diqqət yetirək. Eksperimental sinif şagirdlərinin 77 nəfəri – tam, 22 nəfəri – nisbətən 

tam cavab versələr də, 2 nəfər sualı cavablandırmamışdır. 

Kontrol siniflərdə: şagirdlərin 55 nəfəri – tam, 41 nəfəri – nisbətən tam cavab 

vermiş, 5 nəfərdən cavab alınmamışdır. 

 “Təşkilatçı hansı keyfiyyətlərə malik olmalıdır?” - sualına eksperimental sinif 

şagirdlərinin 72 nəfəri  – düzgün, 29 nəfəri - əsasən düzgün cavab vermişdir. Kontrol 

sinif şagirdlərinin 58 nəfərindən – düzgün, 30 nəfərindən əsasən düzgün cavablar 

alınmış, 12 nəfər sualı cavabsız buraxmışdır. 

 7-ci sualla (“Təşkilatçı şagird və lider.  Bunlar bir-birindən hansı 

keyfiyyətlərinə görə fərqlənirlər?) bağlı aşağıdakı cavablar alınmışdır. Eksperimental 

siniflər üzrə: düzgün cavab – 74 nəfərdə,  nisbətən düzgün cavab - 26 nəfərdə, 

alınmayan cavab – 1. Kontrol siniflərdə: düzgün cavab – 63 nəfərdə,  nisbətən 

düzgün cavab - 31 nəfərdə, alınmayan cavab – 6. 

“Şagirdlər arasında kimə lider demək olar?” sualına eksperimental sinif 

şagirdlərindən 78 nəfəri düzgün, başqa sözlə tam cavab vermişsə, kontrol sinif 

şagirdlərindən 65 nəfəri bu sualı tam cavablandırmışlar. 

 “Özünü təlimatlandırma nə deməkdir?” adlanan doqquzuncu suala 

eksperimental sinif şagirdlərinin 69, kontrol sinif şagirdlərinin 49 nəfəri; “Özünə 

yüksək tələbkarlıq dedikdə nə başa düşülməlidir?” (10-ci sual) sualına eksperimental 

sinif şagirdlərinin 64, kontrol sinif şagirdlərinin 52 nəfəri düzgün cavablar vermişlər. 

 Sonuncu 3 sualla (8, 9 və 10-cu) bağlı cədvəldən məlumat almaq mümkündür. 

Cədvəl 2.4.2-dən görünür ki, şagirdlərlə məqsədyönlü, sistemli və fasiləsiz 

iş eksperimental siniflərin yaxşı nəticələr qazanmalarına şərait yaratmışdır.  

Eksperimental siniflərin şagirdləri təlim prosesində, sinifdənxaric tədbirlərdə 

təşkilatçılıq qabiliyyətlərinin zəruriliyinə və tətbiqi imkanlarına dair zəruri məlumat 

aldıqlarından onlara verilən sualları yaxşı aydınlaşdırmışlar. Diqqət yetirək: 

Cədvəldən görünür ki, eksperimental siniflərin nəticələri kontrol   siniflərin 

nəticələrindən  daha yüksəkdir.   

Formalaşdırılan və eksperimentdən keçirilən fərziyyənin doğruluğu sübuta 

yetirilmiş,    eksperimental siniflərin şagirdlərində təşkilatçılıq qabiliyyətləri daha çox 

inkişaf etmişdir. 

Kontrol siniflərə nisbətən eksperimental sinif şagirdlərinin cavabları 

fərəhləndirici idi. Nümunələrdən bəzilərini diqqət mərkəzinə gətirək: 

Sual: Təşkilatçılıq qabiliyyəti dedikdə nə başa düşülməlidir?  

Cavab: Təşkilatçılıq xüsusi qabiliyyətlər sırasına daxildir. Təlim və tərbiyənin 

səmərəliliyi pedaqoji kollektivin ayrı-ayrı üzvləri, xüsusən müəllimlərlə yanaşı fəal 

şagirdlərin təşkilatçılıq qabiliyyətindən xeyli dərəcədə  asılıdır. Haqqında danışılan 

qabiliyyətlərin 2 forması vardır: şagird kollektivinin təşkilində və 

möhkəmləndirilməsində müəllimin köməkçisi olmaq, sinif yoldaşlarını sinifdənxaric 

tədbirlərin  həyata keçirilməsinə cəlb etmək qabiliyyəti. İkincisi, öz fəaliyyətini 

düzgün qurmaq  qabiliyyətləri. Buraya daxildir: işgüzarlıq, öz işini düzgün 

planlaşdırmaq, dəqiqlik və özünənəzarəti təşkil etmək bacarığı. 

Sual: Məktəbdə təşkilatçılıq işlərini müəllimin, yoxsa şagirdlərin həyata 

keçirməsi məsləhətdir? 

Cavab: Məktəbdə təşkilatçılıq işlərini şagirdlərin həyata keçirməsi məsləhətdir. 

Məktəblilərin təşkilatçılıq işlərinə qoşulmaları onlarda təşəbbüskarlığı, müstəqilliyi, 

özünüidarəni inkişaf etdirir. 

Sual: Özünə yüksək tələbkarlıq dedikdə nə başa düşülməlidir? 

Cavab: Özünə yüksək tələbkarlıq hər hansı fəaliyyət prosesində insana, o 

cümlədən şagirdə lazım olur. Özünə yüksək tələbkarlıq olmadan başqalarına tələblər 

irəli sürmək yaxşı nəticələrə gətirib çıxarmır. 

           Eksperimentin yekun mərhələsinin məqsədi təşkilatçılıq qabiliyyətlərinin 

inkişaf etdirilməsi modelinin səmərəliliyini müəyyənləşdirməkdən ibarət idi.  

Son mərhələnin vəzifələri yuxarı sinif şagirdlərində təşkilatçılıq 

qabiliyyətlərinin formalaşdırılması sisteminin tətbiqi nəticələrinin təhlili və onların 

ümumtəhsil məktəb təcrübəsində tətbiqi üçün praktik tövsiyələrin işlənib 

hazırlanmasını nəzərdə tuturdu. 

İş sisteminin səmərəliliyinin meyarı eksperimentin nəzarət mərhələsində sosial-

psixoloji profildə aşkar edilmiş müsbət dəyişikliklər (sosial-psixoloji tip və 

oriyentasiya ilə respondentlərin sayının artması, təşkilatçılıq qabiliyyətinin adekvat 

göstəriciləri) idi.  

Biz eksperimental və kontrol sinif şagirdlərinin təşkilatçılıq 

qabiliyyətlərinin ayrı-ayrı komponentlərinə yiyələnmə səviyyələrini  də öyrəndik. 

Aşağıdakı cədvəl (cədvəl 2.4.3)  alınan nəticələr barədə aydın təsəvvür yaradır:  

 

Cədvəl 2.4.3. 

Eksperimental və kontrol sinif şagirdlərinin təşkilatçılıq 

qabiliyyətlərinin ayrı-ayrı komponentlərinə yiyələnmə səviyyələrini  bildirən 

göstəricilər 

 

     
Sıra 

№ 

Araşdırılan məsələlər                               Səviyyələr 

  Yüksək 

(nəfərlə) 

Orta (nəfərlə) Aşağı 

(nəfərlə) 

  Eks. Kontr Eks. Kontr Eks Kontr. 

1 Fəallıq   66  52  26  31  4  12 

2. İşgüzarlıq   63  53  28  27  5  15 

3. Pedaqoji mərifət   68  50  25  32  3  13 

4. Tənqidilik   61  49  32  29  3  17 

5. Tolerantlıq   59  45  29  30  8  20 

6. Nüfuz   71  51  23  25  2   19 

7. Təşəbbüskarlıq   62  52  25  28  6  14 

8 Tələbkarlıq   65  55  21  22 10  18 

9. Müstəqillik   70  62  19  18   7  15 

10.  Təkidlilik   68  56  25  18    3  21 

11. Ünsiyyətcillik   72  63  22  21   2  11 

 

Qeyd: Sorğuda eksperimental siniflərdən 96, kontrol siniflərdən 95 şagird 

iştirak etmişdir  

 

Cədvəldən göründüyü kimi,  eksperimental və kontrol sinif şagirdlərinin 

təşkilatçılıq qabiliyyətlərinin ayrı-ayrı komponentlərinə yiyələnmə 

səviyyələrində fərqlər özünü göstərir. Təbii ki, həmişə olduğu kimi,   

eksperimental sinif şagirdlərinin göstəriciləri daha yüksəkdir. Belə ki, fəallıq 

eksperimental  sinif şagirdlərinin 66 nəfərində - yüksək, 28 nəfərində - orta,  4 

nəfərində - aşağı səviyyədə olduğu halda, kontrol sinif şagirdlərinin 52 nəfərində - 

yüksək, 31 nəfərində - orta,  12 nəfərində - aşağı səviyyədədir.  

Həmçinin  işgüzarlıq - eksperimental  sinif şagirdlərinin 63 nəfərində - yüksək, 

28 nəfərində - orta,  5 nəfərində - aşağı səviyyədədirsə,  kontrol sinif şagirdlərinin 53 

nəfərində - yüksək, 27 nəfərində - orta,  15 nəfərində - aşağı səviyyədədir. 

Və yaxud, tolerantlıq - eksperimental  sinif şagirdlərinin 59 nəfərində - yüksək, 

29 nəfərində - orta,  8 nəfərində - aşağı səviyyədədirsə,  kontrol sinif şagirdlərinin 45 

nəfərində - yüksək, 30 nəfərində - orta,  20 nəfərində - aşağı səviyyədədir. 

Nüfuz - eksperimental  sinif şagirdlərinin 71 nəfərində - yüksək, 23 nəfərində - 

orta,  2 nəfərində - aşağı səviyyədədirsə,  kontrol sinif şagirdlərinin 51 nəfərində - 

yüksək, 25 nəfərində - orta,  19 nəfərində - aşağı səviyyədədir. 

Bundan başqa,  müstəqillik - eksperimental  sinif şagirdlərinin 70 nəfərində - 

yüksək, 19 nəfərində - orta,  7 nəfərində - aşağı səviyyədədirsə,  kontrol sinif 

şagirdlərinin 62 nəfərində - yüksək, 18 nəfərində - orta,  15 nəfərində - aşağı 

səviyyədədir. 

        Digər göstəricilərlə cədvəldən tanış olmaq mümkündür. 

     Aparılmış tədqiqat göstərdi ki,  sistemli, məqsədyönlü, ardıcıl işlər şagirdlərdə 

təşkilatçılıq qabiliyyətlərini inkişaf etdirir. Nəticədə kontrol sinif şagirdlərinə 

nisbətən eksperimental sinif şagirdlərində təşkilatçılıq şüuru uğurla formalaşır. 

 

                                                 

 

 

 

 

 

 

 

 

 

                                                       NƏTİCƏ 

 

 1. Tədqiqatlar göstərmişdir ki, təşkilatçılıq bacarıqları pedaqoji fəaliyyətin zəruri 

tərkib hissəsidir.          

 2. Böyüyən nəslin, o cümlədən yuxarı sinif şagirdlərinin nümunəvi şəxsiyyət 

kimi təşəkkül tapıb formalaşmasında bir çox vasitələrdən istifadə olunur. Həmin 

vasitələr arasında təşkilatçılıq qabiliyyətlərinə yiyələnmə özünəməxsus rol oynayır.   

 3. Yuxarı sinif şagirdlərində təşkilatçılıq qabiliyyətlərinin formalaşmaşdırılması 

üzrə işə uşaqlar hələ kiçik yaşlarında ikən başlamaq lazımdır. Bu sahədə 

valideynlərin – ata və anaların, ailənin digər yaşlı üzvlərinin üzərinə mühüm vəzifələr 

düşür. 

4. Dissertasiyada nəzərdən keçirdiyimiz problemlə əlaqədar pedaqoji kollektiv 

üzvlərinin şagirdlərlə işləri tələb olunan şəkildə qurmaq səyində olmamaları bəzi 

səbəblərdən irəli gəlir. Həmin səbəblər aşağıdakılardır:   

4.1. X-XI sinif şagirdlərində təşkilatçılıq qabiliyyətinin, təşkilatçılıq şüurunun, 

inkişaf etdirilməsi və həmin xüsusda təşkilatçılıq təcrübəsinin tərbiyə olunmasının 

zəruriliyinin yetərincə dəyərləndirilməməsi ucbatından; 

4.2. Yeni pedaqoji təfəkkürün tələblərinə bələdliyin lazımi səviyyədə olmaması 

səbəbindən; 

4.3.Yuxarı sinif şagirdlərində təşkilatçılıq qabiliyyətlərinin 

formalaşdırılmasının üzrə işin səmərəli yollarının aydın təsəvvür edilməməsi 

səbəbindən; 

4.4. Nəzəri və metodik hazırlıqların zəif olması səbəbindən;     

4.5.  Pedaqoji kollektivlərin bəzi üzvlərinin pedaqoji ustalıqlarının kifayət 

etməməsi səbəbindən; 

4.6. Şagirdləri pedaqoji prosesin bərabərhüquqlu üzvləri kimi qəbul etməmək 

səbəbindən; 

4.7. Yuxarı sinif şagirdlərində təşkilatçılıq qabiliyyətlərinin formalaşdırılması 

prosesinə pedaqoji rəhbərliyin tələb olunan səviyyədə təşkil edilməməsi səbəbindən; 

4.8. Yuxarı sinif şagirdlərində təşkilatçılıq qabiliyyətlərinin inkişaf etdirilməsi 

üzrə işdə pedaqoji kollektiv üzvlərinin əlbir fəaliyyət göstərməməsi, tələblərdə 

vahidlik prinsipinin gözlənilməməsi səbəbindən; 

4.9. Şagirdlərdə təşkilatçılıq qabiliyyətlərinin formalaşdırılması probleminə aid 

metodik vəsaitin, kitab və kitabçanın olmaması səbəbindən və s. 

 5. Ümumtəhsil məktəblərində ayrı-ayrı fənlərin təhsilləndirici, tərbiyələndirici 

və inkişafetdirici funksiyalarının nəzərə alınması şagirdlərdə digər qabiliyyətlər kimi 

təşkilatçılıq qabiliyyətlərinin də inkişaf etdirilməsinə öz köməyini göstərir. Həmin 

sahədə müəllimin rolu böyükdür. Deməli, məktəbdə təlim prosesinin imkanlarından 

faydalanmaq lazımdır. Bu baxımdan X-XI siniflərdə Fiziki tərbiyə və Çağırışaqədərki 

hazırlıq fənlərinin imkanlarından istifadə edilməsi məqsədəuyğun hesab edilir. 

 6. Yuxarı sinif şagirdlərində təşkilatçılıq qabiliyyətlərinin formalaşdırılmasında 

sinifdənxaric tədbirlər mühüm əhəmiyyətə malikdir. Sinifdənxaric işin söhbət, yarış, 

müzakirə və disput, adlı-sanlı adamlarla, Vətən müharibəsi qəhrəmanları və 

iştirakçıları, qazilər, elm, mədəniyyət, incəsənət, idman xadimləri, yazıçı və şairlərlə 

görüşlər, müsabiqələr, viktorinalar, şagird konfransları, dəyirmi masa ətrafında 

görüşlər, dəyirmi masa ətrafında görüşlər, kinofilmlərə, televiziya və teatr 

tamaşalarına, sərgilərə baxışlar, məktəbdə müxtəlif klub və dərnəklərin işi zəngin 

imkanlar açır. 

7. X-XI sinif şagirdlərinin təşkilatçılıq qabiliyyətlərinin  səmərəli şəkildə 

həyata keçirməsi,   uğurlu nəticələrə nail olmaq üçün xüsusi pedaqoji rəhbərliyə 

ehtiyac vardır.   

8. Öz iradəsini, əzmkarlığını, dözümlülüyünü nümayiş etdirmək və pedaqoji 

rəhbərliyi səmərəli şəkildə həyata keçirmək, tərbiyəolunanların davranışlarına nəzarət 

etmək təhsil fəaliyyətinin səmərəliliyini artırmağa imkan verir. 

9. Şagirdlərin  öz güclü və zəif tərəflərini dərk etmələrinə ictimai rəyin, 

tənqidin və özünütənqidin təşkili kömək göstərir.  

10. Təşkilatçı şagirdin   öz yoldaşlarının psixologiyasını, hiss və düşüncələrini 

yaxşı başa düşməsi təşkilatçılıq fəaliyyətində daha optimal nəticələrə yiyələnməyə  

şərait yaradır.   

11.  Sinifdənxaric fəaliyyət zamanı şagirdlər tərəfindən intizamın pozulması 

halları müşahidə olunarkən əlverişli və münasib davranış tərzinin  seçilməsi mühüm 

tələblərdən biridir. Səmərəli pedaqoji tələblər irəli sürmək, onların yerinə 

yetirilməsinə nail olmaq, tərbiyəvi funksiyanı yerinə yetirmək vacibdir. 

12. Tədqiqatdan görünür ki, şagirdlərin kollektivə və şəxsiyyətə səmərəli 

tərbiyəvi təsir göstərmək məqsədi ilə istifadə etdikləri özünütəlimatlandırma, öz-

özünə əmr və özünə yüksək tələbkarlıq təşkilatçılıq qabiliyyətlərinin mühüm 

atributları  kimi çıxış edir.   

13. Öz diqqətini səfərbər edə bilmək, gözlənilməz vəziyyətlərə həmişə hazır 

olmaq, öz-özünü təlimatlandırma  məktəbli kollektivini və təhsilalanları, o cümlədən 

yuxarı sinif şagirdlərini  daha tez və əlverişli  şəkildə təşkil etməyə, onların nümunəvi 

davranışına nail olmağa kömək göstərir. 

Tədqiqatla bağlı irəli sürülən təkliflər bunlardır: 

1. Müxtəlif yaş dövrləri üzrə təhsilalanlarla təşkilatçılıq qabiliyyətlərinin 

formalaşdırılması və inkişaf etdirilməsi problemləri üzrə tədqiqatların davam 

etdirilməsi məqsədəuyğundur.  

2. I-XI sinifləri əhatə edən “Ümumtəhsil məktəblərində sinifdənxaric və 

məktəbdənkənar tədbirlər proqramı”nın hazırlanıb nəşr olunması son dərəcə 

faydalıdır. Həmin proqramda sinifdənxaric və məktəbdənkənar işin, milli tərbiyənin 

müxtəlif tərkib hissələrinin ayrı-ayrı formalarının, məzmununun əhatə olunması, eyni 

zamanda təşkilatçılıq qabiliyyətlərinin formalaşdırılmasına istiqamətlənmiş 

tədbirlərin nəzərdə tutulması lazım bilinir. 

3. I-XI sinifləri özündə birləşdirən “Şagirdlərdə təşkilatçılıq qabiliyyətlərinin 

formalaşdırılması” adlı monoqrafiyanın hazırlanaraq nəşr edilməsi məsləhətdir. 

https://incomeeasily.ru/kachestva-uspeshnogo-cheloveka/kakovyi-osnovnyie-sostavlyayushhie-organizatorskih-sposobnostey
https://incomeeasily.ru/kachestva-uspeshnogo-cheloveka/kakovyi-osnovnyie-sostavlyayushhie-organizatorskih-sposobnostey

https://incomeeasily.ru/kachestva-uspeshnogo-cheloveka/kakovyi-osnovnyie-sostavlyayushhie-

organizatorskih-sposobnostey     112. İdarəçilik səviyyələri və rəhbərlik üslubu, liderlik 

nadir idarə etmək keyfiyyətidir 

https://aztehsil.com/direktor/329-darilik-sviyylri-v-rhbrlik-slubu-liderlik-nadir-

idar-etmk-keyfiyytidir.html 

       113. Формирование и развитие организаторских способностей 
https://catalog.studentochka.ru/668.html 

